
مافکۆ وانه‌ی کوردی‌ ده‌ڵێته‌وه‌ و 
BBCیش پشتیوانیی دەکات 

ئازاد مافکۆ و هاوڕێکانی ژمارەیەک قوتابخانەی فێربوونی زمانی کوردییان بۆ منداڵانی کورد لە بەریتانیا کردووەتەوە. 
ئەو چالاکڤانە فەرهەنگییە باسی ئەوە دەکات کە BBC و هەندێک دامەزراوەی دیکە پشتیوانییەکی بچووکی پرۆژەکەیان 

دەکەن. لەو قوتابخانە کوردییانەی مافکۆ باسیان دەکات 200 منداڵ دەخوێنن. 

کەرکووک خێراتر لە جاران 
تەعریب دەکرێ

نزیکەی 10 هەزار خێزانی عەرەب هاتوونەتە شارەکەوە

سلێمانی )رووداو( 
قەرەداخی،  عەلی  د.  پرۆفیس����ۆر 
ئەمینداری گش����تی یەكێتی جیهانیی 
زانایانی ئیسلام ئاشكرای كرد كە لە 
كۆی ئەو 9 كەس����ەی لەس����ەر پشتی 
یەكێك ل����ە كاروانی كەش����تییەكانی 
ئازادی بەدەس����تی هێزەكانی سوپای 
ئیسرائیل كوژران، 7یان كورد بوون. 
ل����ە هەڤپەیڤینێكدا  عەلی قەرەداخی 
لەگ����ەڵ )رووداو(، باس����ی كاروان����ی 
ئەو كەش����تییانەی كرد ك����ە كۆتایی 
مانگی ئایاری رابردوو بە مەبەس����تی 
ش����كاندنی گەم����ارۆی س����ەر كەرتی 
غەززە و گەیاندن����ی كۆمەكی مرۆیی 
بە فەلەس����تینییەكان بەڕێكەوتن و لە 
ئاوە نێودەوڵەتییەكانی دەریای سپی 
نێوەڕاس����تدا كەوتنە ب����ەر پەلاماری 
هێ����زە تایبەتییەكانی ئیس����رائیل. لە 
ئەنجامدا 9 كەسی سەر پشتی یەكێك 

ل����ە كەش����تییەكان بەن����اوی )ماڤی 
مەڕمەڕە( ك����وژران. عەلی قەرەداخی 
لەبارەی ناس����نامەی قوربانییەكانەوە 
گوت����ی "دەگوت����رێ لەو 9 كەس����ەی 
ش����ەهید بوون، 7یان ك����ورد بوون". 
ب����ەڵام داود باغس����تانی، بەرپرس����ی 
دەزگای ئیسرائیل- كورد، كە گۆڤارێك 
بەو ن����اوەوە لە هەرێمی كوردس����تان 
زانیارییان����ەی  ئ����ەو  دەردەكات، 
رەتكردەوە و گوتی هیچ كوردێك لەو 
كاروانەدا نەبووە. باغستانی گوتیشی 
"عەلی قەرەداخی لەجیاتی ئەو قسانە 
با بچێت وەڵامی لێدوانەكەی یوس����ف 
قەرەزاوی بداتەوە كە لە ئیس����تەنبوڵ 
 PKK و بە ئامادەبوونی ئ����ەو گوتی
تیرۆریس����تە". بەڵام قەرەداخی دەڵێ 
ئەو  هێرش����ەكانی  تەنیا  ق����ەرەزاوی 
دواییەی PKKی شەرمەزار كردوون.

  د. عەلی قەرەداخی:

تایبەت بە رووداو

 PKK نێچیرڤان بارزانی راگەیاندنی ئاگربەس���تی
ی ب���ە "بڕیارێك���ی بەجێ" وەس���فكرد و داوا دەكات 
لەپێناو هاتنەكایەی ئاشتی ئاگربەستەكە هەمیشەیی 

و دوولایەنە بێت.
یەكلایەنەی  ئاگربەس���تی  راگەیاندنی  دەرب���ارەی 
پارتی كرێكارانی كوردس���تان  PKK ل���ە لێدوانێكدا 
بارزان���ی  نێچیرڤ���ان  )رووداو(،  رۆژنام���ەی  ب���ۆ 
جێگری س���ەرۆكی پارت���ی دیموكراتی كوردس���تان 
 PKK یەكلانەی  ئاگربەس���تی  رایگەیاند:"راگەیاندنی 
بڕیارێك���ی بەجێی���ە، هەنگاوێكی ئەرێن���ی و مایەی 

خۆش���حاڵییە. ئەزموونی شەڕ س���ەلماندوویەتی كە 
كێشەكە بە ش���ەڕ و تووندوتیژی چارەسەر نابێت و 
تەنیا رێگەچارەی سیاس���ی و ئاشتیانەیە دەتوانێت 

كێشەی كورد لە توركیا چارەسەر بكات".
نێچیرڤ���ان بارزانی لە درێژەی لێدوانەكەیدا گوتی: 
"هیوادارین وەك دەرفەتێكی تازەی ئاش���تی مامەڵە 
لەگ���ەڵ ئەم ئاگربەس���تەدا بكرێت و ئاگربەس���تەكە 
هەمیش���ەیی و دوولایەنە بێت و ئیتر شەڕ و كوشتار 
روونەداتەوە. هیواداری���ن زەمینەكانی روونەدانەوەی 
شەڕ و هەوڵەكانی چارەس���ەری ئاشتیانە بە هەموو 
ش���ێوەیەك و ل���ە هەم���وو لایەكەوە بەهێ���ز بكرێن 
و هەر هەوڵێكی ئاش���تیانەش لە توركیا بە باش���ی 

هەڵدەسەنگێنین".
جێگری سەرۆكی پارتی ئامادەیی سەركردایەتیی 
سیاس���یی كوردیش���ی لە هەرێمی كوردس���تان بۆ 
پشتیوانی لە هەموو هەنگاو و رێگە ئاشتییخوازییەكان 
نیشاندا و رایگەیاند: "ئێمەش لە هەرێمی كوردستان 
ئامادەین هاوكاری و پشتگیریی هەر هەوڵێك بكەین 
بۆ هەر چارەس���ەرێكی ئاش���تیانە و رۆڵی خۆمان 
لەپێناو ئاش���تی و نەبوونەوەی شەڕ و تووندوتیژی   

  نێچیرڤان بارزانی بۆ )رووداو(:

 ئیسرائیل 7 کوردی لە كاروانی كەشتی ئازادی دا شەهید کردهیودارین ئاگربەستەكەی PKK هەمیشەیی و دوولایەنە بێت 
داود باغستانی:

هیچ کوردێک لەو کاروانەدا نەبووە

تایبەت بە رووداو

کاربەدەستە ئەمنییەکانی شاری کەرکووک 
بە )رووداو(یان راگەیاند کە لەدوای پرۆسەی 
ئازادیی عێراقەوە نزیکەی 10 هەزار خێزانی 
عەرەب لەو شارەدا نیشتەجێ بوون. عەمید 
سەرحەد قادر، بەڕێوەبەری پۆلیسی قەزا و 
ناحیەکانی کەرکووک، مەترس���یی خۆی لە 
هاتنی ئ���ەو ژم���ارە زۆرەی خێزانی عەرەب 
ناش���ارێتەوە و دەڵ���ێ: "ئەوان���ە زۆربەیان 
تیرۆریستان دەیاننێرن و هاوکارییان دەکەن، 
بۆ ئەوەی کاری تیرۆریس���تی ئەنجام بدەن." 
عەمید س���ەرحەد پێیوایە ئەوانە کاریگەریی 
خراپیی���ان لەس���ەر بارودۆخ���ی ئەمنی���ی 
کەرک���ووک دەبێ و وەک ئ���ەو باس دەکات 
"بەش���ێک لەوانە تیرۆریس���تی داواکراون لە 
پارێزگاکانی خۆیان و ناس���نامەکانی خۆیان 
گۆڕیوە و لێرەش کاری تیرۆریستی دەکەن." 
بەرپرس���ێکی ئەمنیی دیک���ەی کەرکووکیش 
قس���ەکانی عەمی���د س���ەرحەد پشتڕاس���ت 

دەکات���ەوە و ئام���اژە ب���ەوە دەکات ک���ە 
"دەستێکی تیرۆریستی" لەپشت ناردنی ئەو 
خێزانانەوەیە ب���ۆ کەرکووک. چونکە "ئەگەر 
هاوکاری نەکرێن، چ���ۆن دەتوانن مانگی بە 
 400 ه���ەزار دینار خانوو بەک���رێ بگرن؟"
بەڵام کاکەڕەش سدیق، بەرپرسی نووسینگەی 
کەرکووکی جێبەجێکردنی مادەی 140، هاتنی 
ئەو خێزانانە وەک هەوڵێ���ک بۆ لەباربردنی 
مادەی 140 دەبینێ و داوا دەکات "دەسەڵاتی 
جێبەجێکردن بواریان نەدات." ئەو بۆیە داوا 
لە پارێزگاری کەرکووک دەکات کە سنوورێک 
 ب���ۆ ئ���ەو کۆچ���ە دابنێ���ت و "رایبگرێت." 
ئەو بەرپرس���ەی جێبەجێکردنی مادەی 140 
ئاماژە ب���ەوە دەکات کە لە ماوەی رابردوودا 
نزیکەی 27 ه���ەزار خێزانی کورد و نزیکەی 
10 ه���ەزار خێزانی عەرەب لەلایەن ئەوانەوە 
قەرەبووکراونەت���ەوە، "ب���ەڵام هەندێ���ک لە 
خێزان���ە عەرەب���ەکان دیس���ان گەڕاونەتەوە 
ئاشکراش���یکرد  ئ���ەو هەروەها  کەرکووک." 
ک���ە 40 ه���ەزار خێزانی ک���ورد چاوەڕوانی 

هەزاری���ش   20 و  قەرەبووکردن���ەوەن 
 چاوەڕوان���ی گەڕانەوەن بۆ ش���وێنی خۆیان. 
س���ەرۆکی ئەنجوومەنی پارێزگای کەرکووک 
ب���ە وەکالەت قس���ەکانی کاکەڕەش س���دیق 
س���ەبارەت بە سەرلەنوێ گەڕانەوەی عەرەبە 
قەرەبووک���راوەکان پشتڕاس���ت دەکاتەوە و 
دەڵێ���ت: "هەندێکیان ناوی خۆیان دەگۆڕن، 
ی���ان خزمێکیان دەڵێ ئەوان���ە میوانی منن 
و ب���ە س���ەردان هات���وون و ب���ۆ ماوەیەک 
دەمێننەوە، یان دەڵێن مەترس���ی لەس���ەر 
 ژیانمان هەیە و پەنامان هێناوەتە بەر ئێرە."
هەندێک لە بەرپرسانی پۆلیس لە کەرکووک 
ئەو عەرەبانە بە "هۆکاری س���ەرهەڵدانەوەی 
تووندوتیژی و کاری تیرۆریس���تی" دەزانن و 
دەڵێن بۆیە کۆش���ش دەکەن کە بیاننێرنەوە 
بۆ ش���وێنەکانی خۆیان، "زۆر جار لەس���ەر 
ئەوە رەخنەم���ان لێدەگیرێ کە ئەو کارە لە 

دەسەڵاتی ئێمەدا نییە."

وردەکاریی زۆرتر لە لاپەڕە 7

کوردستانی

مێژوو

ژنان

ره‌نگه‌ تاڵه‌بانی و نه‌وشیروان مسته‌فا 
پێکه‌وه‌ دابنیشن   

له‌ هه‌ورامان که‌س ژن ناکوژێ    

جه‌مال نه‌به‌ز:
بۆ ئەوانەی 

بوونەتە ئەسكوێی 
نەگونجاوی هەموو 

دیزەیەك 

   )فۆتۆ: رووداو(

هەولێر )رووداو(

تاوەكو ئێستا هیچ بەرپرسێكی حكومەتی 
هەرێم����ی كوردس����تان و كۆمس����یۆنی باڵای 
بەفەرم����ی  هەڵبژاردن����ەكان  س����ەربەخۆی 
كات����ی ئەنجامدانی هەڵبژاردن����ی ئەنجوومەنی 
هەرچەندە  دیارینەكردب����وو،  پارێزگاكانی����ان 

حكومەت����ی عێ����راق 74 ملی����ۆن دۆلاری بۆ 
ئەنجوومەن����ی  هەڵبژاردن����ی  بەڕێوەچوون����ی 
كوردس����تان  هەرێم����ی  پارێزگاكان����ی 
تەرخانكردووە، ب����ەڵام ئەگەر ئەو هەڵبژاردنە 
ئەمس����اڵ نەكرێ ئەو پارەیە دەگەڕێتەوە بۆ 

حكومەتی ناوەندی.
بەیار دۆسكی، بەڕێوەبەری ئۆفیسی دهۆكی 
هەڵبژاردنەكانی  باڵای سەربەخۆی  كۆمسیۆن 
عێراق ب����ە)رووداو(ی راگەیاند ئەو 74ملیۆن 
دۆلارە لەبودجەی ئەمساڵ لەلایەن حكومەتی 
ناوەندیی����ەوە بۆ بەڕێوەچوون����ی هەڵبژاردنی 
پارێزگاكانی هەرێمی كوردستان  ئەنجوومەنی 
تەرخانكراوە، ئەگەر هەڵبژاردنەكە ئەمس����اڵ 

ئەنجامبدرێ.
حكومەتی هەرێمی كوردستان، كۆمسیۆنی 
ب����اڵای س����ەربەخۆی هەڵبژاردنەكان����ی ل����ە 
كات����ی ئەنجامدان����ی هەڵبژاردن����ەكان ئاگادار 
نەكردووەتەوە، كۆمس����یۆنیش هیواخوازە لە 
زووترین كاتدا حكومەتی هەرێمی كوردستان، 

بەفەرمی وەڵامیان بداتەوە.
فەرج حەیدەری، سەرۆكی كۆمسیۆنی باڵای 
س����ەربەخۆی هەڵبژاردنەكان، ب����ە)رووداو(ی 
راگەیاند "تاوەكو ئێستا بەشێوەیەكی فەرمی 

پێیان نەگوتووین ك����ەی هەڵبژاردن دەكرێ، 
بەڵام لای خۆمانەوە ئام����ادەكاری دەكەین و 
لیژنەمان دروس����تكردووە ب����ۆ چاككردنەوەی 
فایل و دانانی بەرنامەی كار بۆ بەڕێوەچوونی 

هەڵبژاردنەكە."
سەربەخۆی  باڵای  كۆمس����یۆنی  بەرپرسی 
هەڵبژاردن����ەكان ئەوەش����ی خس����تەڕوو ك����ە 
بەنی����ازن لەگەڵ نەت����ەوە یەكگرتووەكان داوا 
ل����ە حكومەتی هەرێمی كوردس����تان بكەن بۆ 
ئەوەی كات����ی هەڵبژاردنەكە بەفەرمی دیاری 
بكات "هەفتەی ئایندە شاندێكی كۆمسیۆن و 
لەگەڵ  كۆبوونەوەیەك  یەكگرتووەكان  نەتەوە 
پەرلەمانی هەرێمی كوردستان دەكات و لەوێ 
رێككەوتن دەكرێ لەسەر كاتی بەڕێوەچوونی 

هەڵبژاردنەكە."
سەرۆكی كۆمس����یۆن، ئاماژە بەوە دەكات 
كە ئەو بەش����ێوەیەكی نافەرم����ی پێیگوتراوە 
ساڵی ئایندە هەڵبژاردنەكە دەكرێت. لەبارەی 
چارەنووس����ی ئەو 74 ملی����ۆن دۆلارەش كە 
ب����ۆ بەڕێوەچوونی هەڵبژاردنەكان لەمس����اڵدا 
تەرخانك����راوە، دەڵێت "ئەوەی لە یاس����اكەدا 
باس����كرابوو دەب����وو مانگی 10ی ئەمس����اڵ 
بكرێت، بەڵام دوای ئەوە بەش����ێوەی نافەرمی 

گوتی����ان مانگی 3ی س����اڵی ئایندە دەكرێت، 
بەڵام كۆمسیۆن پش����ت بە نووسراوی فەرمی 
دەبەس����تێت بۆ ئەنجامدانی كاتی هەڵبژاردنی 
ئەنجوومەنی پارێزگاكان و ئەو نووسراوەشمان 
تاوەكو ئێستا بەدەست نەگەیشتووە، بۆ ئەو 
پارەش ك����ە تەرخانكراوە ب����ۆ بەڕێوەچوونی 
هەڵبژاردنەكان، ئەگەر ئەمساڵ نەكرا دەكرێت 
داوا بكرێ����ت ك����ە ئ����ەو پ����ارە بگەڕێتەوە بۆ 
حكومەت����ی ناوەندی و س����اڵی ئایندە داوای 

تەرخانكردنی پارەكە بكرێتەوە."
هەرێم����ی  پارێزگاكان����ی  ئەنجوومەن����ی 
كوردس����تانیش هیچ زانیارییەكی فەرمیان لەلا 

نییە كەی هەڵبژاردن ئەنجام دەدرێت.
لیس����تی  د.ش����ێركۆ عەبدوڵڵا س����ەرۆكی 
س����ەوز لە ئەنجوومەنی پارێزگای س����لێمانی، 
بە)رووداو(ی راگەیاند "تاوەكو ئێستا بەفەرمی 
هیچ زانیارییەك نەخراوەتە بەر دەستمان كەی 
مانگی  دەگوترێت  ئەنجامدەدرێت،  هەڵبژاردن 
10ی ئەمساڵ ئەنجامدەدرێت و باسی مانگی 
3ی ساڵی ئایندەش دەكرێت، بەڵام بەفەرمی 
ل����ەوەش ئ����اگادار نەكراوینەتەوە كە س����اڵی 
ئایندە دەكرێت و س����بەی بۆ ئەو مەبەستە لە 

ئەنجوومەن كۆبوونەوەیەك دەكەین."

رووداو - گاردیان
بابەكر زێباری، س���ەرۆك ئەركانی س���وپای عێراقی، داوایكرد س���وپای ئەمریكا بۆ 10 ساڵی دیكە لە عێراق بمێنێتەوە، لەبەر ئەوەی س���وپاكەیان ناتوانێ بارودۆخی عێراق كۆنتڕۆڵ بكات، لەدوای 
كش���انەوەی هێزەكانی ئەمریكا. بابەكر زێباری گوتی" دەبێ سیاس���ەتمەداران رێگە چارەیەكی دیكە بدۆزنەوە بۆ پڕكردنەوەی ئەو بۆش���اییەی لەدوای س���اڵی 2011 دروس���ت دەبێ و ئەگەر دەربارەی 
كش���انەوەی ئەمریكا پرس���یارم لێبكەن، بە سیاسەتمەداران دەڵێم: دەبێ سوپای ئەمریكا لێرە بمێنێتەوە هەتا سوپای عێراق ئامادە دەبێت، كە ئەویش ساڵی 2020دەبێت". ئەو فەرماندەیە هۆشداری 
ئەوەیدا كە س���وپای عێراقی ئامادە نییە بەرپرس���یارێتییەكە لە ئەمریكییەكان وەربگرێت. هەر لەوبارەوە كۆش���كی سپی رایگەیاند كە ئەوان هەتا ئێستا لە پڕۆسەی كشانەوەی هێزی ئەمریكا لە عێراق 

رازین. 

دەریدەکات

نەوزاد مەحموود
سلێمانی )رووداو( 

هەفت���ەی راب���ردوو، هەری���ەك ل���ە عیماد 
ئەحمەد و دلێری س���ەید مەجی���د، ئەندامانی 
مەكتەبی سیاس���ی یەكێتی ب���ۆ یەكەمین جار 
لەوەتەی ئەو بزووتنەوەیە جیابوونەوەی خۆی 
راگەیاندووە پێكەوە لەگەڵ نەوشیروان مستەفا 
س���ەركردەی بزووتنەوەی گۆڕان دانیش���تن و 
پەیوەندییەكانی  ئاس���اییكردنەوەی  لەب���ارەی 
نێوان هەردوولا گفتوگۆی���ان كرد. وەفدەكەی 
یەكێتی پاش گەڕان���ەوەی بۆ لای مام جەلال، 
تائێستا وەڵامیان نەداوەتەوە بزوتنەوەی گۆڕان 
كە ئاخۆ ئامادەن دەست بە گفتوگۆ بكەن یان 

نا. 
سەركردەیەكی بزووتنەوەی گۆڕان لەوبارەوە 
بۆ)رووداو( گوتی "هێش���تا نە یەكێتی وەڵامی 
ئێمەی داوەتەوە و نە ئێمەش وەك بزووتنەوەی 
گۆڕان دانیشتووین مەرجەكانی گفتوگۆكردنمان 
دیاری بكەین"، بە دووریشی نەزانی كە یەكێتی 
بەهۆی وەرگرتنی رای پارتییەوە درەنگ بكەوێت 
لە پرۆس���ەكە و گوتی"بێگومان یەكێتی بەبێ 
پرس���ی پارتی هیچ شتێك لەگەڵ گۆڕان ناكات 
و بۆ ئەوە پێویس���تە پارتیش پەیوەندییەكانی 

لەگەڵ گۆڕان ئاسایی بكاتەوە." 

یەكێت���ی،  س���ەركردایەتی  ئەندامێك���ی 
ئاس���اییبوونەوەی پەیوەن���دی لەگ���ەڵ هەموو 
حیزب���ەكان ب���ە پێویس���ت دەزان���ێ و دەڵێ 
دوو  پەیوەندییان���ە  ئ���ەم  ئاس���اییكردنەوەی 
سەرەیە "بەشێكی پەیوەندی بە گۆڕانەوە هەیە 
كە لە بەرپرس���یارێتییەكانی پرۆسەی سیاسی 
تێبگات و مامەڵەیەكی تەندروس���تانەی لەگەڵ 
بكات، بەشێكیشی دەكەوێتە سەر یەكێتی كە 
چیتر مامەڵ���ەی دووژمنانە لەگەڵ بزووتنەوەی 
گۆڕان نەكات و وەك هەر حیزبێكی سیاس���ی 

لێیان بڕوانێ."
 لەتیف ش���ێخ عوم���ەر، راوێ���ژكاری مام 
ج���ەلال ئاس���اییكردنەوەی پەیوەندییەكان���ی 
نێوان ئ���ەو دوو هێزە بەو مانای���ە نابینێ كە 
خەڵ���ك و چاودێ���ران لێی دەڕوان���ن و دەڵێت 
"خ���ۆ ئێمە نامانەوێ پەیماننامەی س���تراتیژی 
ببەس���تین، بەڵكو دەمان���ەوێ بگەڕێینەوە بۆ 
ئەو نەریتە سیاس���یەی لەكوردستان هەیە كە 
مامەڵەكردنێكی سیاس���یانەی دیموكراسیانەیە 

لەگەڵ یەكتر."

بەبڕوای لەتیف ش���ێخ عومەر، پێویس���تە 
هەنگاوی یەك���ەم گ���ۆڕان بیهاوێژێت "دەبێت 
گۆڕان پەیوەندی خۆی لەگەڵ هەموو لایەنەكان 
ئاس���ایی بكات���ەوە، نەك تەنه���ا یەكێتی." لە 
بەرامب���ەردا ئاواتی ش���ێخ جەناب، كە یەكێكە 
گ���ۆڕان،  بزووتن���ەوەی  ل���ە س���ەركردەكانی 
بەپێویس���ت  پەیوەن���دی  ئاس���اییكردنەوەی 
دەزانێت و لەب���ارەی هەنگاوەكانیش���یان بەو 
ئاراس���تەیە بۆ )رووداو( گوت���ی "هەنگاوەكان 
هێشتا لەسەرەتادان، گەشبینم بەو هەنگاوانە، 
چونكە رەوش���ی سیاسی كوردستان پێویستی 

بەو جۆرە نێزیكی و رێككەوتنەیە."
بەپێی ئەو زانیارییانەی دەس���ت )رووداو(
كەوت���وون، یەكێتی چەن���د ئامانجێكی دیاری 
لە رەواندن���ەوەی گرژییەكان���ی نێوان خۆی و 
گۆڕان هەیە، لەوانەش هەڵوەراندنی هەندێك لە 
هەوادارە تووندەكانی گۆڕان و هێواشكردنەوەی 
گوش���اری راگەیاندن���ی گۆڕان لەس���ەر خۆی 
و كابینەك���ەی بەره���ەم س���اڵح، چونكە وەك 
بەرپرسێكی یەكێتیش گوتی "د.بەرهەم یەكێكە 

لەو سەركردانەی یەكێتی، كە هەر لە سەرەتاوە 
رای لەس���ەر ئاساییكردنەوەی نێوان یەكێتی و 

گۆڕان باش بووە."
ئەو س���ەركردەیەی گۆڕان، دان���ی بەوەدانا 
كە ئاس���اییبوونەوەی پەیوەندییەكانیان لەگەڵ 
یەكێتی، باجی دەوێت "بەڵێ، لەوانەیە هەندێك 
خەڵك لەئێمە دووربكەون���ەوە، بەڵام دەكرێت 
ئەو دوو هێزە پەیوەندی ئاساییش���یان هەبێت 

و رەخنەش لەیەك بگرن."
لەڕێگ���ەی  پێش���تر  یەكێت���ی 
ئ���ەوەی  بەرنام���ەی  پەرلەمانتارەكانیی���ەوە، 
هەبووە ئەم پڕۆژەیە بخاتە بەردەم فراكسیۆنی 
گۆڕان، بەڵام وەك سۆزانی خاڵە شەهاب دەڵێ 
"ئەمە هەنگاوێكی زۆر باش���ە و دەرماندەهێنێ 
لەو دۆخە گرژەی پێشتر تێیكەوتبووین، بەڵام 
من خوازی���ار بووم ئەم هەنگاوە لەپەرلەمانەوە 
فراكسیۆنی  س���ەرۆكی  پێبكردایە."  دەس���تی 
كوردس���تانی لەپەرلەمانی كوردستان گوتیشی 
"ئومێدم وایە ئەمە كاریگەری هەبێت لەس���ەر 
گۆڕینی كاری فراكس���یۆنی گۆڕان لەپەرلەمانی 

كوردستان."
بەڵام سەرۆكی پێشووی فراكسیۆنی گۆڕان 
جەخت لەوە دەكاتەوە، ئاس���اییكردنەوەی ئەو 
پەیوەندییە هیچ كاریگەری لەس���ەر ش���ێوەی 
كاری ئ���ەوان نابێ���ت. كوێس���تان محەمم���ەد 
ئەوەشی گوت كە "نزیكبوونەوە لەگەڵ یەكێتی 
و لایەنەكان���ی دیك���ە خراپ نیی���ە و دەكرێ 
خاوەنی پەیوەندییەكی ئاسایی بین لەگەڵیان، 
بەبێ ئەوەی شێوازی كاركردنمان لە پەرلەمان 

بگۆڕین."  
خالید ش���وانی، كە پەرلەمانتاری عێراق و 
ئەندامی سەركردایەتی یەكێتییە، لە لێدوانێكدا 
بۆ)رووداو(، ئاماژەی بە پێویستی نزیكبوونەوە 
و ئاس���اییكردنەوەی پەیوەن���دی نێوان گۆڕان 
و یەكێت���ی ك���رد "ه���ەر لێكنزیكبوونەوەیەك 
لەنێ���وان ئەو دوو لایەنە، دەچێتە چوارچێوەی 

كوردس���تان  خەڵكی  باڵاكانی  بەرژەوەندیی���ە 
پاراس���تنی  و  زیات���ر  لێكنزیكبوون���ەوەی  و 
تەبایی لەنێ���وان ئەو هێزە سیاس���ییانەی لە 
كوردس���تاندا هەیە"، ئاماژە بەوەشدەكات كە 
"لێكنزیكبوون���ەوەی نێوان گ���ۆڕان و یەكێتی، 
دەبێتە هۆی ئەوەی لە بەغداش هاوهەڵوێس���ت 
بین بۆ چارەس���ەركردنی تەواوی ئەو كێشانەی 

رووبەڕووی كورد دەبێتەوە لە عێراقدا."
ئاس���اییكردنەوەی  لەس���ەر  بڕی���اڕدان 
پەیوەندییەكان���ی گۆڕان و یەكێتی لە ئەنجامدا 
لەدەست دوو كەسدایە كە ئەوانیش مام جەلال  
و نەوش���یروان مستەفان و ئاس���اییكردنەوەی 
ئەم پەیوەندییانەش پێویس���تی بە دانیشتنی 

دووقۆڵی ئەو دوو سەركردەیە هەیە.
بەرپرسێكی بزووتنەوەی گۆڕان، ئەوەی بۆ 
)رووداو( خس���تەڕوو كە نەوشیروان مستەفا، 
ئامادەیە لەگەڵ تاڵەبانی دانیشێت "نەوشیروان 
مستەفا ئامادەیە لەگەڵ مام جەلال دابنیشێ، 
بەڵام هێش���تا عیماد ئەحمەد و دلێری س���ەید 
مەجید پاش گفتوگۆكەیان لەگەڵ نەوش���یروان 

مستەفا هیچ وەڵامێكیان نەناردووەتەوە."
ه���ەر لەوبارەوە س���ەعدی ئەحم���ەد پیرە، 
رایگەیاند  یەكێت���ی،  س���ەركردایەتی  ئەندامی 
كە م���ام جەلال ئامادەیە بۆ دانیش���تن لەگەڵ 
نەوشیروان مستەفا و گوتی "مام جەلال دەڵێت 
هەر كەس���ێك دۆستایەتیمان بكات دۆستایەتی 
دەكەی���ن، مام جەلال سیاس���ەت ب���ە رەق و 
كینە ناكات و هەرش���تێكی لەو شێوەیە كە لە 
بەرژەوەندی خەڵكی كوردستان بێت و تەبایی 
ماڵی كوردی تێدابێت دەیكات و لەو ڕوانگەیەوە 

ئەو دانیشتنە رەتناكاتەوە."

تاڵەبانی و نەوشیروان مستەفا بۆ ئاساییكردنەوەی پەیوەندییەكانیان دادەنیشن
هەریەك لە جەلال تاڵەبانی و نەوشیروان 
مس������تەفا ئامادەن بۆ ئاس������اییكردنەوەی 
دابنیشن.  پێكەوە  نێوانیان  پەیوەندییەكانی 
بزووتنەوەی گۆڕان دەڵێت دوای سەردانی 
وەفدەك������ەی مەكتەبی سیاس������ی یەكێتی 
بۆ لای س������ەرۆكی بزووتن������ەوەی گۆڕان، 
ئێس������تا چاوەڕوانی وەڵام������ی یەكێتین و 
سەركردەیەكی یەكێتیش دەڵێ "مام جەلال 
رق  و كین������ەی لەدڵدا نیی������ە و ئامادەیە 

لەگەڵ نەوشیروان مستەفا دابنیشێ."

گۆڕان، چاوەڕێی وەڵامی یەكێتییە

س������ەربەخۆی  باڵای  كۆمس������یۆنی 
هەڵبژاردنەكان������ی عێ������راق، 74 ملیۆن 
دۆلاری تەرخانكردبوو بۆ بەڕێوەچوونی 
هەڵب������ژاردن ئەنجوومەنی پارێزگاكانی 
كوردستان، ئەگەر هەڵبژاردنەكە لەمساڵدا 
نەكرێت پارەك������ە دەگەڕێتەوە بۆ بەغدا. 
سەرۆكی كۆمس������یۆن دەڵێت بەرپرسانی 
هەرێمی كوردستان پێیانڕاگەیاندوون، كە 
مانگی 3ی ساڵی داهاتوو هەڵبژاردنی 
ئەنجوومەن������ی پارێزگاكان������ی هەرێمی 

كوردستان دەكرێت.

هەڵبژاردنی ئەنجوومەنی پارێزگاكانی هەرێمی كوردستان ئەمساڵ ناكرێ
74 ملیۆن دۆلارەكەی دەچێتەوە بەغدا و كۆمسیۆن و UN لەسەر دیاركردنی وادەكەی لەگەڵ پەرلەمان دادەنیشن

 به‌ گوته‌ی که‌سه‌ نزیکه‌کانیان تاڵه‌بانی و نه‌وشیروان مسته‌فا ئاماده‌ن پێکه‌وه‌ دابنیشن )فۆتۆ: رووداو(

هێمن بابان رەحیم
هەولێر )رووداو(

دیندار نەجمان دۆس����كی، ئەندامی شاندی 
دانوس����تاندنكاری ك����وردی ل����ە ئیئتیلاف����ی 
فراكسیۆنە كوردس����تانییەكان، هێما بۆ ئەوە 
دەكات كە لە قۆناخی ئێس����تادا وتوێژەكانیان 
لەگ����ەڵ لیس����تە براوەكان����ی دیك����ە چووەتە 
روونیش����یدەكاتەوە  جیدییەوە"،  قۆناخی"زۆر 
كە كورد 19 داواكاری لەس����ەر س����ێ تەوەری 
عێراقی، كوردس����تانی و پۆس����تەكان داوەتە 
لیس����تەكانی دەوڵەت����ی یاس����ا، عێراقیی����ە، 
ئیئتیلافی نیشتمانی، كە ئەگەری هەیە سەرۆك 
وەزیرانی داهاتوو لە یەكێك لەو لیستانە بێت. 
دۆس����كی رایگەیان����د كە لە س����ەردانی رۆژی 
2010/8/8ی مالیكی بۆ هەولێر، مەس����عود 
بارزانی س����ەرۆكی هەرێمی كوردس����تان هیچ 
بەڵێنێك����ی بۆ پش����تیوانیكردن ب����ه‌ مالیکی 
ن����ه‌داوه‌ و دەڵێ " كورد داواكارییەكانی خۆی 
دەداتە هەم����وو لایەنەكان كێ لەگەڵیدا بوو و 
جێبەجێی����ان بكات، ئێمە لەگەڵ ئەو لایەنەین 
بۆ پێكهێنان����ی حكومەت. نوری مالیكیش كە 
س����ەردانی بارزانی كرد هیچ بەڵێنێكی كوردی 
وەرنەگرتووە كە پاڵپش����تی مانەوەی بكەین و 
یەكلاییم����ان كردبێتەوە ك����ە هاوپەیمانی ئەو 
دەبین." گرنگترین داواكاری كورد بۆ چاكسازی 
لە سیس����تەمی سیاس����یی عێراق بریتین لە: 
هێشتنەوەی فیدراڵی، برەودان بە دیموكراسی، 
هاوبەشی لە بڕیاری سیاسی، فەرامۆشنەكردنی 
پێكهاتەكان، ئەنجامدانی س����ەرژمێری گشتی، 
ئاگادارب����وون لە پرۆس����ەكانی چەكداركردن، 
دامەزراندنی ئەنجوومەنی سیاس����ی. لەس����ەر 
تایبەتییەكانی كوردیش،  داواكارییە  ئاس����تی 
جێبەجێكردن����ی ماددەی 140، دانی بودجەی 
پێش����مەرگە، بودج����ەی گش����تیی هەرێم����ی 
كوردستان، دەرچوواندنی یاسای نەوت و غاز، 
یەكلاییكردنەوەی كێش����ەكانی نێوان هەرێمی 
كوردس����تان و ناوەن����د لەبارەی گرێبەس����تە 

نەوتییەكانەوە.
عیزەت شابەندەر، یەكێك لە سەركردەكانی 
لیس����تی دەوڵەتی یاس����ا، كە نوری مالیكی، 
لێدوانێك����دا  ل����ە  دەكات،  س����ەرۆكایەتی 
ب����ۆ)رووداو( هێم����ای بۆ ئەوە ك����رد كە ئەو 
قسانەی لەبارەی سەردانەكەی نوری مالیكی، 
سەرۆكی لیس����تی دەوڵەتی یاسا بۆ هەولێر، 
رەتكردەوە كە گوایە مالیكی"بەدەستی بەتاڵ 
قسەی  گوتی"ئەوە  لەمبارەیەوە  گەڕابێتەوە"، 
ش����یكەرەوەكانە ك����ە دەڵێ����ن مالیكی هیچی 
بەدەس����ت نەهێنا ل����ە كۆبوون����ەوەی لەگەڵ 
بارزانی، بەڵكو دەس����تكەوتی باشمان هەبوو 
لەو سەردانەی مالیكی بۆ هەولێر"، لەدرێژەی 
قس����ەكانیدا ش����ابەندەر گرنگی سەردانەكەی 

مالیكی بۆ هەولێر لە س����ێ خاڵ����دا دیاریكرد 
"س����ەردانەكەی مالیكی ب����ۆ هەولێر گرنگیی 
خۆی هەبوو ل����ەو رووەی بارزان����ی دووپاتی 
هاوپەیمانێتی����ی نێوان ه����ەردوولای كردەوە، 
رەتیش����یكردەوە كورد ڤیتۆی لەسەر مالیكی 
هەبێت، لەگەڵ ئەوەش����دا قس����ەكانی مالیكی 
لەس����ەر ماددەی 140 بۆ كورد گرنگ بوون"، 
ش����ابەندەر رەتیشیدەكاتەوە س����ەركردایەتی 
ك����ورد هیچ كێش����ەیەكیان لەگ����ەڵ مالیكیدا 
س����ەركەوتنی سەردانەكەی  لەبارەی  هەبێت، 
مالیكیش دەڵێ����ت "بەپێی هەموو پێوەرەكان 
سەردانێكی سەركەوتووبوو." لەگەڵ ئەوەشدا 
ئەو سەركردەیەی دەوڵەتی یاسا كە لەبارەی 
مەرجی لیس����تەكەی ب����ۆ دەس����تبەرداربوون 
لە پۆس����تی س����ەرۆك وەزیران دەڵێت"بەهیچ 
ش����ێوەیەك دەستبەرداری پۆس����تی سەرۆك 
وەزی����ران نابین و ئەوە لە حس����اباتی ئێمەدا 
نییە"، هەروەها گوتیش����ی "دەوڵەتی یاس����ا 
لەگ����ەڵ هەموو داواكارییەكان����ی كورددا نییە 
و هەمووش����یان رەتناكاتەوە، چەند خاڵێكیان 
تێدایە پێویستی بە وتوێژە، دەبێت وتوێژەكان 

یەكلاییان بكەنەوە."
بەڵام عالییە نس����ەیف جاس����م، لە لیستی 
نزیكبوون����ەوەی  نایش����ارێتەوە  عێراقیی����ە، 
نێوان ئیئتیلافی نیش����تمانی و عێراقییە "زۆر 
لەبارەی  بینی����وە"،  پێش����كەوتنی بەخ����ۆوە 
سەردانی مالیكی بۆ لای بارزانی و تاڵەبانیش 
دەڵێت "مالیكی پەنای بۆ كورد برد و ناچاربوو 
س����ەردانی هەولێ����ر بكات، چونك����ە تەواو لە 
لیستی ئیئتیلافی نیشتمانی كە سێیەم لیستە 
لەپەرلەمان بێ ئومێد بوو، بەڵام ئێمە هێشتا 
پێم����ان وایە كورد لەگ����ەڵ عێراقییە دەبێت، 
چونكە باش����ترین بژاردەیە بۆ كورد بۆ ئەوەی 
داواكارییەكان����ی جێبەجێ بكرێ����ن، بەتایبەت 
داواكاریە هەستیارەكانی وەك ماددەی 140 و 

بودجە"، لەبارەی رازیبوونی لیستی عێراقییەش 
ب����ە داواكارییەكان����ی كورد، عالییە نس����ەیف 
دەڵێت"ئێمە هەر لەسەرەتاوە لەگەڵ چەندین 
داواكاری گرنگی كوردبووین و هیچ كێشەیەكمان 
لەس����ەر نین، به‌ڵام چەن����د داواكارییەك هەیە 
كە ل����ە وتوێژەكاندا دەردەكەوێ����ت دەتوانین 
بگەینە چارەسەر لەسەریان یان نا، پێشموایە 
گەیش����تنە چارەسەر ئاس����انە، چونكە زۆر لە 
داواكارییەكانی كورد مافی خۆیانە." هەروەها 
ب����ە )رووداو(ی راگەیان����د ك����ە "عێراقییە بە 
زیات����ر لەنی����وەی داواكارییەكانی كورد رازییە 
و ئامادەیە دانوس����تاند لەوب����ارەوە بكات بەم 

نزیكانە."
هەرچی لەسەر ئاس����تی پۆستەكانیشە لە 
داواكارییەكانی كورد، پۆستی سەرۆك كۆمار و 
بەلانیكەم یەكێك لە وەزارەتە سیادییەكان كە 
كورد نەوت یان دارایی پێ باش����ە، جگە لەوە 
وەرگرتنی 20%ی پۆستەكان وەك كەمترین 

رادە، لە داواكارییەكانی كورد دیاریكراوە.
 ش����ابەندەر، ل����ە درێ����ژەی لێدوانەكەیدا 
ب����ۆ)رووداو( دان بەوە دادەنێ����ت كە " كورد 
و بارزان����ی هی����چ بەڵێنێكی����ان ب����ە مالیكی 
نەداوە بۆ پاڵاوتنەوەی بۆ پۆس����تی س����ەرۆك 
وەزیران"، بەڵام هاوكات رەتیشیدەكاتەوە ئەو 
قس����انەی بارزانی لەس����ەر مالیكی لە كۆنگرە 
رۆژی  ل����ە  هاوبەش����ەكەیان  رۆژنامەوانیی����ە 
2010/8/8 "سیاسەتێك بێت بۆ ملكەچكردنی 
لیس����تی عێراقیی����ە بۆ رازیب����وون بە مەرجی 
زیاتری كورد"، لەمڕووەوە دەڵێت" هەرچەندە 
مالیكی هیچ بەڵێنێكی پێنەدرا بۆ پاڵاوتنەوەی 
لەلایەن كوردەوە، بەڵام سەركردایەیتی كوردی 
روونە و واقیعییە لەگەڵ واقیعدا دەجوڵێتەوە، 
بۆیە ئەوان هیچ بەڵێنێكیان بەمالیكی نەداوە، 
بەڵام گوتووش����یانە ڤیتۆمان لەسەرت نییە." 
شابەندەر لەكۆتایی قس����ەكانیدا وتی لیستی 

دەوڵەتی یاس����ا لە هەموو لیستەكان نزیكترە 
لە كورد.

بەڵام دیندار دۆس����كی دەڵێ "كام لیستی 
عێراق����ی ئامادەبێ زۆرتری����ن داواكاری كورد 
جێبەجێبكات، كورد لەو نزیكە و هاوپەیمانی 

لەگەڵ ئەو لیستەدا دەبەستێ."
لیس����تی  وتەبێژی  دەمەلوجی،  مەیس����ون 
عێراقیی����ە لە لێدوانێكدا ب����ۆ)رووداو( ئەوەی 
رەزامەندی  لیس����تەكەیان  ك����ە  رەتك����ردەوە 
لەس����ەر داواكارییەكانی كورد دابێت هەروەك 
لەچەن����د دەزگایەكی راگەیان����دن بڵاوكرایەوە 
و گوتی"تێبینم����ان لەس����ەر چەن����د داواكاری 
و خاڵێك����ی ك����ورد هەی����ە." دەمەلوجی ئەو 
هەواڵان����ەی رەتك����ردەوە كە گوایە لیس����تی 
عێراقییە رەزامەندی لەسەر 19 داواكارییەكەی 
ئیئتیلافی فراكس����یۆنە كوردس����تانییەكان بۆ 
هاوپەیمانێت����ی بەس����تن لەگ����ەڵ لایەنەكانی 
دیك����ە، دەربڕیبێ����ت" ئەو هەواڵ و قس����انەی 
دەڵێن گوایە لیس����تی عێراقیی����ە بە مەرج و 
داواكارییەكان����ی كورد رازیبووە، س����ەرتاپای 
ناڕاستە"، لەبارەی هەڵوێستیان لەبارەی ئەو 
داواكاریانەش گوتی "چەندین خاڵ و داواكاری 
لەنێو داواكارییەكاندا هەن لیس����تی عێراقییە 

رازیی����ە لەس����ەریان، ب����ەڵام چەن����د خاڵێكی 
دیكەش����ی تێدایە دەكرێ گفتوگۆ و وتوێژیان 
لەسەر بكرێ، بۆیە ئێمە راماننەگەیاندووە نە 
رازین ب����ە تەواوەتی لەس����ەریان، نە نارازین. 
پ����اش تاوتوێكردن����ی خاڵەكان هەڵوێس����تی 
خۆم����ان بەفەرمی بە ئیئتیلافی فراكس����یۆنە 
رادەگەیێنین"، دەمەلوجی  كوردس����تانییەكان 
لە درێ����ژەی لێدوانەكەیدا بۆ )رووداو( گوتی" 
داواكارییەكانی كورد یاداشتنامەیەكی باش و 

گرنگە بۆ وتوێژ."
ل����ە بەرامب����ەردا، دارا محەمم����ەد ئەمین، 
ئەندامی شاندی دانوس����تاندنكاری ئیئتیلافی 
فراكس����یۆنە كوردس����تانییەكان لە لێدوانێكدا 
ئەوەی بۆ)رووداو( ئاشكراكرد كە "ئیئتیلافی 
فراكس����یۆنە كوردس����تانییەكان تەنها وەڵامی 
بەهەن����د  بەرامب����ەر  لیس����تەكانی  فەرمی����ی 
وەردەگرێت و ئێستا چاوەڕوانی وەڵامەكانە"، 
ئ����ەوەی وەڵام����ی هەم����وو  گوتیش����ی"پاش 
لیستەكانمان پێگەیشت، ئیئتیلافی فراكسیۆنە 
كوردستانییەكان كۆدەبینەوە و هەڵسەنگاندن 
بۆ وەڵام����ەكان دەكەین بزانی����ن كێ زۆرترین 
داواكارییەكانی كورد جێبەجێ دەكات، بڕیاری 

هاوپەیمانێتیكردن لەگەڵ ئەو دەدەین."

 دەوڵەتی یاسا:
 بە هەموو داواكارییەكانی كورد رازی نین و هەمووشیان رەتناكەینەوە

 لیستی عێراقییە:
 بە نیوە زیاتری داواكارییەكانی كورد رازین

لە  یەكێك  ش������ابەندەر،  عیزەت 
س������ەركردەكانی لیستی دەوڵەتی 
یاسا دان بەوە دادەنێت كە"مالیكی 
لە كۆبوونەوەی لەگەڵ "بارزانی"دا 
هیچ بەڵێنێكی بۆ پشتگیریكردن 
و،  وەرنەگرتووە"  پاڵاوتنەوەی  بۆ 
دەڵێت" دەوڵەتی یاس������ا بە هەموو 
مەرجەكانی كورد رازی نییە و، 
دەبێ دانوستاندنیان لەسەربكرێت"، 
ئەندامی  جاس������م،  نسێف  عالیە 
لیستی عێراقییەش دەڵێت"لیستی 
زیاتری  نی������وە  ب������ە  عێراقیی������ە 

داواكارییەكانی كورد رازییە."

كورد 19 داواكاری دەداتە لیستەكان و چاوەڕێی وەڵامی فەرمییانە

كێ زۆرترین داواكاری كورد قبوڵ بكات دەبێتە هاوپەیمانی ئەو

1  پابەندبوون بە دەستوور و سەرجەم 
بڕگەكانی و، پاراستنی سیستەمی 

دیموكراسیی فیدراڵی. 
2  پێكهێنانی حكومەتی هاوبەشی 

نیشتمانی كە نوێنەرایەتی سەرجەم پێكهاتە 
سەرەكییەكانی عێراق بكات.

3  پڕنسیپی هاوبەشی و بەشداری لە بڕیار 
پەیڕەوبكرێ ئەمەش لەرێگەی:

أ  پێكهێنانی ئەنجوومەنی ئاسایشی 
نیشتمانی لە رێگەی یاسایەكەوە كە هاوكات 
لەگەڵ پێكهێنانی حكومەت بڕیاری لەسەر 

دەدرێت.
ب  دانانی پەیڕەوێكی ناوخۆ بۆ ئەنجوومەنی 

وەزیران كە مەرجەعییەتی ئەنجوومەن و 
بڕیاری بەكۆمەڵ و دابەشكردنی دەسەڵاتە 

ئیداری و داراییەكانی نێوان سەرۆك وەزیران 
و جێگرەكانی روونبكاتەوە.

ج  رەچاوكردنی پڕنسیپی تەوافوق.

4  پێكهێنانی ئەنجوومەنی فیدراڵی لە 
ماوەی ساڵی یەكەمی كاری ئەنجوومەنی 

نوێنەران و تا پێكهێنانی، سەرۆك كۆمار و 
جێگرانی مافی ڤیتۆیان هەبێت.

5  هەمواركردنەوەی یاسای هەڵبژاردنەكان 
بەو پێیەی نوێنەرایەتیكردنی دادپەروەرانەی 

عێراقییەكان مسۆگەربكات.
6  ئەنجامدانی سەرژمێری گشتی لە وادەی 

خۆیدا.
7  چاوخشاندنەوە بە پەیكەری هێزە 

چەكدارەكان و هێزەكانی دیكەی ئاسایشی 
ناوخۆ و پەسەندكردنی پرنسیپی هاوسەنگی 

و جێبەجێكردنی.
8  جێبەجێكردنی پرنسیپی هاوسەنگی لە 

سەرجەم داوودەزگاكانی دەوڵەت لە وەزارەت 
و دەستە سەربەخۆكانیشدا..هتد

9  جێبەجێكردنی ماددەی 140ی دەستوور 
و دابینكردنی بودجەی پێویست بۆ 

جێبەجێكردنی لەرێگەی وادەیەكی دیاریكراو 
 كە لە 2 ساڵ تێنەپەڕێت.

10  پەسەندكردنی پرۆژە یاسای سەرچاوە 

ئاوییەكان لەماوەی ساڵی یەكەمی كاری 
ئەنجوومەنی نوێنەران)بەپێی دوایین 

رەشنووس كە رێككەوتنی لەسەركرابوو(.
11 پەسەندكردنی پرۆژە یاسای نەوت و غاز 
لە ماوەی ساڵی یەكەمی كاری ئەنجوومەنی 

نوێنەران)بەپێی دوایین رەشنووس كە 
رێككەوتنی لەسەر كرابوو(.

12 پارەدان و چەكداركردنی پاسەوانانی 
هەرێم )پێشمەرگە(، وەك بەشێك لە 
سیستەمی بەرگریی نیشتمانی عێراق.

13 پاڵپشتیكردنی پاڵێوراوی ئیئتیلافی 
فراكسیۆنە كوردستانییەكان بۆ سەرۆكایەتی 

كۆمار.
14 قەرەبووكردنەوە قوربانیانی رژێمی 

پێشوو، لەنێویشاندا قوربانیانی ئەنفال و 
چەكی كیمیایی لە هەڵەبجە و ناوچەكانی 
دیكە، قەرەبووكردنەوەیەكی بەپەلە و 

دادپەروەرانە.
15 نوێنەرایەتی كوردستانی لە وەزارەتە 
سیادییەكان و ئەنجوونی وەزیران و دەستە 
سەربەخۆكان و سەرجەم داوودەزگاكانی 

دەوڵەت بەشێوەیەكی دادپەروەرانە و بەپێی 
ئیستیحقاقی نەتەوەیی بێت.

16 لایەنی كوردستانی مافی ئەوەی هەبێت 
دەنگ بۆ پاڵێوراوی وەزارەتە سیادییەكان و 
وەزارەتەكانی دیكەی پەیوەندیدار بەهەرێمی 

كوردستان بدات.
17 ئەمینداری گشتی ئەنجوومەنی 

وەزیران پاڵێوراوی ئیئتیلافی فراكسیۆنە 
كوردستانییەكان بێت.

18 حكومەتی ئیئتیلافی بە دەست 
لەكاركێشاوە دادەنرێت لەكاتی كشانەوەی 

لایەنی كوردستانی بەهۆی پێشێلكاریی روونی 
دەستووری، یان بەهۆی جێبەجێنەكردنی ئەو 

بەرنامەی لەسەری رێككەوتوون.
19 فراكسیۆنی سەرۆك وەزیران لە پەرلەمان 

و ئەنجوومەنی وەزیران پابەند بێت بە 
پاڵپشتیكردنی پرۆژەكانی پێشوو.

● دەبێ لە ماوەی دوو ساڵ دا ماددەی 140 جێبەجێ بكرێت
● پۆستی ئەمینداری گشتی ئەنجوومەنی وەزیران بۆ كورد بێت

● بودجە بدرێتە هێزی پێشمەرگە 
● تا پێكهێنانی ئەنجوومەنی فیدراڵی سەرۆك كۆمار مافی ڤیتۆی هەبێت

● قوربانیانی ئەنفاڵ و كیمیابارانی هەڵەبجە قەرەبوو بكرێنەوە

داوكارییەكانی كورد

نامۆ عەبدوڵڵا
بناری قەندیل )رووداو(

بۆزان تەكین ئەوەشی راگەیاند كە 
ئەو بڕیاری ئاگربەستە یەكلایەنەیە، 
ل���ە ئەنجامی پەیامێك���ی عەبدوڵڵا 
ئۆجەلان، رێبەری PKK و داواكاری 
نێوەن���دی  و  س���ەرۆك  چەندی���ن 
سیاس���ی و جەماوەریی���ە لەوانەش 
مەس���عود بارزانی سەرۆكی هەرێمی 

كوردستان.
رۆژنامەڤانییەكەی  كۆنفرانسە  لە 
هێزەكانمان  گوتی"  تەكین  قەندیل، 
لە 20 ئاب���ەوە هەتا 20ی ئەیلوولی 
ئەنج���ام  هێرش���ێك  هی���چ   2010

نادان."
لەوەڵامی پرسیارێكی)رووداو( دا 
كە ئایا ئەو ئاگربەستە رازیبوونە بە 
نێوەندی سیاسی  داواكاری چەندین 
كوردی لەوانەش مەس���عود بارزانی 
كە  كوردستان،  هەرێمی  س���ەرۆكی 
 PKK چەند هەفتە پێشتر داوای لە
كرد ئاگربەست رابگەیێنێتەوە گوتی" 
ئەمە بڕی���اری خۆمانە و لەئەنجامی 
هیچ گوش���ارێكدا نەمان���داوە، بەڵام 
بێگوم���ان ئێمە گوێمان لە داواكاری 
چەندین كەسایەتی ناودار گرتووە و 

بەڕێز بارزانیش یەكێكە لەوانە."
بارزان���ی، داوای لە PKK كردبوو 
ئەگەر  رابگەیەنێت  ئاگربەس���ت  كە 
یەكلایەنەش بێت. دوای راگەیاندنی 
ئاگربەستەكەش س���ەرۆكی هەرێمی 
كوردس���تان وێڕای دەستخۆشیكردن 
لەو هەنگاوە، داوایكرد ئاگربەستەكە 
درێژخایەن بێت نەك تەنیا 40 رۆژ.
بۆ ئەوەی پڕۆس���ەی ئاشتەوایی 
لە  PKKداوای  بكێش���ێت،  درێ���ژە 
توركیا كردووە كە كۆتایی بەهێرشە 
سەربازییەكانی بۆ سەر ئەوان بێنێت 
و 1700 زیندان���ی سیاس���ی ئ���ازاد 

بكات.

PKK لە1984/8/15 بە دروشمی 
دەستی  كوردستان  بۆ  سەربەخۆیی 
بەش���ەڕی چەكداری ك���رد. لەدوای 
ئێس���تا  تاوەكو  1995ەوە  س���اڵی 
ئەوە ج���اری حەوتەم���ە یەكلایەنە 
ش���ەڕ رادەوەس���تێنێ، بەمەبەستی 
ب���ەڵام  دیال���ۆگ،  دەس���تپێكردنی 
توركی���ا دانی ب���ەو ئاگربەس���تانە 
نەب���ووە  ئام���ادەن  و  دانەن���اوە 
لەگ���ەڵ PKK دابنیش���ێ، بەڵام لە 
دووساڵی رابردوودا دانیشتنی نێوان 
س���ەرۆكوەزیران  و  س���ەرۆككۆمار 
لەگەڵ س���ەرۆكی پارتی كۆمەڵگەی 
دیموكراتی DTP ك���ە خاوەن یەك 

 PKK بنك���ەی جەماوەریی���ە لەگەڵ
دانیشتن هەبووە.

PKK ئێس���تا داوای ئۆتۆنۆم���ی 
ئاگربەستە  ئەم  دەكات.  دیموكراتی 
نوێیە بە هەنگاوێكی گرنگ س���ەیر 
دەكرێت، چونك���ە توركیا خەریكی 
خۆئام���ادە كردنە ب���ۆ ئەنجامدانی 
پاكێت���ی  لەس���ەر  ریفران���دۆم 
توركیا  گۆڕانكارییەكانی دەستووری 
لە12ی مان���گ ئەیلولی داهاتوو كە 
 AKP پارتی دەس���ەڵاتداری توركیا
پێش���نیازی كردوون) ك���ە ئەوكات 
هێش���تا ئاگربەس ناشكێت(، بەڵام 

PKK و پارتی ئاشتی و دیموكراتی 
BDP )جێگرەوەی DTP ی داخراو( 
رایانگەیان���دووە كە ئەوان ریفراندۆم 
بایكۆت دەك���ەن، واتە خەڵكەكەیان 
ریفراندۆمەكە  بەش���داری  هاندەدەن 
نەكەن. كە ئ���ەوەش بەلای هەندێ 
چاودێری سیاس���ی كورد و هەندێ 
پارتی دیكەی كوردییەوە لە باكوور 
جێگ���ەی رەخنە چونكە ئەو پاكێتە 
راستە دەستووری ناكاتە دەستووری 
چارەس���ەری كێش���ەی كورد، بەڵام 
لەبەرژەوەندی  گۆڕان���كاری  هەندێ 
كەمكردنەوەی دەس���ەڵاتی س���ووپا 

و رێكردنەوە بۆ دیموكراس���ی زیاتر 
لە توركی���ا دەڕەخس���ێنێ ئەوەش 
ب���ۆزان  ك���وردە.  لەبەرژەوەن���دی 
پرس���یارێكی  لەوەڵام���ی  تەكی���ن، 
دیكەی )رووداو(دا لەوبارەوە گوتی 
" ئێم���ە پەیوەندیم���ان بە ش���ەڕی 
پارتی دەس���ەڵاتداری توركیا لەگەڵ 
دوو پارتە ئۆپۆزیس���ۆنەكەی توركیا 
MHP و CHPەوە نیی���ە ك���ە دژی 
ئ���ەو گۆڕانكاریانەن، ئێمە هەندێجار 
هەندێ ش���ت دەكەین لەوانەیە یەك 
لەوانە پێیخۆش بێ���ت، بەڵام ئێمە 
لە روانگ���ەی بەرژەوەندی كوردەوە 

ئ���ەو پاكێتە هیچ  دەجوڵێین���ەوە، 
باس���ی مافەكانی كورد و داننان بە 
ناس���نامەی ك���وردی تێدانییە بۆیە 

پشتیوانی ناكەین."
ل���ە چاودێران���ی سیاس���ی  زۆر 
پێیانوایە پێناچێت توركیا ئەمجارەش 
بەش���ێوەكی فەرمی هیچ وەڵامێكی 
ئەرێنی بۆ ئەو ئاگربەس���تە هەبێت، 
ئەمەش لەبەرئەوەی لەكاتێكدایە كە 
بۆ  خۆئامادەكردنە  خەریكی  توركیا 
ئەنجامدانی هەڵبژاردنی گشتی كە لە 

تەممووزی 2011 بەڕێوەدەچێت.
دەس���ت   PKK ئەگ���ەر  ب���ەڵام 
بەشەڕكردن بكاتەوە، لەوانەیە كار لە 
كەمكردنەوەی جەماوەری پارتەكەی 
رەج���ەب تەیب ئەردۆغان بكات، كە 
زۆر بەڵێنی دابوون بۆ چارەس���ەری 
كێش���ەی كورد. بەپێی ئامارەكانی 
PKK لەو ئاگربەستە یەك ساڵەیەی 
كە لە مانگی حوزرەیراندا ش���كاندی 
تاوەكو ئێستا هەزار سەربازی توركی 
كوژراون، دروستبوونەوەی شەڕ ئەو 
هیواداریەی بۆ چارەسەری نەهێشت 
لەنێو خەڵكدا، كە پێشتر ئەردۆغان 

پێی بەخشیبوون.
ه���ەر لەم هەفتەی���ەدا ژمارەیەك 
تارادەی���ەك  ئەڵمان���ی  پس���پۆری 
گەیش���تنە ئ���ەو دەرەنجام���ەی كە 
توركی���ا چەكی كیمی���اوی لە دژی 

PKK بەكارهێناوە.
بە پێی ئاژانس���ی رۆیت���ەرز، لە 
كۆتایی مانگ���ی حوزەیران، گۆڤاری 
وێنەی  ئەڵمانی،  ش���پیگل(ی  )دێر 
تەرمی ش���ێواوی هەش���ت گەریلای 
هان���س  بڵاوك���ردەوە.  ی   PKK
باومان، پسپۆری ئەڵمانی لە بارەی 
دروس���تی  وێنەوە،  س���اختەكردنی 
وێنەكانی پشتڕاست كردووە و زانكۆی 
هامبورگیش وتی "ئەگەرەكان زۆرن 
كە ئەو هەش���ت چەكدارە بە چەكی 

كیمیاوی مردبن."

کوردستانی

بۆزان تەكین:

 ئەو ئاگربەستە لە ئەنجامی پەیامی ئۆجەلان و چەندین كەسایەتییە لەوانەش بارزانی 

PKK ئاگربەستی حەوتەمی راگەیاند 

بۆزان تەكین، جێگری سەرۆكی 
 ،KCK كۆما جڤاكێن كوردستان
ل������ە چوارچێوەكانی  كە یەكێكە 
 PKK پارتی كرێكارانی كوردستان
ئێوارەی رۆژی 2010/8/13 لە 
كۆنفرانسێكی  لە  قەندیل  بناری 
رۆژنامەڤانی������دا رایگەیان������د كە 
مانگی  بۆن������ەی  ب������ە  ئ������ەوان 
 40 ئاگربەس������تێكی  رەمەزانەوە 

رۆژی لەمڕۆوە دەستپێدەكەن.

)Daylife :بۆزان ته‌کین و رووناهی سه‌رحه‌د به‌ر له‌ به‌ستنی کۆنفرانسه‌ رۆژنامه‌وانییه‌که‌یان            )فۆتۆ 

ئازاد كوردی
تایبەت بە رووداو

لە مانگی حوزەیرانی ئەمساڵ، ئەنجوومەنی 
ئاسایش���ی س���ەر بە نەت���ەوە یەكگرتووەكان 
لەس���ەر بەرنام���ە گوماناویی���ە ئەتۆمییەكەی 
ئێ���ران، چوارەمین بڕیارنامەی نێودەوڵەتی بۆ 
زیاتركردن���ی ئابڵۆق���ە ئابوورییەكان دژی ئەو 
وڵاتە دەركرد، لە مانگی تەمموزیشدا یەكێتی 
ئەوروپ���ا ئابلۆق���ەی زۆر توون���دی بەرامبەر 
ئێ���ران راگەیاندن. ئەم س���زایانە زۆرتر باری 
وزە و گازی ئێ���ران و سیس���تمی بانكی ئەم 
وڵاتە لەخۆدەگرێ���ت، یەكەمین جارە یەكێتی 
ئەوروپا س���زا و بایكۆت���ی وا قورس بەرامبەر 
وڵاتێك دەردەكات. دواتریش وڵاتانی كەنەدا، 
ئوسترالیا و ژاپۆنیش سزای یەكلایانەیان دژی 

ئێران راگەیاند. 
هەرچەن���دە لەبەرامبەر ئ���ەو گەمارۆیانەدا 
كاربەدەس���تانی كۆم���اری ئیس�ل�امی دەڵێن، 
ئەم س���زا نێودەوڵەتییانە كاریگەریان لەسەر 
پیشەس���ازی نەوت و غاز و بەگش���تی وزەی 
ئێ���ران نابێ���ت، بەڵام ل���ەم م���اوە كورتەدا 

كە س���زا و بڕیاری نوێ دژی ئێ���ران دراون، 
قەیرانی ئابووری ئێران قووڵتر بووە، گرانی و 
هەڵاوسانی ئابووری زۆر بووە و سەرمایەدانان 
و پ���رۆژە گەورەكان راوەس���تاون. بۆ نموونە 
نرخی بەنزین ل���ەم ماوەیەدا چەند قات زیاتر 

ب���ووە. لەم نێ���وەدا خەڵكی ئێران بەگش���تی 
نیگەران���ی ژیان و داهاتوویانن و ترس���یان لە 

تێكچوونی دۆخی وڵات هەیە. 
حاسل داسە، چاودێری سیاسی و نوێنەری 
پێشووی شاری پیرانشار لە پەرلەمانی ئێران 

ب���ە )رووداو(ی راگەیاند، دەب���ێ حكومەتی 
ئێران وا سیاسەت بكات كە نەچێتە پێشوازی 
بایكوت و گەمارۆكان "دەبێ سیاس���ەتمەداران 
بەجۆرێك هەڵسوكەوت بكەن دنیا ئەو هەستە 
ن���ەكات یان ئەو جۆرە خوێندنەوەی لەس���ەر 
ئێ���ران هەبێت كە ئێ���ران لەبەرامبەر جیهاندا 
راوەستاوە. بۆیە دەبێ خۆی لەگەڵ كۆمەڵگە 

نێودوڵەتی و دەوڵەتانی دونیا بگونجێنێ."
ئەو سزا نێودەوڵەتییانە هەمووی بە حیسابی 
خەڵكی ئێران تەواو دەبێت، بە تایبەتی چینی 
هەژار. عەبدوڵڵا سوهرابی، نوێنەری پێشووی 
شارەكانی مەریوان و س���ەوڵاوا لە پەرلەمانی 
ئێ���ران دەڵێت س���زا نێودەوڵەتیی���ەكان دژی 
ئێران كاریگەری راس���تەوخۆیان لەسەر ژیانی 
خەڵ���ك دان���اوە و گوت���ی "رەنگدانەوەیان لە 
هەم���وو بوارەكان���ی ژیانی رۆژان���ەی خەڵكی 
سەرتاس���ەری ئێران و كوردستاندا دەبینین." 
س���وهرابی پێداگری لەس���ەر ئەوەی كرد كە 
گەمارۆكانی ئەم دواییانە دژی ئێران كاریگەری 
راستەوخۆیان لەسەر ئابووری و ژیانی خەڵكی 
داناوە و خەڵكی رۆژهەڵاتی كوردس���تان شان 
بەشانی خەڵكی دیكەی ئێران رووبەرووی ئەم 

گوشارانە بووەتەوە.
حاسل داس���ە، بەراش���كاوانە گوتی، نابێ 
سیاس���ەتمەداران  كاری  و  هەڵس���ووكەوت 
كاریگ���ەری خراپیش���ی ب���ۆ خەڵ���ك هەبێت 
"بەداخەوە س���زا و بایكوتەكانی س���ەر ئێران 
كاریگەرییەكان���ی خراپی ئابوورییان لەس���ەر 
ژیانی خەڵكی هەیە و لەم دوو مانگەی دواییدا 
ه���ەم لەسەرتاس���ەری ئێ���ران و بەتایبەتیش 

لەكوردس���تانیش كاریگەرییەك���ە ب���ە روونی 
دیارە." ئ���ەو گەمارۆ ئابووریان���ە پتر بواری 
س���ووتەمەنی گرتووەتەوە، نرخی سووتەمەنی 
بە رێژەیەك���ی بەرچاو زیادیكردووە، بۆ نمونە 
نرخی ی���ەك لیتر بەنزین گەیش���تووەتە 400 
تمەن و چاوەڕوان دەكرێ بگاتە 800 تمەن.

داس���ە دەڵێت "نرخی هەموو شتێك زیادی 
ك���ردووەو گرانی زۆر بەرچاوە، توانایی كڕینی 
خەڵك دابەزیوە، بێكاری زۆرتر بووە، ئەو كار 
و چالاك���ی كەرتی تایب���ەت كەمتر بووەتەوە، 
و  ئاوەدانكردن���ەوە  پرۆژەكان���ی  بودج���ەی 
خوزمەتگ���وزاری زۆر ك���ەم ب���ووە، تەنانەت 
كاریگەری لەسەر گەشتوگوزاریش هەبووە." بە 
بڕوای داسە ئەو گوشارە ئابوورییە راستەوخۆ 
كاریگەری لەس���ەر ب���اری كۆمەڵاتی خەڵكی 
كوردس���تان و ئێرانیش دەبێ "ئەگەر دەوڵەت 
بایەخ بە مەسەلەی ئابووری نەدات، گوشاری 
كۆمەڵایەتی بۆ س���ەر دەوڵەت زیاتر دەبێت و 

رێژەی ناڕەزایی زۆرتر خۆی دەردەخات."
كاربەدەستانی ئێران بەردەوام جەخت لەوە 
دەكەنەوە، كە ئەو گەمارۆ و سزا نێودەوڵەتیانە 
كاریگەریان لەسەر باری ئابووری خەڵكی ئێران 
نابێ، بەڵام حاسڵ داسە دەڵێت "ئەو لێدوانانەی 
كاربەدستانی دەوڵەتی ئەحمەدینەژاد دەیدەن، 
بە پێچەوانەكەی لەكۆمەڵگەدا دەبینم." داسە 
گوتیشی "لەهەموو ش���وێنێكی گشتی، لەناو 
ئۆتۆمبێل، تەكس���ی، میت���رۆ، زانكۆ، كۆڕ و 
كۆبوونەوەكان باسی پرسی ئابووریی و گرانی 
دەكرێت. تەنانەت لەپرس���ە و سەرەخۆشی و 
شاییەكانیشدا باس هەر باسی ئەم كێشەیە."

س������زا  و  ت������ا دێ گەم������ارۆ 
ئێران  س������ەر  نێودەوڵەتییەكان������ی 
زیاتر دەب������ن و بەمەش ئەو وڵاتە 
تووشی قەیرانی قووڵی ئابووری 
بووەتەوە. چاودێرێكی سیاس������ی 
ك������ورد دەڵێ "دەب������ێ حكومەتی 
ب������كات كە  ئێران وا سیاس������ەت 
نەچێت������ە پێش������وازی بایكوت  و 

گەمارۆكان."

سزا ئابوورییە نێودەوڵەتییەكان خەڵكی ئێران توڕەتر دەكەن 

گرانی و بێكاری ئێرانی داگرتووە

  سزاکان کاریگه‌رییان به‌سه‌ر رۆژهه‌ڵاتی کوردستانه‌وه‌ هه‌ستپێکراوه‌        )فۆتۆ: رووداو(

 هەولێر )رووداو(

روش���دی س���ەعید ك���ە )رووداو( 
مانگ���ی تەممووزی راب���ردوو یەكەمین 
هەڤپەیڤینی لەبارەی پرۆژەكانی لەگەڵ 
سازكرد، گوتی كە لەو دیدارەدا هەموو 
ش���تێكی بە راش���كاوی باس���كردووە 
"هەندێ���ك خەڵك پێی���ان خۆش بووە 
و هەندێكی���ش پێیان ناخ���ۆش بوو." 
گوتیش���ی "چەند برادەرێكی سلێمانی 
پێی���ان ناخۆش���ە من كار بك���ەم، لە 
میس���ر بووم باس���ی منیان كردووە لە 
ئینتەرنێ���ت  و هەر لەخۆیانەوە درۆ و 
لەهەندێ  بڵاوكردووەتەوە،  دەلەسەیان 
رۆژنامەش���ەوە دابەزیوونەت���ە س���ەر 

ئیبراهیم تاتلیسەس."
كۆمپانیاكانی  گرووپ���ی  خاوەن���ی 
ع���ادل موتەحیدە باس ل���ەوە دەكات 
ك���ە ئەو پارەی���ەی تەرخانك���راوە بۆ 
لە  گوندەكان  هاوكاریكردنی  بەرنامەی 
گیرفانی ئەو دەردەچێت نەك ئیبراهیم 
تاتلیسەس. بەڵام گوتیشی "ئێستا بە 
ئیبراهیم بڵێم بڕۆ بۆ هیندستان دەڵێت 
ئەمر دەكەی دكتۆر، پێی بڵێم بڕۆ بۆ 
بەس���رە دەڵێت ئەمر دەكەی دكتۆر، 
من س���ەرۆكی ئەنجوومەنی ئیدارەم  و 
ئیبراهیم جێگری سەرۆكی ئەنجوومەنە، 
راستە شەریكی منە، بەڵام لەبەرئەوەی 
ش���ارەزا نییە پ�ل�ان و بەرنامە لە من 

وەردەگرێت."
د.روشدی گوتیش���ی كە بەرنامەی 
هاوكاریكردن���ی گوندەكانی س���نووری 
پارێ���زگای هەولێ���ر تاوەك���و جەژنی 
رەم���ەزان ب���ەردەوام دەبێ���ت، دوای 
رەم���ەزان دەچنە دەڤ���ەری دهۆك كە 
45 رۆژی پێدەچێ���ت  و ئینجا دەچنە 
گوندەكان���ی س���لێمانی ك���ە ئەویش 

45 رۆژی ب���ۆ دان���راوە. لەبارەی ئەو 
ب���ڕە پارەیەش كە بۆ ئەو مەبەس���تە 
تەرخانكراوە، گوتی "ئەو بڕە پارەیەی 
لە پرۆژەی )دەش���تی بەهەش���ت بۆ 
تۆیە( تەرخانك���راوە، نزیكەی 15 بۆ 
16 ملی���ۆن دۆلارە كە بۆ یارمەتیدانی 

خەڵكە."
روشدی س���ەعید گلەیی لە عەقڵی 
میدیای ك���وردی هەیە ك���ە لەجیاتی 
قس���ەكردن لەب���ارەی پرۆژەكانی���ان، 
هێرش دەكەنە سەر كەسایەتی خۆی و 
ئیبراهیم تاتلیس���ەس "دەڵێن ئیبراهیم 
تاتلیس���ەس بۆ یارمەت���ی كوردەكانی 
وڵات���ی خۆی ن���ادات و باس���ی منیان 
دەكرد گوایە د.روشدی عارەبە و كورد 

نییە."
د.روش���دی ئ���اوا وەڵام دەدات���ەوە 
"كاكە من هیندی���م یان یابانیم. گرنگ 
ئەوەیە من ئێس���تا هات���ووم خزمەتی 
وڵاتی خۆم دەكەم، خزمەتدەكەم یان 
نا؟، خزمەتدەكەم  و ئەویش بۆ خوای 
گ���ەورە دەكەم، خۆ من خزمەت ناكەم 

تاوەكو خەڵك پێم بڵێن ئافەرین."
 هەر لەدرێژەی ئەو باسەدا داوایكرد 
ك���ە رەخن���ە ل���ە بنیاتن���ان و بینای 
پرۆژەكانی بگرن، چونكە ئەو رەخنانە 
پرۆژەكەی دەباتە پێش���ەوە "بڵێن لە 
فڵان ش���ت هەڵەت ك���ردووە و دەبێت 
وا بكەیت، بەڵام س���یناریۆ دروس���ت 
بكەی لەسەر بنەمایەكی بەتاڵ ! ئەوە 
"هاتوون  گوتیش���ی  نییە."  س���وودی 
كوردە،  تاتڵیس���ەس  ئیبراهیم  دەڵێن 
كێ گوتی ئیبراهیم تاتلیسەس كوردە، 
ئیبراهی���م باوك���ی عەرەب���ە و دایكی 
كوردە، منیش كوردم و كوڕی كوردم و 
باوك و باپیریشم خەڵكی هەڵەبجەن، 
تۆ ئەگەر وەك رۆژنامەنووسێك ناتوانی 

باش رەخنە بگری، فەرموو وەك عادل 
موتەحیدە دەتنێرین بۆ باشترین وڵات  
و داخڵ���ی خولی راهێنانت دەكەین كە 

چۆن رەخنە لە پرۆژە بگریت."
پەس���نی  زۆر  س���ەعید  روش���دی 
سەرۆكی هەرێمی كوردستان، سەرۆكی 
حكوم���ەت و پارێزگاری هەولێر دەدات 
گەورە"ی���ان  "پش���تگیرییەكی  ك���ە 
كردووە، بەڵام بەپێچەوانەوە گلەیی لە 
بەرپرسانی ئیداریی پارێزگای سلێمانی 
هەی���ە "بەداخەوە چەند بەرپرس���ێكی 
پش���تگیرییەكیان  هی���چ  س���لێمانی 
نەكردین. چووینە سلێمانی بۆلایان  و 
لەبری ئەوەی دانیشن  و بڵێن ئیبراهیم 
تاتلیس���ەس فەرموو ئاس���انكاریت بۆ 
دەكەی���ن بۆ پ���رۆژە، گوتی���ان وەكو 
خەڵك داوا پێش���كەش بكەن، ئەگەر 

بۆتان دەرچوو با دەربچێت."
ئەو سەرسوڕمانی خۆی لەو مامەڵەیە 
دەردەب���ڕێ و دەڵێ���ت "ئ���ەم كابرایە 
س���ەرمایەیەكی نەتەوەییە هێناومە بۆ 
كوردس���تان چۆن بەم شێوەیە قسەی 
لەگەڵ دەكەی، لەجیاتی ئەوەی بڵێی 
بەخێربێی  و ئاس���انكاریت بۆ دەكەم، 
وا هەڵس���وكەوت دەكەیت وەك ئەوەی 
منداڵێ���ك هاتبێتە لات، ش���تێكی زۆر 

سەیربوو بەلامەوە."
د.روش���دی باسی س���ەردانی خۆی 
دەكات بۆ لای د.بەرهەم ساڵح، سەرۆكی 
حكومەت و دەڵێ���ت "كە چووینە لای 
ئەوەن���دە رێزی لێگرتی���ن و ئەوەندە 
كراوە و تێگەیش���توو بوو خۆش���حاڵی 
كردین  و هەموو پشتگیرییەكی كردین، 
قسەكانی د.بەرهەم بەرامبەر ئیبراهیم 
ب���ۆ من جێگ���ەی فەخر ب���وو، گوتی 
پرۆژەی ئۆتۆبان���ی زاخۆ بۆ هەولێر و 
پێنجوێن بۆ سلێمانی بۆ ئێوە و شاری 

راگەیاندنیش بۆ ئێوە، ئێمەش پش���ت 
بەخوا ئ���ەو پرۆژانە جێبەجێدەكەین و 

بەكردەوە خەڵك ئەمانە دەبینێ."
د.روشدی لەبارەی شاری راگەیاندن 
باس���ی لەوە كرد كە ئەوە ش���ارێكی 
تەلەڤزیۆنییە  بەرنامەی  بەرهەمهێنانی 
وەك ئەوەی لە قاهیرە و دوبەی هەیە، 
شوێنەكەشی لە بناری پیرەمەگروونە. 
ئ���ەو پرۆژەیە ه���ی حكومەتە و عادل 

موتەحیدە جێبەجێی دەكات.
خاوەنی گرووپی كۆمپانیاكانی عادل 
بەرنامەیەكی  چەند  باسی  موتەحیدە، 
گەورەی كرد و گوتی "لای پارێزگاری 
باس���مكردووە، حەزدەكەم  هەولێریش 
هەم���وو دنی���ا بێنینە كوردس���تان  و 
ئەوەش دەكەم، بە عەقڵ  و پرۆگرامی 
خ���ۆم دەیكەم، یەكێك لەو ش���تانەی 
كە ئێس���تا دامن���اوە وەك���و بەرنامە 
پێشتر  چۆن  جیهانییە،  فیستیڤاڵێكی 
ل���ە بەغدا،  فیس���تیڤاڵی بابل هەبوو 
فیس���تیڤاڵی كان هەیە لە فەرەنسا و 
فیس���تیڤاڵی جەرەش هەیە لە ئوردن، 
منی���ش فیس���تیڤاڵێك ل���ە هەولێ���ر 
سازدەكەم بە هاوكاری حكومەت وەك 

فیستیڤاڵی كان  و جەرەش."
روش���دی س���ەعید ئەوە بە كارێكی 
مەحاڵ نازانێ و دەڵێت "ئێمە وەك عادل 
موتەحیدە پەیوەندییەكی زۆر فراوانمان 
هەیە، دەتوانم بە 15 رۆژ عادل ئیمام 
بێنمە كوردستان، چونكە عادل ئیمام  
و فاروق فیشاوی  و عەبدوڵڵا روەیشد  
و چەندان هونەرمەندی دیكەش هاوڕێی 
نزیكمن، لەگەڵ هونەرمەندانی گەورەی 
ئەمریكیش هاوڕێیەتیم هەیە و دەتوانم 
50% ی ئەو فیستیڤاڵە بەهونەرمەندی 

جیهانی پڕبكەمەوە." 

رووداو-الخلیج
پس���پۆرانی بواری نەوت پێش���بینی دەكەن عێراق ببێتە گەورەترین وڵاتی خاوەن وزە لە جیهاندا، بەهۆی بوونی سەرجەم كێڵگەكانی لە ناوچە زەمینیییەكان كە تێچوونی دەرهێنانیان تێدا كەمە 
و پێش���بینی دۆزینەوەی نەوتێكی زۆر زیاتری تێدا دەكرێت. ئەو زانیارییە لەس���ەر پێگەی عێراق دوای ئەوە دەركەوت كە عێراق 11 گرێبەس���تی لەگەڵ كۆمپانیا بیانییەكان ئیمزاكرد كە بڕیارە 
بەرهەمهێنانی نەوت لە عێراق لە ساڵی 2017 رۆژانە بگاتە 10 ملیۆن و 240 هەزار بەرمیل. مونعیم عەبدولخالق، پسپۆری نەوت لەمبارەیەوە دەڵێت "توێژینەوە نوێیەكان پێشبینی دەكەن عێراق 

ببێتە گرنگترین شوێن بۆ وەبەرهێنانی نەوتی لەجیهاندا."

عێراق دەبێتە گەورەترین وڵاتی نەوت لە جیهاندا

ئابووری

● شاری راگەیاندن لە سلێمانی دروستدەكەین

د.روشدی سەعید، خاوەنی گرووپی كۆمپانیاكانی عادل موتەحیدە:

15 ملیۆن دۆلارمان بۆ بەرنامەی 
هاوكاریكردنی گوندەكان تەرخانكردووە

د.روشدی س������ەعید خاوەنی گرووپی كۆمپانیاكانی 
)ع������ادل المتح������دە( ب������ە)رووداو(ی راگەیان������د ك������ە 
بەرنامەیەكیان هەیە بۆ هاوكاریكردنی گوندنش������ینانی 
كوردس������تان لە هەرس������ێ پارێزگای ده������ۆك و هەولێر 
و س������لێمانی و پتر ل������ە 15 ملیۆن دۆلاری������ان بۆ ئەو 
بەرنامەیە تەرخانك������ردووە. هاوكات ئاماژەی بە چەند 
پرۆژەیەكیش كرد ك������ە جێبەجێكردنی بە كۆمپانیاكانی 
عادل موتەحیدە سپێردراوە و بە تەواوبوونیان رووخساری 
هەرێمی كوردس������تان بە تەواوی دەگ������ۆڕێ، لەوانەش 
هەردوو ئۆتۆبانی زاخۆ- هەولێر و سلێمانی- پێنجوێن، 
ئەوە س������ەرباری دروستكردنی ش������ارێكی راگەیاندن لە 

سلێمانی.

● دەم���ەوێ فیس���تیڤاڵێكی گ���ەورەی وەك كان لە
   كوردستان سازبكەم

عادل قەرەداخی

ئەوەندەی مرۆڤ خۆیان خەریكی كەڵەگایین بەسەر یەكترەوە، 
نیو ئەوەندە كەڵەگای داماو خۆی ئەم دەرفەتی كەڵەگاییكردنەی 
بۆ نەڕەخساوە كە دەس���تەواژەكە خۆی لە كردارەكانی ئەوەوە 
وەرگی���راوە. جاران جگە لەوانەی كە هەس���تی كوردایەتی وای 
لێكردبوون ش���ۆڕش بكەن و بەگژ رژێمدا بچنەوە، زۆریش بوون 
لەوانەی ك���ە كەڵەگایی پیاوانی رژێمیان پ���ێ قەبوڵ نەدەكراو 
پەیوەندیی���ان بەشۆڕش���ەوە دەكرد. واتە رەفت���اری كەڵەگایی 
بەعس���یان بۆ قووت نەدەچوو. س���ەددام كە هیچ ئیعتیبارێكی 
ب���ۆ كۆمەڵگەی نێودەوڵەتی دانەدەنا، بەخۆی كەڵەگایی دەكرد 
و س���ەرەنجام دەوڵەتێكی دراوس���ێی داگیركرد، بەم رەفتارەی 
سەددام دەگوترێت كەڵەگایی، تائێستاش كەڵەگای وەك سەددام 
و گەورەتر و بچووكتریش زۆرن و دەرفەتیان بۆ بڕەخس���ێت لەو 

خراپتر دەكەن.
چونك���ە كەڵ���ەگا و كەڵەگایی جۆری���ان زۆرە، لێرەدا تەنیا 
باس���ی كەڵەگایی ئەو گرووپە كۆمپانیا دیار و نادیارانە دەكەم 
كە بەناوی بازرگانی و وەبەرهێنان و گەش���توگوزارەوە بوونەتە 
كەڵەگا بەسەر ئەم میللەتەوە و هێشتاش منەت بەسەر خەڵكدا 
دەكەن كە گوایە باشترین جۆری پێداویستی و خزمەتگوزارییان 
ب���ۆ هێناوین. نموونەی ئەوانە زۆرن كە بەكەڵەگایی دەس���تیان 
بەس���ەر هەموو بوارێكدا گرتووە و خۆیان نەبێت ناهێڵن كەسی 
دیكە كار ل���ەو مەیدانەدا ب���كات و بەكوردییەك���ەی كەڵەگای 
مەیدانەكەن. هەندێكیان كەڵەگاییان گەیشتووەتە راددەیەك كە 
ئەگەر بتەوێ جبس و بنێشتیش بێنی دەبێت سەهمێكی ئەوانی 
تێدابێ���ت. بۆیە ئەگەر كەڵەگایەكم���ان لێ قیت نەبێتەوە بەندە 

بەنیازم باسی چەند لایەنێكی بكەم.
 دوای دروستكردن و بەكاركەوتنی فڕۆكەخانەكانی هەولێر و 
سلێمانی، هەمووان خۆشحاڵبووین كە دەرگا داخراوەكانی سەر 
كورد كرانەوە و ئیدی ئێمەش دەفڕین، بەڵام تائێستاشی لەگەڵدا 
بێ���ت مەیدانی كاری فڕۆكەوانی لە كوردس���تاندا بەئەندازەیەك 
قۆرخكراوە كە مرۆڤ سەری سوڕدەمێنێ لەوەی خەڵكێك دوای 
ئەو هەموو مەحرومیەتەی كورد ئاوا كەڵەگایی بەسەرەوە بكات. 
من كارم بەسەر بێس���ەروبەریی رێكخستنی گەشتەكان و كاتی 
فڕین و نیشتنەوەی فڕۆكەكانەوە نییە، چونكە دەمێكە خەڵكی 
لێ���ی راهاتووە و ئەگەر زۆریش بێزار بێت دەڵێت كێش���ە نییە 
هێڵی كوردستانە! بەڵام ئەوەی زیاتر جێگەی قسە لەسەركردنە 
نرخ���ە، كە كۆمپانیاكان بە ئ���ارەزووی خۆیان و بەبێ ركابەری 
و بە رێككەوتنی پێشوەختە بڕیویانەتەوە. بۆ نموونە گەشتێك 
بۆ ئیس���تەنبوڵ دوو سێ بەرابەری گەشتە لە وڵاتانی ئەوروپاوە 
ب���ۆ ئەوێ. دەزانن ب���ۆ؟ چونكە تەنه���ا كۆمپانیایەك لەمبەر و 
كۆمپانیایەك لەوبەر ئاس���مانەكەیان قۆرخ كردووە و بێ ركابەر 
630 دۆلار لەگەش���تیارێك وەردەگرن و بەهەردوو لایان لەگەڵ 
كۆمپانیای ئەتڵەس جێت گرێبەس���تیان كردووە و تەنها ئەوان 
دەتوانن فڕۆكە بۆ ئیستەنبوڵ هەڵفڕێنن. لەكاتێكدا نێوانی ئێرە 
بۆ ئیستەنبوڵ دوو تا دوو كاژێر و نیوە، كەچی لەستۆكهۆڵمەوە 
بۆ ئیس���تەنبوڵ كە كەمەودایەكی دوورترە 200 تا 250 دۆلاری 
دەوێ���ت، ئاخر تاكەی ئەم میللەتە رەش���وڕووتە بەم ش���ێوەیە 
مامەڵەی لەگەڵدا بكرێت. ئایا كەس دەتوانێ باس���ی كردنەوەی 
هێڵێكی دیكە بكات لەنێوان هەرێمی كوردستان و ئیستەنبوڵ؟ 
بڵێی ئەو هەموو كۆمپانیایەی توركیا و هەرێمی كوردس���تان كە 
لەب���وارە جۆراوجۆرەكاندا لەكوردس���تان كار دەكەن بیریان لەو 
كارە نەكردبێتەوە؟ یان ناتوانن ش���ان لەشانی ئەوان بدەن؟!. 
كەواتە ئەوەی ئەم كۆمپانیانە دەیكەن كەڵەگاییە و پیاویش���م 
دەوێت بیر لە كارێكی لەو شێوەیە بكاتەوە، مەگەر ماتادۆرێكی 

شارەزا و لێهاتوو بێت.

گەشتێك بۆ ئیس������تەنبوڵ دوو سێ بەرابەری 
گەش������تە لە وڵاتانی ئەوروپاوە بۆ ئەوێ. دەزانن 
ب������ۆ؟ چونكە تەنه������ا كۆمپانیای������ەك لەمبەر و 
كۆمپانیایەك لەوبەر ئاسمانەكەیان قۆرخ كردووە و 
بێ ركابەر 630 دۆلار لە گەشتیارێك وەردەگرن

گرووپی كەڵەگا

بۆ رووتاندنەوەی كۆمەڵگا

ئەمریكا )رووداو(
پۆلیس����ی ش����اری گلێندایەڵی س����ەر بە ولایەتی ئه‌ریزۆنای ئەمریكی، داوای یارمەتیان لە خەڵك كردووە بۆ دۆزینەوەی ئەو تاوانبارانەی كە كوردێكیان بەچەقۆ لەنێو ماڵەكەی خۆیدا كوشتووە. جێراد سیندۆری، وتەبێژی 
پۆلیس����ی ئەو ش����ارە رایگەیاند كە رۆژی 3ی ئەم مانگە، ئاس����ۆس محەممەد نەس����روڵڵا، تەمەن 45 ساڵ، لەنێو ماڵەكەیدا بە 3 چەقۆ كوژراوە. بەپێی قسەی پۆلیس، ئاس����ۆس پەناپەرێكی خەڵكی هەرێمی كوردستانە و 
لەنێوەڕاستی ساڵانی 1990كانەوە لە ئەمریكا دەژی و زۆربەی كات لەگازینۆكانی ئەو شارە بینراوە. بەپێی راپۆرتەكان، كوشتنی ئەو كوردە كاتێك ئاشكرابووە كە هاوسەری پێشووی ئاسۆس تەلەفۆنی بۆ كردووە، بەڵام 

ئاسۆس وەڵامی نەبووە و ژنەكەش بەمە نیگەران دەبێت و راستەوخۆ پەیوەندی بە پۆلیسەوە دەكات، كاتێك پۆلیس دەچێتە ماڵی ئاسۆس، دەبینن كە ئەو پەنابەرە كوردە هەموو گیانی خوێناوییە و بێ هۆشە.

تاراوگه‌

لە ئەمریكا كوردێك سێ چەقۆی لێدەدرێ و دەكوژرێ

مستەفا چوارتایی
ئەڵمانیا )رووداو(

 مافک���ۆ لەبارەی ژم���ارەی کوردەکانی 
بەریتانی���اوە دەڵێت: "ئێس���تا بە نزیکیی 
دەتوانی���ن بڵێین ژمارەی���ان دەگاتە 150 
ه���ەزار کەس. هەرچەندە ئێس���تا، جگە لە 
رۆژهەڵات،  ک���وردی  کەمی  کەمینەیەک���ی 
 چیدیک���ە پەناخوازی ک���ورد وەرناگیرێن." 
ئەو چالاکڤانە کوردە دەربارەی قوتابخانەی 
کوردی ل���ە بەریتانیا دەڵێت: "قوتابخانەی 
ک���وردی لە بەریتانیا پێش���ینەیەکی هەیە. 
بەڵام پێشتر کە هەبووبێ سەر بە حیزبەکان 
ب���ووە. ئەوان مەس���ەلە سیاس���ییەکانیان 
تێکەڵ بە قوتابخانە دەکرد. بۆیە من لەگەڵ 
چەند برادەرێک گەیشتینە ئەو قەناعەتەی 
ک���ە چەن���د قوتابخانەیەک���ی س���ەربەخۆ 

دابمەزرێنین." 
مافک���ۆ ب���ەردەوام دەب���ێ و دەڵێت: " 
لە س���اڵی 2003دا لەگ���ەڵ کاک عابد کە 
بنەماڵەیەکی  و  مرۆڤێکی فەرهەنگدۆس���ت 
رۆش���نبیرن، دڵس���ۆزی مناڵی کوردیشن، 
بەگوێرەی یاساکانی بەریتانیا پرۆژەیەکمان 
دانا بەن���اوی "ناوەن���دی لاوان و منداڵانی 
کورد"، ئێم���ە بناغەکەیمان دان���ا و دواتر 
کۆمەڵێ دۆست و برادەری دیکەش هاتن بە 
دەنگمانەوە و ساڵ بە ساڵ پەرەی پێدرا." 
مافکۆ باسی ئەوە دەکات کە سەرەتا لە 5 
منداڵەوە دەس���تیان پێکردووە "تا گەیشتە 

زیاتر لە 200 قوتابی و 25 مامۆستا." 
دەرب���ارەی پرس���یاری ئ���ەوەی کە ئایا 

دەکات؟  هاوکارییان  بەریتانی���ا  حکومەتی 
مافک���ۆ دەڵێت: "حکومەت���ی بەریتانی بە 
فەرمی ه���اوکاری ناکات، ب���ەڵام هەندێک 
ه���اوکاری هەی���ە لەلایەن BBC، ناش���ناڵ 
لۆتەری و هەندێ شارەوانی و رێکخراوەوە. 
کەم���ن."  یارمەتیی���ەکان   بەگش���تی 
ب���ە  پێویس���تی  قوتابخان���ە  هەرچەن���دە 
مامۆستایە، بەڵام وەک مافکۆ باسی دەکات 
قوتابخان���ە کوردییەکان���ی بەریتانی���ا لەم 
رووەوە گرفتیان نەب���ووە. ئەویش بەهۆی 
ئەوەوە کە ژمارەیەک مامۆستایان هەیە کە 
پێشتریش مامۆستا بوون. ئازاد خۆیشی لە 
سەقز هەر مامۆستا بووە: "بەڵام بەوەشەوە 
نەوەس���تاین و مامۆس���تاکانمان بەردەوام 
ن���اردووە بۆ خولی تایبەت ت���ا تواناکانیان 

پەرە پێبدەن." 
ل���ە  پرۆگرامان���ەی  ئ���ەو  دەرب���ارەی 
قوتابخانەکانیان���دا بۆ گوتن���ەوەی وانە و 
فێرکردن بەکاردێن، مافکۆ باسی لەوە کرد 
کە ئەوان پشتیان بە کتێبەکانی کوردستان 
نەبەس���تووە بۆ فێرکردن���ی منداڵان، بەڵام 

س���وودیان لێ وەرگرتوون: "پش���تمان بەو 
کتێبان���ە نەبەس���تووە کە لە س���ەردەمی 
س���ەددامدا هەبوون. پشتمان بە شارەزایی 
خۆمان و هەندێ کەس���ایەتی کە لە بواری 
زمان و فەرهەنگدا ش���ارەزا بوون بەس���ت. 
هەندێ���ک هاوکاریش���مان ل���ە خەڵکانیکی 

دڵسۆز لە سوێد وەرگرت." 
مناڵ���ی ک���ورد و بیان���ی ل���ە بەریتانیا 
دەوروب���ەری  دەخوێن���ێ،  ئینگلی���زی 
ئینگلیزییە، دەبێ وەڵامدانەوەی منداڵەکان 
بۆ فێربوونی ک���وردی چۆن بووبێت؟ ئازاد 
مافک���ۆ لەوبارەیەوە دەڵێ���ت: "گەورەترین 
کێش���ەی مناڵانی ک���وردی تاراوگەنش���ین 
لەبیرچوونەوەی زمانی دایکە. بەڕاستی نابێ 
دایک و باوک نیگەرانی ئەوە بێ منداڵەکەی 
فێ���ری ئینگلیزی بێت. چونک���ە ئەوە هەر 
فێر دەبێت. ئەوەی جێی مەترس���ییە زمانە 
کوردییەکەیە. هەندێک دایک و باوک زۆرجار 
خۆشیان بە کوردی قسە ناکەن، بەڵام ئەم 
قوتابخانە کوردییانەی ئێمە رۆڵێکی چاکی 
هەبووە ل���ە بەهێزکردنەوەی زمانی کوردی 

ئەو منداڵانەدا. تەنانەت منداڵی کەرکوکیمان 
لا بووە کوردیی نەزانیوە، ئێس���تا زۆر باش 
 فێر بووە و دەنووس���ێت و دەخوێنێتەوە." 
ل���ە قوتابخانەکانی مافک���ۆ و هاوکارانیدا 
قۆناخەکان���ی خوێن���دن هەر ل���ە باخچەی 
مناڵانەوە دەس���ت پێدەکەن، دواتر حەوت 
پ���ۆل هەی���ە و لەوانیش گەورەت���ر پۆلی 
پێش���کەوتوو هەیە. بەگوێرەی تەمەنیش، 
بەپێی یاس���ا، نابێت جیاوازی تەمەنیان  3 

ساڵ زیادتر بێت. 
قوتابخانانە  ئەو  بەڕێوەبردنی  دەربارەی 
و چۆنێتی بەڕێوەچوونیان مافکۆ دەڵێت:

"ئێم���ە بەڕێوەبردن���ی قوتابخانەکانمان 
ب���ە دایکوب���اوکان س���پاردووە. ب���ۆ هەر 
قوتابخانەی���ەک کۆمیتەیەکمان لە دایکان و 
باوکان پێکهێناوە کە خۆیان منداڵیان لەوێ 

هەبێ."
فەرهەنگیی���ە  چالاکڤان���ە  و  مافک���ۆ 
هاوکارەکان���ی منداڵانی ک���ورد لە بەریتانیا 
تەنیا فێری زمانی ک���وردی ناکەن، بەڵکو 
"س���اڵانە س���ێ تا چوار فێس���تیڤاڵ ساز 

دەکەین، بۆنە کوردییەکان دەگێڕین، شەوی 
چلە دەگێڕی���ن، ئاهەنگی ن���ەورۆز، دیارە 
هۆڵی بۆ دەگرین. لە قوتابخانەکانیش���ماندا 
تیپی میوزیکمان هەیە، تیپی هەڵپەڕکێمان 
هەیە، مامۆس���تای ش���ارەزای میوزیکمان 
هەیە. یەکێک لە مامۆس���تا بەتواناکانمان، 
ک���ە زۆر ماندوو بووە، مامۆس���تا بورهانی 
موفت���ی زادەیە کە س���یدییەکی بۆ منداڵان 
درووست کردووە و 12 سروود لەخۆدەگرێ. 
ئەو کارەشی تەنیا خۆبەخشانە کردووە." 
مافک���ۆ ب���ەردەوام دەب���ێ و دەڵێ���ت: 
"ل���ە قوتابخانەکانی ئێم���ەدا منداڵی کورد 
فێری زمانی ک���وردی و کولتووری کوردی 
و خۆشەویس���تی نیش���تمان دەبێ���ت، لە 
بەرنامەکان  نیوەی  فێستیڤاڵەکانیش���ماندا 
منداڵ���ەکان تێی���دا بەش���دارن." مافک���ۆ 
جەخ���ت ل���ەوە دەکات���ەوە ک���ە ئامانجی 
سەرەکیی قوتابخانەکانیان پاراستنی زمان 
و کولت���ووری نەتەوەیی ک���وردە و دوو لە 
و  )زاگرۆس(  نێویان  قوتابخانەکانیش���یان 

)هەڵەبجە(یە.

منداڵەکانمان مەترسیی بیرچوونەوەی زمانی کوردییان لەسەرە
بەشێک لەو کوردانەی ئەمڕۆ دانیشتووی تاراوگەن، رۆژانێک پێشمەرگە بوون و هیوایەکی 

دیکەیان بە ش������ۆڕش و حیزبەکانیان هەبووە. ئازد مافکۆ، کە کوردێکی خەڵکی شاری 
سەقزە و ماوەی 20 ساڵە لە دەرەوە دەژی، یەکێک بووە لەوانەی رۆژانێک پێشمەرگەی 
کۆمەڵە بووە. ئێس������تا نیشتەجێی بەریتانیایە و لە بواری فەرهەنگیی و مافی مرۆڤدا 
کار دەکات. ئەو لەگەڵ چەند هاوڕێیەکی چەند قوتابخانەیەک بۆ فێربوونی زمانی 

کوردی لە بەریتانیا دەکەنەوە، کە زیاتر لە 200 قوتابی تێیاندا دەخوێنن.

BBC و هەندێک دامەزراوەی دیکەی بەریتانیا پشتیوانی فێربوونی زمانی کوردی دەکەن
ئازد مافکۆ، چالاکڤان لە بواری فەرهەنگ و مافی مرۆڤ لە بەریتانیا:

هۆڵه‌ندا )رووداو(

هەڤاڵ زوو زوو بەدەم قس���ەکردنەوە بە 
لیكۆڵەرە کۆمەڵایەتییەکەی دەگوت: "تکایە 
ناوم ئاشکرا مەکە. بەخوا حەیام دەچێت." 
ک���ە کوردێک���ی خەڵکی  لێکۆڵەرەک���ەش، 
باکووری کوردس���تان بوو و لە ش���ارەوانیی 
دەنهاخ���ی هۆڵەن���دا کار دەکات، بەڕێزەوە 
وەڵامی دەدایەوە: "باش���ە کاکە، لێرەوە بە 
)هەڤ���اڵ( بانگت دەکەم. ئێس���تا بۆم باس 
بکە ب���ۆ دەتەوێ ئەو گەنجان���ە بکوژیت؟" 
هەڤ���اڵ کەمێ���ک بێدەن���گ دەب���ێ و پاش 
دڵنیابوونی لەوەی کە ناوی ئاشکرا ناکرێت 
وەڵام دەدات���ەوە: "ئ���ەوان ئابڕوویان بردم. 

تازە قەت ناتوانم بە سەربەرزی بژیم." 
هەڤاڵ )32 س���اڵ( نزیکەی 10 س���اڵە 
لە هۆڵەن���دا دەژی. ئەو تا ئ���ەو رووداوەی 
بەس���ەر نەهاتبوو زۆر بە ئومێدەوە دەژیا: 
"کە هاتم���ە ئێرە دامناب���وو بخوێنم. باوکم 
ئێس���تاش ل���ە کوردس���تانەوە تەلەفۆنم بۆ 
دەکات و سەرزەنشتم دەکات کە بۆ تا ئێستا 
نەمخوێندووە. بەڵام ئەو نازانێ من لێرە چیم 
بەس���ەر هاتووە." ئەو "کارەسات"ەی هەڤاڵ 
باس���ی دەکات 3 ساڵ پێش ئێستا لە شاری 
ئارنهێمی هۆڵەندا روویداوە. ئەوکات هەڤاڵ 
لەوێ ژیاوە و وردە وردە خەریکی فێربوونی 
زمان���ی هۆڵەن���دی بووە. "بۆخ���ۆم کارێکم 
دۆزیب���ووەوە. رۆژان���ە تا نزیکەی ش���ەو لە 
کار بووم. کە دەش���هاتمەوە بەتەنیا بووم لە 
ماڵەوە. ئەوە هەندێکجار بێتاقەتی دەکردم." 
هەر ئ���ەو تەنیاییەش وا ل���ە هەڤاڵ دەکات 
ک���ە لەگەڵ چەن���د هاوکارێک���ی هۆڵەندیی 

ببێتە هاوڕێ و زوو زوو بانگهێش���تیان بکات 
بۆ ماڵەوە. "لەلایەکەوە دەمەویس���ت فێری 
زمانەکەیان بم و لەلایەکی دیکەش���ەوە خۆم 
 لەو تەنیاییە دەردەهێنا کە تێی کەوتبووم." 
هەڤاڵ ئەو قسانەی لە ژوورێکی بچکۆلانەدا 
لە دەنهاخ بۆ ئەو لێکۆڵ���ەرە کۆمەڵایەتییە 
ک���وردە دەگێڕایەوە ک���ە لەلایەن حکومەتی 
هۆڵەنداوە راسپێردرابوو تا هاوکاریی بکات. 
ئەو بە مەرجێک رێگەی دا ئێمەش ئامادەی 
دانیشتنەکەیان بین کە بە هیچ شێوەیەک وا 
نەکەین کەسوکاری لە کوردستان بزانن ئەوە 
 کوڕەکەیانە ئەو رووداوەی بەس���ەر هاتووە. 
هەڤ���اڵ باس���ی ئ���ەوە دەکات ک���ە هاوڕێ 
هۆڵەندییەکان���ی زۆر خۆی���ان ل���ێ نزی���ک 
کردووەت���ەوە و هەمیش���ە باس���ی بەتامیی 
خواردنەکانی���ان ک���ردووە. "منی���ش بە دڵ 
و بە گی���ان خزمەتم دەک���ردن." بەڵام ئەو 
ش���ەوەی ک���ە رووداوەک���ە رووی���دا هاوڕێ 
میواندۆستییەکەیان  وەڵامی  هۆڵەندییەکانی 
ب���ە ش���ێوەیەک دای���ەوە ک���ە وەک هەڤاڵ 
 دەڵێ���ت "هەم���وو ژیانی���ان تاڵ ک���ردم."
لە شەوێکی زستانی ساڵی 2008 دا هاوڕێ 
هۆڵەندییەکانی هەڤاڵ بانگهێشتی دەکەن بۆ 
ماڵی یەکێکیان و لەوێ تا درەنگانی ش���ەو 
بەیەک���ەوە پێدەکەنن و خەریکی خواردنەوە 
دەبن. "لەوکاتەدا بەبێ ئەوەی بەخۆم بزانم 

خ���ەوم لێکەوتب���وو و کاتێ���ک رۆژی دواتر 
لەخەو هەڵیانس���تاندم، بینیم هاوڕێکانم پێم 
پێدەکەنن. کە لێم پرس���ین چیتان کردووە؟ 
هەر پێدەکەنین و پێیان نەدەگوتم." هەڤاڵ 
لە رۆژانی دواتردا هەس���ت بە ئازارێکی زۆر 
لە جەستەیدا دەکات. بەڵام وادەزانێ بەهۆی 
ماندووبوون���ی ئیش���ەوەیە. هاوڕێکانیش���ی 
هەموو رۆژێک کە لەس���ەر ئی���ش دەیبینن 
 پێ���ی پێدەکەن���ن. ب���ەڵام پێ���ی ناڵێن بۆ. 
رۆژێکی���ان یەکێک ل���ە هاوڕێکانی دێتە لای 
و دەڵێ���ت: "من پێت دەڵێ���م بۆ هاوڕێکانی 
دیکەم���ان پێ���ت پێدەکەن���ن." ئینجا بۆی 
دەگێڕێت���ەوە کە ئ���ەو ش���ەوەی هەڤاڵ لە 
ماڵی ئ���ەو هاوڕێیەیدا خ���ەوی لێکەوتووە، 
ه���ۆی خەوتنەکەی ئەوە ب���ووە کە حەبیان 
داوەت���ێ. هەڤ���اڵ نایەوێ بڕوا بەو قس���انە 
بکات و دەپرس���ێت: "جا بۆ حەبیان دامێ." 
هاوڕێیەکەیشی بە ترسەوە دەڵێت: "چونکە 
دوای ئەوەی خ���ەوت لێکەوت، هەردووکیان 
کاری سێکس���ییان لەگەڵ���دا ک���ردی و بە 
مۆبایلی���ش فیلمێکیان گرت." هەڤاڵ دەڵێ: 
"کە ئەوەم بیست هەموو جەستەم تەزیبوو. 
هەرواش نەمدەتوانی بڕوا بەو کوڕە بکەم و 
داوام لێکرد بەڵگەم پیش���ان بدات. ئەویش 
لەس���ەر ئینتەرنێ���ت، لەس���ەر ماڵپەڕێکی 
سێکس���کردنەکەی  دیمەنەکانی  سێکس���ی، 

پیش���ان دام." ئەوکاتەی هەڤاڵ ئەو دوایین 
رستانەی دەگوتن رەنگی سوور هەڵگەڕابوو 
و خێراتر هەناسەی دەدا. پێدەچوو دوای ئەو 
ماوە درێژە هێش���تاش بینینی ئەو دیمەنانە 
ئازاری ب���دەن. لێکۆڵ���ەرە کۆمەڵایەتییەکە 
لێی دەپرسێ: "کە ئەو دیمەنانەت دیت زۆر 
نیگ���ەران بوویت؟" ئەویش ب���ە تووڕەییەوە 
وەڵام دەدات���ەوە: "بێگومان نیگەران بووم. 
خۆش���ت دەزانیت لەلای ئێمە لەس���ەر ئەو 
شتانە گۆمی خوێن هەڵدەستێ! من ئێستاش 
کە بیری لێدەکەمەوە خەریک دەبێ ش���ێت 

بم." 
ه���ەر هەم���ان رۆژ هەڤ���اڵ دەچێتە لای 
هاوڕێکان���ی لەس���ەر کار و پەلاماری ئەوانە 
دەدات کە ئ���ەو کارەیان لەگ���ەڵ کردووە. 
ئەوانی���ش پۆلیس���ی ب���ۆ بان���گ دەکەن و 
دەی���ەوێ  ب���ەوەی  دەک���ەن  تۆمەتب���اری 
بیانکوژێت. کاتێک پۆلیس لە هەڤاڵ دەپرسێ 
کە ئایا ئەوە راستە؟ هەڤاڵ بە "بەڵێ" وەڵام 
دەدات���ەوە. ئەوەش بۆ پۆلیس بەس دەبێت 
تا دەس���تگیری بکات و لەگەڵ���ی بکەوێتە 
لێکۆڵین���ەوە. "چەندی���ن هەفت���ەی پێچوو 
تاوەکو پۆلیس لێ���م تێبگات. ئەوان چونکە 
زمانیان دەزانی بە ئاس���انی بۆی دەرچوون، 
کەچی من تاوانبار دەرچووم. ئەویش چونکە 
زمان���م نەدەزانی و نەمدەتوانی باش پۆلیس 

حاڵی بکەم." پۆلیس���ی هۆڵەن���دی دیمەنە 
ڤیدیۆیی���ەکان وەک بەڵگ���ەی قایلک���ەر بۆ 
دەستگیرکردنی گەنجە هۆڵەندییەکان قبوڵ 
ن���اکات. ئەویش لەبەر ئ���ەوەی دەموچاوی 
 کەسەکان لە ڤیدیۆکاندا بە روونی دیار نییە. 
هەڤاڵ دەڵێ: "لەوکاتەوە سوێندم خواردووە 
کە خۆم تۆڵەی خۆم بکەمەوە. مادام حکومەتی 
هۆڵەندا لێم ناپرسێتەوە، خۆم کێشەی خۆم 
 چارەسەر دەکەم. جا چی دەبێت با ببێت."
لێکۆڵەرە کۆمەڵایەتییەکە بە)رووداو( دەڵێت 
کە ئەوە یەکەمین جار نییە کێشەی لەمجۆرە 
ب���ۆ کوردانی دانیش���تووی هۆڵەن���دا دێتە 
پێش���ەوە: "چەند جارێکی دیکەش کێشەی 
تۆڵەس���تاندنەوەی ش���ەرەف و هەوڵدان بۆ 
کوش���تنی ژنان هەبوون. هەمیشە حکومەت 
ئەو کەسانە بۆ لای ئێمە دەنێرێت تا لەگەڵیان 
دانیش���ین و بە گفتوگ���ۆ قایلیان بکەین کە 
 بیر لە کوشتن و تۆڵەسەندنەوە نەکەنەوە." 
لە کۆتای���ی دانیش���تنەکەیاندا هەڤاڵ هاوڕا 
دەبێت لەگەڵ لێکۆڵ���ەرە کۆمەڵایەتییەکەدا 
ک���ە "کوش���تن چارەس���ەر نیی���ە." بەڵام 
مەرجی���ش دادەنێت کە "ئەگ���ەر حکومەت 
لێ���ی  خ���ۆم  نەپرس���ێتەوە،  هەق���م  ل���ە 
ب���ە  دەپرس���مەوە." )رووداو( پێوەندی���ی 
پۆلیس���ی ش���اری ئارنهێمەوە ک���رد، بەڵام 
ئ���ەوان رایانگەیان���د کە ئەو دۆزە س���اڵێک 
 زیادترە "بەهۆی نەبوونی بەڵگەوە" داخراوە. 
ئێستا ش���وێنی ژیانی هەڤاڵ گوازراوەتەوە 
بۆ ش���اری دەنهاخ. ئەو هەوڵ دەدات لەوێ 
ژیانێکی نوێ دەس���ت پ���ێ بکاتەوە. بەڵام 
هێش���تاش ئەو رووداوەی بەس���ەری هاتووە 

"وەک کابووسێک" بەری نادات. 

"حکومەت تۆڵەم نەستێنێ، خۆم دەیستێنم"
گرتە سێکسییەکانی لەلایەن هاوڕێ هۆڵەندییەکانییەوە دەخرێنە سەر ئینتەرنێت

نەوزاد مەحموود و كاوە شێخ عەبدوڵڵا
كەركووك )رووداو(

تاوەك���و نزیك���ەی كاژێ���ر 11ی س���ەر 
لەبەیانی���ش، ژووری ئەندامانی ئەنجوومەنی 
پارێزگای كەرك���ووك داخرابوو، ئەندامێكی 
ئەنجوومەنی پارێزگا بە نیگەرانییەوە باسی 
دەوامنەكردن���ی ئەندامان���ی ئەنجوومەن���ی 
ك���رد و گوت���ی "بەئ���ارەزووی خۆیان دێنە 
دەوام، بەش���ێكیان تەنه���ا دوو كاتژمێ���ر 
دەوام دەك���ەن"، بەڵام ئاوات محەممەد، كە 
ئەندامێكی دیك���ەی ئەنجوومەنی پارێزگایە 
هۆكارەكەی بۆ نەبوونی پاسەوان گێڕایەوە 
و گوتی "ئێستا هیچ ئەندامێكی ئەنجوومەن 
پاس���ەوانی نەماوە و لەبەر دۆخی ئەمنیش 
ناتوانین بەبێ پاس���ەوان هاتووچۆ بكەین"، 
ئاوات گوتیشی "هەر ئەندامێكی ئەنجوومەن 
5 پاس���ەوانی هەب���وو، ب���ەڵام بەبڕی���اری 
بەڕێوەبەرایەتی پۆلیس پاسەوانەكانمان لێ 

سەندرایەوە."
دوای ئ���ەوەی بەڕێوەبەرایەت���ی پۆلیس 
ئەنجوومەنی  ئەندامانی  پاسەوانی  مووچەی 
پارێ���زگای بڕی، پارتی و یەكێتی، لەس���ەر 
ئەركی خۆیان بۆ ماوەی س���اڵێك مووچەی 
ئەنجوومەن)لیستی  ئەندامانی  پاس���ەوانی 
بریاتی(ی���ان دابین كرد، ب���ەڵام وەك ئاوات 
گوتی"ئێستا پارتی و یەكێتیش ئەوە دابین 

ناكەن."
ئەحمەد عەسكەری، كە ئێستا سەرۆكی 
ئەنجوومەنی پارێزگای كەركووكە بەوەكالەت، 
دەڵێت بێ پاس���ەوانی تەنیا هۆكار نییە بۆ 
دەوامنەكردن���ی ئەندامان���ی ئەنجووم���ەن، 
عەسكەری دەڵێت "بەغدا مەركەزییانە بڕیار 
دەدات، ئەوەش ئێمەی سارد كردووەتەوە."

تیرۆر، لە كەركووك نیشتەجێ دەبێت
عەمید سەرحەد قادر، بەڕێوەبەری پۆلیسی 
قەزاو ناحیەكانی كەركووك كاتێك ئەمساڵ  
و پار لەگەڵ ی���ەك بەراورد دەكات، دەڵێت 
"دۆخی ئەمنی لە كەركووك باش���تربووە"، 
نیشتەجێبوونی  بەمەترسی  بەڵام هەستیش 
زیاتر لە 7 هەزار خێزانی عەرەب دەكات كە 
لە ماوەی پێنج س���اڵی رابردوودا هاتوونەتە 
شارەكە و دەڵێ"ئەوانە زۆربەیان تیرۆریستان 
دەیاننێرن  و هاوكاریان دەكەن، بۆ ئەوەی 

كاری تیرۆریستی بكەن."
بەبۆچوونی قادر هاتنی ئەو هەموو خێزانە 
عەرەب���ە كاریگەری خراپی دەبێت لەس���ەر 
دۆخی ئەمنی كەركووك "چونكە وەك ئێمە 
بیس���توومانە  و زانیومانە، بەشێك لەوانە 
تیرۆریستی داواكراون لە پارێزگاكانی خۆیان 
و ناس���نامەكانی خۆیان گۆڕی���وەو لێرەش 

كاری تیرۆریستی دەكەن."
وەك بەرپرس���ە ئەمنییەكانی ئەو شارە 
باسیدەكەن، بەهۆی رێنەگرتن لە هاتنیان، 
كەركووك ئێستا بووەتە مۆڵگەی كۆبوونەوە 
تووندڕەوەكانی  چەكدارە  نیشتەجێبوونی  و 
دیال���ە و پارێزگاكانی دیكەی نێوەراس���تی 
عێ���راق، پێش���بینیش دەك���ەن ئەوانە لە 
داهات���وودا دەس���ت ب���ە كاری تێكدەرانە 

بكەنەوە لە كەركووك.
عەقید ش���ێرزاد مۆف���ەری، بەڕێوەبەری 
س���ەرقاڵی  عرووب���ە،  پۆلیس���ی  بنك���ەی 
لێكۆڵینەوەیە لەگ���ەڵ رفێنەران و بكوژانی 
ش���ۆفێرێكی گەنج���ی تاكس���ییەك. ئ���ەو 
هێمایەكی نیگەرانبەخش���ی ك���رد و گوتی 
"جگە لە تیرۆریستانی ناو كەركووك، ئێستا 
هەندێكی���ان لە دیالە و پارێزگاكانی دیكەوە 
دێ���ن." ئەوی���ش وەك عەمید س���ەرحەدی 
هاوكاری ئەوانی بە "دەستێكی تیرۆریستی" 
ناوبردو گوتی"ئەگەر هاوكاری نەكرێن، چۆن 
دەتوان���ن مانگی بە 400 هەزار دینار خانوو 

بەكرێ بگرن." ئەو عەقیدەی پۆلیس گوتی 
"توانیومانە بەشێكیان دەستگیربكەین."

بەعەرەبكردن، خێراتر لە مەكینەكەی 
سەددام

كارمەندان���ی نووس���ینگەی كەركووك���ی 
جێبەجێكردنی ماددەی 140هێشتا چاوەڕوانی 

ئ���ەو 170ملیۆن دینارە دەك���ەن، كە وەك 
بۆیان  بوودجەی ئەمساڵی قەرەبووكردنەوە 
دیاریكراوە، بەڵام ئەوەی سەیرە، بەردەوامی 
و خێرات���ر بوونی پرۆس���ەی بەعەرەبكردنی 
ش���ارەكەیە. بەرپرس���انی ئەمن���ی دەڵێن 
نزیكەی 10ه���ەزار خێزانی عەرەب لە دوای 
پرۆس���ەی ئازادی عێراقەوە ل���ە كەركووك 

نیشتەجێبوون.
كاكەرەش سدیق، بەرپرسی نووسینگەی 
كەركووك���ی جێبەجێكردنی م���اددەی 140 
هاتن���ی ئەو ماڵ���ە عەرەبانە ب���ە هەوڵێكی 
لەباربردنی م���ادەی 140 دەزانێ و هاوكات 
دەڵێ "پێویستە دەس���ەڵاتی جێبەجێكردن 
بواری���ا پێن���ەدات"، گوتیش���ی "دەبێ���ت 
كۆچك���ردن رابگیرێ���ت، ئەوان���ەی دێن���ە 
كەركووك بەبیان���ووی خراپی باری ئەمنی 
ناچەكانیانەوە دێ���ن، بۆیە پارێزگار دەبێت 

رێگربێت لە هاتنیان."
وەك كاك���ەرەش باس���یكرد، 45 هەزار 
خێزانی كورد چاوەڕوان���ی قەرەبوو دەكەن 
و 20ه���ەزار خێزانی���ش چاوەڕێ���ی ئەوەن 
بگەڕێنەوە شوێنی خۆیان، هەروەها 9956 
خێزان���ی عەرەب قەرەبووی���ان وەرگرتووە، 
بەڵام بەش���ێكیان گەڕاونەتەوە و، 26700 

خێزانی كوردیش قەرەبوو كراونەتەوە.
ب���ەڵام ئەحمەد عەس���كەری، س���ەرۆكی 
كەرك���ووك  پارێ���زگای  ئەنجوومەن���ی 
بەوەكال���ەت دەڵ���ێ "هەندێك ل���ەو خێزانە 
عەرەبانەی قەرەبوویان وەرگرتووە، دیسان 
هاتوونەتەوە و زەوی و خانوویان كڕیوەتەوە 

لە كەركووك."

عەس���كەری دەڵێ، ئەوانە بە شێوازێك 
كارەكە دەكەن كە ئیدارەی ش���ارەكە پێیان 
نازانێ "هەندێكیان ن���اوی خۆیان دەگۆڕن، 
ی���ان خزمێكیان دەڵێ ئەوانە میوانی منن و 
بەسەردان هاتوون و بۆماوەیەك دەمێننەوە، 
یان دەڵێن مەترسی لەسەر ژیانمان هەیە  و 

پەنامان هێناوەتە ئێرە." 

بەبۆچوونی كاكەرەش سدیق "دەستێكی 
سیاسی"لەپش���ت هاتنی خێزانە عەرەبەكان 
هەی���ە "ئێمە دەزانین كێ عەرەبی هاوردەیە 
و كێ قەرەبووی وەرگرتووە و سەر لە ئێمە 
ناشێوێت، بەڵام سەر لە وەزعە سیاسییەكە 
دەش���ێوێت، چونكە ئەوانە بە مەبەستێكی 

سیاسی دێنە كەركووك."
هاتنەوەی عەرەبەكان بۆ كەركووك، پێش 
هەر دەزگایەكی ئیداری، پۆلیس���ی نیگەران 
ك���ردووەو بە "ه���ۆكاری س���ەرهەڵدانەوەی 
تووندوتیژی و كاری تیرۆریستی" دایاندەنێن، 

هەر بۆی���ە عەقید ش���ێرزاد مۆفەری دەڵێ 
هەم���وو كۆشش���ێك دەك���ەن ب���ۆ ئەوەی 
بیاننێرین���ەوە "هەرچەندە زۆرجار لەس���ەر 
ئەوە رەخنەمان لێدەگیرێ، كە ئەو كارە لە 

دەسەڵاتی ئێمەدا نییە."

كەركووكییەكان دەڵێن بەسە

كەس ل���ە كەركووكییەكان باش���تر ئەو 
عەرەبان���ە ناناس���ێت، كە س���ەددام بەزۆر 
هێنان���ی  و ماڵەكانی ئەوانی���ان داگیركرد. 
شارەكەیە،  دوكاندارێكی  حس���ێن،  بەشدار 
داوا دەكات چیت���ر رێگ���ە بەهاتنی عەرەب 
نەدرێت بۆ ش���ارەكەی "ماوەیەك لێرە دەبن 
تا تێكەڵت دەبن  و دەتناسن، دواتر خۆیان 
دەكەنە دۆس���تت  و متمانە دروستدەكەن، 
پاشان دەس���ت دەكەنە كاری تیرۆریستی"، 
بەشدار بەپێویستی دەزانێ ئیدارەی شارەكە 
ب���وار بەهاتنە ناوەوەی ئەو عەرەبانە نەدات 
و دەڵێ "هەرچۆن بن و بەهەر ناونیش���انێك 

بێن، ئەوانە جێگەی متمانە نین."
یوس���ف حەمە ئەمین)37 س���اڵ( تەنها 
هاتنی بەلێشاوی عەرەبان بەمەترسی نازانێ 
و دەڵێ، س���ەدان دۆنم زەوی كش���توكاڵی 
جوتیاران���ی ك���ورد ل���ە دووز و داق���وق و 
ناوچەكانی دیكە هێش���تا وەرنەگیراونەتەوە 
و پێناچێت بیدەن���ەوە "ئێمە هەر چاوەڕێ 
دەكەی���ن و ئەوانی���ش ه���ەر كاری خۆیان 

دەكەن."
بە بڕوای ئازاد)28 س���اڵ( كە شۆفێری 
10هەزاریی���ەكان  عەرەب���ە  تاكس���ییە، 
ترس���ناكترین جۆری عەرەبەكانی تەعریبی 

شاری كەركووكن "پارەیان بدەیتێ، ئامادەن 
هەموو شتێك بكەن"، ئازاد گوتیشی "هەقوایە 

چیتر ئەوان جێگەیان نەكرێتەوە." 

تۆپە ئیدارییەكە بەقاچی بەغداوەیە
تەنیا بەرپرس���انی كورد نی���ن گلەیی لە 
بڕی���ار س���ەپاندنی بەغدا دەك���ەن، چونكە 
لە دوای كەوتنی س���ەددامەوە، دامەزراندن 
هەر بەدەس���ت بەغداوە بووەو بەرپرسێكی 
توركمانی���ش، ك���ە ئەندام���ی ئەنجوومەنی 
پارێزگای���ە، ئام���اژە بۆ بەغ���دا دەكات  و 
دەڵ���ێ "دامەزراندن���ی مەرك���ەزی، بووەتە 
ه���ۆی تێك���دان و تێكچوون���ی بارودۆخی 
ش���اری كەرك���ووك." تەحس���ین كەهی���ە، 
ئەندامی ئەنجوومەنی پارێزگای كەركووك و 
ئەندامی مەكتەبی سیاسی یەكێتی ئیسلامی 
توركمانی عێ���راق، رەتیكردەوە ئەوان وەك 
پارێزگا و ئەنجوومەنی پارێزگا دەس���ەڵاتی 
ی���ەك كەس���یان هەبێ���ت،  دامەزراندن���ی 
لەكاتێكدا زیاتر لە 70 هەزار بێكار لە شاری 
كەركووك هەن "گەورەترین كێشەی ئێمە لە 
كەركووك دامەزراندنە، چونكە تائێستاش لە 
مەركەزەوە بڕی���اری دامەزراندن دەدرێ  و 

ئێمە ناتوانین یەك كەس دابمەزرێنین."
كەهیە دەڵ���ێ، ئەوان ناتوان���ن وەڵامی 
دەرچووانی زانكۆكان بدەنەوە، كە هەر لەو 
چەند س���اڵەدا ژمارەیان لە 18هەزار كەس 
تێپەڕی���وە ك���ە دانەم���ەزراون "دائیرەكانی 
ن���او كەرك���ووك راس���تەوخۆ پەیوەندییان 
بەوەزارەتەكان���ی خۆیانەوە هەیەو ئەوانیش 
بەئارەزووی خۆی���ان خەڵك دادەمەزرێنن"، 
ئەویش هەمان نیگەرانی بەرپرس���انی كورد 
دووپاتك���ردەوە و گوت���ی "هی���چ رەوا نییە 
ل���ە پارێزگاكانی دیك���ەوە خەڵك بنێرن بۆ 
ئێمەو خەڵك���ی كەركووكیش لێ���رە بێكار 
بن"، گوتیشی "نابێ دامەزراندن بۆ ئامانجی 

سیاسی بەكاربێت."
وەك بەرپرس���ێكی ئی���داری كەرك���ووك 
نزیك���ەی  دەی���ەوێ  بەغ���دا  باس���یكرد، 
ل���ە هێزەكانی س���ەحوە، لەناو  200كەس 
بەڕێوەبەرایەتییەكان���ی  و  فەرمانگ���ە 
بەش���ێكی  كە  دابمەزرێن���ێ،  كەركووك���دا 
زۆری���ان نەخوێندەوارن. ئ���اوات محەممەد، 
ئەندام���ی ئەنجوومەنی پارێزگا دەڵێ، ئەوە 
دەبیس���تین، بەڵام وەك بڕی���ار نەهاتووەتە 
لای ئێمە "راس���تە پارێ���زگار ناتوانێ كەس 
دابمەزرێنێ، بەڵام خۆ دەتوانێ دامەزراندنی 
خەڵك���ی دەرەكی رەتبكات���ەوە." كەهیەش 
دەڵ���ێ "ئەوەی ل���ە پارێزگایەك���ی دیكەوە 
هاتبێ دەبێ بیسەلمێنێ خەڵكی كەركووكە، 

ئەگینا رازی نابین لێرە دابمەزرێ."

 ئەندامێكی توركمانی ئەنجوومەنی پارێزگا:
دامەزراندن لە بەغداوە دۆخی كەركووكی شێواندووە

 بەرپرسی نووسینگەی جێبەجێكردنی مادەی 140:
پێویس���تە پارێزگار و پۆلیس رێگە بەنیشتەجێبوونی هیچ 

ماڵێكی عەرەب نەدەن

تەعریبی که‌رکووک خێراتر لەوەی سەددام دەستی پێكردووەتەوە
لەدوای رووخانی رژێمەوە 10 هەزار خێزانی عەرەب هاتوونەتە كەركووك 

  ژماره‌یه‌ک دانیشتووی عه‌ره‌ب و کورد له‌ نووسینگه‌ی که‌رکووکی جێبه‌جێکردنی ماده‌ی 140                              )فۆتۆ: رووداو(

و  بەرپ������رس  لەكاتێك������دا 
كارمەندان������ی نووس������ینگەی 
كەركووك������ی جێبەجێكردن������ی 
چاوەڕوانی   140 م������اددەی 
دەكەن،  قەرەبووكردنەوە  پارەی 
بەعەرەبكردن������ی  پرۆس������ەی 
گەرمت������ر  كەرك������ووك 
لەس������ەردەمی سەددام حوسێن 
لە  پێكردووەت������ەوە،  دەس������تی 
ئەوەیە،  س������ەیرتر  هەمووشی 
گرووپ������ە  ئەمج������ارە  ك������ە 
تووندڕەوەكانی������ش  چەك������دارە 
خێزانە  پارێزگاكان������ەوە  ل������ە 
دەنێرن������ە  هەوادارەكانی������ان 

كەركووك.

 سەرۆكی ئەنجوومەنی پارێزگا:
هەندێك لەو عەرەبانەی قەرەبوو دەكرێنەوە، دیس���ان 

زەوی  و خانوو لە كەركووك دەكڕنەوە
 بەڕێوەبەری پۆلیسی قەزاو ناحیەكانی كەركووك:

بەشێك لەو خێزانە عەرەبانەی هاتوون، تیرۆریستان دەیاننێرن
 ئەندامێكی ئەنجوومەنی پارێزگای كەركووك:

راستە پارێزگا و ئەنجوومەنی پارێزگا ناتوانن كەس 
دابمەزرێنن، بەڵام دەتوانن رێگر بن لە دامەزراندنی دەرەكی

تونس )رووداو(
هونەرمەندی رۆژهەڵاتی كوردس���تان، ش���ەهرام نازری لەگەڵ گرووپی مۆس���یقای فیردەوس���ی بەش���داری لە خولی 46ی فیستیڤاڵی نێودەوڵەتی مۆسیقای قورتاج لە ش���اری مێژوویی قورتاجی تونس كرد و 
كۆنس���ێرتێكی پێشكەش���كرد. لەو فیستیڤاڵەدا كە زیاتر لە 30 وڵاتی جیهان بەشداریان تێدا كرد و ماوەی هەفتەیەكی خایاند، رۆژی 2010/8/10 كۆنسێرتێكی گەورەی بۆ هونەرمەند شەهرام نازری و گرووپی 
فیردەوسی لە هۆڵی تیاتر ئانتیك كە باشترین و گەورەترین هۆڵی شاری قورتاجە سازكرا، كە نازری تێیدا چەند مەقامێكی لە شیعرەكانی شاهنامە لەبارەی چیرۆكی زوحاك و كاوەی ئاسنگەر پێشكەشكرد.

شەهرام نازری باسی كاوەی ئاسنگەر بۆ 30 وڵات دەكات
لێره‌ و له‌وێ

باڕەكانی عەینكاوە داناخرێن

ولادیمیر ڤان ویڵنبێرخ
هەولێر )رووداو(

بەرپرس���انی حكوومەتی هەرێمی 
كوردس���تان ئ���ەو راپۆرتانەی���ان 
رەتكردەوە كە تێیدا هاتووە لەگەڵ 
هاتنی مانگی رەمەزاندا، دووكانی 
باڕەكانی شارۆچكەی  مەشروب و 
عەینكاوەی زۆرینە كریستانیشیان 

ناچاركردووە دایانبخەن.
لەس���ەرەتای ئ���ەم هەفتەی���ەدا، 
ب���ۆ  كوردس���تان  ئاژانس���ی 
دەنگوباس، قسەی لەگەڵ سیروان 
ف���ارس، بەڕێوەبەری گش���تی لە 
پارێ���زگای هەولێر كرد كە ناوبراو 
رایگەیاندبوو دەبێ هەموو باڕەكان 
و ئەوانەی عەینكاوەش، دابخرێن، 
ئ���ەو بڕیارە  ه���ەر كەس���ێكیش 

جێبەجێ نەكات، سزا دەدرێ.
نەوزاد ه���ادی پارێزگاری هەولێر، 
رەتكردەوە  س���یروانی  قسەكانی 
و رایگەیان���د بڕیاری داخس���تنی 
ب���اڕەكان لەمانگ���ی رەمەزان���دا، 

دووكان و باڕەكان���ی عەین���كاوە 
ناگرێتەوە.

هەولێر  پارێ���زگاری  لەوبارەیەوە 
گوت���ی" رەنگ���ە ئەوان ه���ەر بۆ 
خۆی���ان دایبخەن، بەپێی یاس���ا 
نییە، لێرە موس���ڵمان و مەسیحی 

رێز لەیەكتری دەگرن."
ب���ۆ  )رووداو(دا  لەس���ەردانێكی 
پارێزگای  قس���ەكانی  عەینكاوە، 
هەولێر راست دەرچوون. چەندین 

باڕ كراوەبوون.
ك���ە خاوەنی  ف���اروق  س���یروان 
مەشروبە  فرۆش���تنی  دووكانێكی 
لە عەین���كاوە، دەڵێ ئ���ەو هیچ 
حكوومەتەوە  لەلای���ەن  بڕیارێكی 
لێبكات  داوای  كە  پێنەگەیشتووە 
لە مانگی رەمەزان دا دووكانەكەی 

دابخات.
چەن���د  گوتی"هەت���ا  س���یروان 
موس���ڵمانێكیش دێن���ە ئێ���رە و 
دەڵێن سەلاموعەلێكوم. هەندێ لە 
خاوەن دووكاندارەكان بۆ رێزگرتن 
دووكانەكانی���ان  رەم���ەزان  ل���ە 

دادەخەن، ب���ەڵام ئەوانیدیكە هەر 
كراونەتەوە."

ه���ودا ماتی عەبدا)33س���اڵ( كە 
خەڵكی بەغدایە و ئێستا لە هەولێر 
لەباڕەكانە،  یەكێ���ك  ش���اگردی 
گوتی"  مەسەلەیەوە  ئەو  لەبارەی 
ئ���ازادە.  خەڵ���ك  لەعەین���كاوە 
هەندێ���ك دووكان���دار حەزدەكەن 
دووكانەكانیان بەپەردە داپۆشن."
عەمی���د عەبدولخالقی بەڕێوەبەری 
پۆلیس���ی هەولێری���ش رایگەیاند 
كە هیچ مەس���یحییەك دەستگیر 
مەشروب  دووكانی  ئەگەر  ناكرێ، 

و باڕەكانیان كردبێتەوە.
بەڕێوەب���ەری پۆلیس گوتی"ئێمە 
باڕەكانیان  ناكەی���ن  ناچار  كەس 
دابخ���ەن، ئەوان ب���ۆ خۆیان ئەو 
مەس���یحیەكانی  دەك���ەن.  كارە 
موس���ڵمانەكان  لە  رێز  عەینكاوە 
دەگرن و بەبێ دەس���تتێوەردانی 
حكووم���ەت، خۆی���ان باڕەكانیان 

داخستووە."

 بەڕێوەبەری پۆلیسی هەولێر :
ل���ە  رێ���ز  عەین���كاوە  مەس���یحیەكانی   
موسڵمانەكان دەگرن و بەبێ دەستتێوەردانی 

حكوومەت، خۆیان باڕەكانیان داخستووە

رووداو - ایلاف 
فیلمی  دابەش����كەرانی  كۆمەڵەی 
بەریتان����ی رایگەیاند كە لە ش����ەش 
مانگی یەكەمی ئەمساڵدا، شەیدایانی 
سینەما لە بەریتانیا 516،7 ملیۆن 
جونەیهی ئیس����تەرلینییان بە بلیتی 
چوونە س����ینەما داوە. ئەم رێژەیە 
3%ل����ە چاو هەمان ماوەی س����اڵی 
رابردوو زیات����رە، هەروەها ئاماژەی 
بەوەش����دا كە بەهای كڕینی بلیتی 
س����ینەما ب����ۆی هەیە ئەمس����اڵ بە 
ئاس����انی هێڵی یەك ملیار جونەیهی 

ئیستەرلینی تێپەڕێنێ.
رۆژنام����ەی )دەیل����ی تەلگراف( 
لە زاری ل����ۆرد باتمان، س����ەرۆكی 
كۆمەڵەك����ەوە گواس����تییەوە، ك����ە 
هۆكارێك����ی  س����ینەما  تائێس����تا 
بۆ  بەس����ەربردن  كات  "دەگمەن����ی 
چیرۆكێكدا"  لەگ����ەڵ  تێكەڵب����وون 

پێشكەشدەكات.
چەن����د چاودێرێ����ك داوایانك����رد 
بەر ل����ەوەی ئاهەنگی ش����ادی بەو 
هەندێ����ك  بگێ����ڕدرێ  ژمارەی����ەوە 
لەس����ەرخۆ بن، ئاماژەشیان دا كە 
ئەگەر لە رێ����ژەی زیادبوونەكە ورد 
ببیەوە كە 3%یە )دەوروبەری 15 
لە  ئیس����تەرلینی(  ملیۆن جونەیهی 

كۆی ژمارەی شەیدایانی سینەما لە 
بەریتانیا، دەردەكەوێ كە بە زۆری 
داهاتەك����ە هۆیەكەی نمایش����كردنی 
سێ فیلم بوو، كە بە دیجیتاڵی سێ 
مەودا پیشاندران، نرخی بلیتی ئەو 
فیلمانەش لە فیلمی ئاسایی گرانتر 
بوو. ئەو فیلمانەش بریتی بوون لە 
"ئاڤاتار" و "ئەلیس لە وڵاتی سەیر و 
سەمەرەدا" و "شەڕی ملهوڕان"، كە 
هەموویان س����ەركەوتنی دەگمەنیان 

بەدەستهێنا.
كاتێ����ك  دەپرس����ن  چاودێ����ران 
بریقە  مەوداش  س����ێ  تەكنەلۆژیای 
و رەونەقی خۆی لەدەس����ت دەدات 
ئاخ����ۆ چ روو دەدات؟ پاش����ان ئایا 
جەماوەر هەر ئامادەیە پارەی زیاتر 
بۆ دیتنی شتێك كە بووەتە ئاسایی 

بدات؟
ش����تی س����ەرنجڕاكێش لە داتای 
كۆمەڵ����ەی دابەش����كەرانی فیلم����ی 
بەریتانی كە وەرزانە بڵاودەبێتەوە، 
ئەو ژمارە بچووكەی ئەو فیلمانەیە كە 
بەشدارن.  ژمارەكان  قەبەكردنی  لە 
)ئاڤاتار( توانی لە یەكەمین شەش 
مانگی ئەمساڵدا 64 ملیۆن جونەیه 
بەدەس����تبێنێ، )ئەلی����س لە وڵاتی 
س����ەیر و س����ەمەرەدا( 42 ملیۆن و 

)ململانێی ملهوڕان(یش پتر لە 20 
ملیۆن و هەمان رێژە فیلمی )پیاوی 
ئاس����نینی 2( و بەش����ی دووەم����ی 

)سێكس و شار(. 
بەم جۆرە كۆی ئەو چەند فیلمە 
دەكات����ە 170 ملی����ۆن جونەیه����ی 
ئیستەرلینی. واتە تەنیا پێنج فیلم 
نزیكەی سێیەكی خەرجیی بلیتكڕینی 
شەیدایانی سینەمای بەریتانیایان لە 
م����اوەی نێوان كانوون����ی یەكەم تا 
حوزەیران بەدەس����تهێناوە. زۆر بە 
روون����ی ناهاوس����ەنگی دەردەكەوێ 
ئەگ����ەر بزانی����ن كە دابەش����كەرانی 
فیلم ل����ەو ماوەی����ەدا 288 فیلمیان 

خستووەتە بازاڕەوە. 
بە چاو پۆش����ین لە ئازادیی تاك 
لەڕووی تەماش����اكردنی ئە فیلمەی 
بە لایەوە پەس����ندە، ئەو ژمارانەی 
كە كۆمەڵەی دابەش����كەرانی فیلمی 
بەریتانی پێ شاد بوو، ئەوە واتای 
ئەوە نییە كە ب����ە زەروورەت ئەوە 
نیشانەی باش����ی رەوشی رووكردنە 
هۆڵەكان����ی س����ینەمابێ. جگە لەو 
خەڵك����ە زۆرەی چەن����د فیلمێ����ك 
دیكە  فیلمەكانی  هێشتا  رایكێشان، 
چاوەڕوانی خەڵك����ی زیاترن كە بۆ 

بلیت كڕین بێن.  

             شەیدایانی سینەما زیاتر روویان لە پێنج فیلم كردووە

رووداو- ئاژانسەكان

تازەتری���ن لێكۆڵینەوەی پزیش���كی ئاماژە بەوە 
دەكات كە زیادبوونی كێش لەكاتی سكپڕیدا زیان 

بە كۆرپەكە ‌و دایكەكەش دەگەیێنێ.
بەپێی لێكۆڵینەوەكە، ئەو ژنە س���كپڕانەی كێشیان 
زۆرە، كۆرپەكانیش���یان كێشیان قورسترە، هەروەها 
ئەگەری ئ���ەوەش هەیە ل���ە كاتی گەورەبوونیش���دا 
كێش���یان زۆر بێ���ت و رووب���ەرووی ‌نەخۆش���ییەكانی 

شێرپەنجە‌ و تەنگەنەفەسی ببنەوە.
پس���پۆری  باربی���ت  ئەنتۆن���ی  لەوب���ارەوە 
نەخۆشییەكانی منداڵان لە ئەمریكا رایگەیاند 
"پێویس���تە ژنان لە قۆناخی پێش سكپڕیدا 
رێگ���ە لە قەڵەوبوون بگرن، بۆ ئەوەی زیان 

بەخۆیان ‌و كۆرپەكانیشیان نەگات."
ه���اوكات چەند پس���پۆرێكی زانكۆی 
كۆڵۆمبی���ای ئەمری���كا رایانگەیاند 
لە ماوەی س���اڵەكانی 1989 بۆ 
2003، چاودێری لە دایكبوونی 
كردووە،  منداڵیان   ،513500
ئ���ەو  ك���ە  دەركەوت���ووە 
دایكان���ەی ك���ە كێش���یان 
لەماوەی سكپڕیدا 24 كگم 
كۆرپەكانیان  زیادیكردووە، 
150 گ���رام ل���ە كێش���ی 
زیاتر  خۆیان  سروش���تی 
بووە، بەبەرامبەر بەوانەی 

كە 10 كگم زیادیان كردووە.
هۆشداری  پزیشكەكان  هاوكات 
دابەزاندنی كێش‌و لاوازبوونیشیان 

داوە لەكاتی س���كپڕیدا ك���ە ئەگەری 
ئ���ەوەی لێدەكرێت دایكەكە رووبەڕووی 
نەخۆشی شەكرە‌و دڵ ببێتەوە، هەربۆیە 
پزیشكەكان رێنمایی ئافرەتانی سكپڕ 
دەكەن كە لەكاتی س���كپڕیدا كێشی 

خۆیان بەگونجاوی بهێڵنەوە.

دووگیانان
 خۆتان لاواز بكەن 

هەولێر )رووداو( 
گۆرانیبێژ ئەیاد حوس���ێن دوای وازهێنانی لە بەش���داریكردن لە پێشكەشكردنی بەش���ێكی تازەی بەرنامەی)من جیاوازم(ی كەناڵی زاگرۆس، بەنیازی كاری دیكەیە. لەبارەی دووركەوتنەوەی لە كاری 
پێشكەشكاری، ئەیاد حوسێن بە)رووداو(ی راگەیاند "بەهۆی سەرقاڵبوونم بەچەند كارێكی دیكە، نەمتوانی بەردەوام بم لە بەرنامەكە، هیوای سەركەوتن بۆ قۆناخی داهاتووی بەرنامەكە دەخوازم، كە 
قۆناخی پێنجەمی ئەو پرۆگرامەیە"ئەیاد ئێس���تا بەنیازی كارێكی دیكەی هونەرییە و گوتی "كاری داهاتووم پرۆگرامێكی هونەری تەلەڤزیۆنییە، كە بەتەنها خۆم پێشكەش���كار دەبم و بەرنامەیەكی زۆر 

چاكم لەبەردەستدایە، ئێستا خەریكی ئامادەكاریم بۆ ئەو بەرنامەیە و هیوادارم بەكارێكی تازە و جوانتر بێمەوە سەر شاشە و بەبینەران شاد ببمەوە."

ئەیاد بە بەرنامەیەکی )جیاواز( دێتەوە

سوێد )رووداو(

هونەرمەندەك���ێ  زاخۆی���ی،  ئ���ەردەوان   
نیش���تمانپەروەر ی���ێ ب ن���اڤ و دەنگ بوو، 
ئه‌و ل س���الا 1981 بوو پێش���مەرگە و دگەل 
چەند هونەرمەندێن پێشمەرگە)تیپا شۆرەش( 
دامەزراندن و ب س���روودێن )باركەن ل وارێ 
مە هەرن( خەل���ك دژی داگیركەریێ هانددا. 
پشتی دزڤڕیتەڤە زاخۆ، ل شەڤا 1986/1/29 
ل هوتێ�ل� ائەغادی���ر ل بەغ���دا ژ لایی ئەمنا 
حكومەت���ا عێراق���ێ هاتە گرت���ن و وەكی ب 
س���ەدان هەزار ئەنفالكریێن ك���ورد، تا نۆکه‌ 

كەس نزانیت تەرمێ وی ژی ل كیرێ یە.
پش���تی گرت���ن و بەرزەكرن���ا ئەردەوانی، 
هەڤژینا ئەردەوانی كو مەس���یحی بوو، دگەل 
كچا خوە هۆزانێ و كوڕێ خوە كۆڤانی بەرەف 
ئیرانێ چۆن، پشتی چار مەهان ئیرانێ ب جه ـ
دهێلن و بەرەف توركیا دچن و ل ئیستەنبولێ 

نیشتەجه ـدبن.

دایكا وان ئەو هێلان 
ل توركیا رێكخراوا خاچا سۆرا نێڤدەولەتی 
خۆ ل وان دكەتە خودان و ب رێكا وێ بەرەف 
سوریا دچن، ل س���الا 1989 ل سوریا دایكا 
هۆزان و كۆڤانی شووی ب كەسەكێ سووری 
دكەت، هەردوو كوڕ و كچێن خۆ ل س���ووریا 
دهێلیت و بەرەف سوێد دچن. پاشان هەر ب 
رێكا خاچا س���ۆر هۆزان و كۆڤانی ل س���وریا 
ب���ەرەف لوبنان دچن و ل بەی���روت ئاكنجی 

دبن.
هۆزان ئەردەوان زاخۆیی، كو چەندین ساڵە 
ل وەلاتێ سوێد دژیت، دهەڤپەیڤینەكێدا دگەل 
)رووداو( بەحس���ا وی دەمی دكەت و دبێژیت 
"رەوش���ا مە ل بەیروتێ گەلەكا نەخۆش بوو، 
ئەم دانابووینە دگەل كەس���ێن ش���ێت و بێ 
خ���ودان، ژن���ەك ل ژۆرەكا ب رەخ ژۆرا مەڤە 
مربوو، دوو حەفتی���ان تەرمێ وێ نەراكربوو، 
بێهنەكا وەس���ا نەخ���ۆش ژێ دهات ب هەمی 
ژیانا خۆ ئەز وێ بێهنا نەخۆش ژبیرناكەم".

ئەم بێ خودان دژیان
ه���ۆزان و برای���ێ خۆ كۆڤان س���الەكێ ل 
بەیروت���ێ د وێ رەوش���ا نەخۆش دا دمینن و 
پاشان خاچا سۆر وان دبەتە سوێد و دگەهنە 
دایكا خ���ۆ، بەلێ هەر وەكو ه���ۆزان دبێژیت 
"تەمەنێ من بوو 13 س���ال حكومەتا سوێدێ 
گوتە من نابیت تو ل دەف دایكا خۆ بژی، ئەز 
برمە جهەكێ ل باخچەكێ كو بۆ كەس���ێن بێ 
خودان و بێ مال و شێت هاتبوو دروستكرن، 
جارەكا دی كەتمە د رەوشەكا نەخۆش دا".

ژ تەمەنێ 13 تا 18 سالیێ هۆزان ما د وێ 

رەوشێدا "دەمێ تەمەنێ من بوویه‌ 18سال، ل 
ڤ���ی جهی گۆتنە من هەره‌ وەك گەنجەكی بۆ 
خۆ داخازا ش���وقەكێ بكە، ئەوبوو من بۆ خو 
ش���وقەك داخازكر و چۆمە دشقێ ڤه‌. من نە 
من خاندب���وو و من چ كار ژی نه‌دزانین، هەر 
حەفتیێ من كارەك دكر تاكو ش���یام ژیانەكا 

رەزالەت بقەتینم".

شوو ب گەنجەكێ سلێمانیێ دكەت 
ل وان س���الێن کو هۆزان بتنێ دژیت، وێ 
گەنجەكێ ژ س���لێمانیێ نیاسی و پاشی شوو 
پێکر "پشتی سێ سالان مە كچەك ژی هەبوو، 
ل���ێ ئەم ژێكڤەبووین و جارەكا دی ئەز و كچا 

خۆ ماینە بتنێ".
هۆزان���ێ دەمێ بەحس���ێ ژیان���ا خۆ دكر، 
گەلەك ئاخینك رادهێلان و دەمێ ئاریش���ێن 
خۆ ژی ڤه‌دگێران ك���ەلا گریێ د حەفكا وێدا 
دم���ا و دەمەكێ رادوەس���تا، پاش���ان دگۆت 

"هندی بێژی من نەخۆشی دیتینە".
ل 2009 كۆڤان ب ئێكجاری ڤەگەریا زاخۆ، 

ئەو نۆكە ل زاخۆ دژیت.
دەرب���ارەی پەیوەندیێ���ن وێ و دایكا وێ، 
ه����ۆزان دبێژیت "پەیوەندیێن م���ن دگەل دایكا 

من هەن���ە، ئه‌م ب رێكا تێلەفونێ دگەل یه‌ك 
دئاخڤین".

تەمەنێ هۆزانێ نها 29 س���الن، ئه‌و س���ێ 
سالا ژ كۆڤانێ برایێ خۆ مەزنترە، دەربارەی 
دووبارە ش���وویكرنێ دبێژیت "ڤێ گاڤێ من ل 
بەر نینە ش���ووی بكەمەڤ���ە، دێ ژیانا خۆ ل 

سەر كچا خوە دانم".

دادگەها زاخۆ ناسنامه‌یا عێراقی نادەتە 
هۆزانێ

هۆزان تانۆكە دوو جاران هاتییە كوردستانێ، 
ه���ەردوو جاران هەولدایە ناس���نامەیا عێراقی 
ب���ۆ خۆ دەربێخیت، لێ ناس���نامە نەدایێ "ل 
2006 و 2009 دەما ئەز هاتیمە كوردستانێ، 
ئ���ەز و كۆڤان دگەل دای���كا بابێ خۆ چۆینە 
دادگەه���ا زاخۆ دا بۆ خو ناس���نامه‌یا عێراقی 
دەربێخی���ن، ئەوان گۆتە مە نفوس���ا هەوە ل 
ڤێرە نەهاتییە تۆماركرن، ژبەر هندێ ناسنامە 
بۆ هەوە ناهێنە دروستكرن، ژبەر ڤێ چەندێ 

ئه‌ز جارەكا دی ڤەگەریامە سوێد".

چار سالە كوردی فێربووی، بەلی سۆرانی
هۆزان چار س���الە فێ���ری زمانێ كوردی 

بوویه‌، چونكە هەر وەكو ئەو دبێژیت "بەری 
ئه‌ز ش���وو ب وی گەنجێ سلێمانیێ بكەم من 
تنێ زمانی س���وێدی دزانی، ب رێكا وی ئه‌ز 
فێری كوردی -زاراڤێ سۆرانی- فێربووم، بەلێ 
دڤان چار س���الان دا ب رێكا كەنالێن كوردی 
و گوهداریا س���ترانێن بابێ خۆ پیچەك فێری 
زاراڤ���ێ بادینی ژی بوویمە". ئەو دبێژیت "بۆ 
من چ جیاوازی دناڤبەرا سۆرانی و بادینیێ دا 
نینە، بێ شك ئەگەر ئیمكان بۆ من هەلكەڤن 

دێ ب هەردوو زاراڤان سترانان بێژم".
سترانێن بابێ وێ دبەنە بیروەریێن وێ یێن 
زارۆكینیێ "دەمێ گوهداریا سترانێن بابێ خۆ 
دك���ەم بێرا من ل وان رۆژان دهێتەڤە دەما ل 

مال ئەو ستران بۆ من دگۆتن".
 بەختی���ار فەتاح، س���ترانەكا ئەردەوانی 
دیسان گۆتییە و كریە كلیپ، وێ سترانێ ژی 
هۆزا گریاندییە "یەكەم جار دەما من س���تران 
و كلیپا وی دیتی بیرا من ل بابێ من هاتەڤە 

و من گەلەك كرە گری".
ب رێكا ئینتەرنێتی هۆزانێ دوو كەس���ێن 
زاخۆیی ل شارێ س���تۆكهۆلم یێ پایتەختێ 
س���وێد ناسینە. ئەو نها ژی گەلەك سوپاسیا 
وان دكەت و دبێژیت "جوتیار س���ندی و ئازاد 

شەمس���ەدین ب رێكا ئەنتەرنێتی س���ۆزدان 
من ك���و هاریكاریا من بكەن، تاكو ئەز چۆیە 
دەف وان، ب ئیمكانیاتێ���ن گەل���ەك كێم ل 
دوو هەیڤێ���ن بووری���دا ئەز ش���یام هەردوو 
س���ترانێن بایێ خۆ )ئەز گەریام ل دونیایێ( 
و )ئەردەوان���م كوردس���تانم( تۆماربكەین و 
نۆكە ل سەر ئینتەرنێتی دبەلاڤن، هەرچەندە 
بادینیا من هندا باش نینە، بەلێ وان گەلەك 
هاریكاریا من كریە تاكو ش���یام ب دروستی 

وان سترانان ب بادینی بێژم".

 بابێ من ئەز هەڵگرت و ئەم رەڤین
هەرچەن���دە تەن���ێ تا تەمەنێ 6 س���الیێ 
ه���ۆزان دگەل بابێ خۆ ژیای���ە، بەلێ گەلەك 
بیرهاتن دگەل هەنە "بابێ من گەلەك كەیف 
ب م���ن دهات، هیچ جارەكێ دەس���تێ خۆ ل 
من بلند نەكر، هەت���ا نە دهێلا دایكا من ژی 

دەستێ خۆ بۆ من درێژ بكەت".
هۆزانێ بیرهاتنەكا دی دگەل بابێ خۆ بۆ 
خاندەڤانێن )رووداو( ڤەگێڕا و گۆت "جارەكێ 
بابێ من دا چیتە ئاهەنگەكا گوندەكێ نێزیكی 
زاخۆ، گۆتە من تو ژی وەرە، كارێ من كر و 
ئەز دگەل خ���ۆ برمە ئاهەنگێ، جەماوەرەكێ 
زۆر ل وێ ئاهەنگێ ئامادەبوو، ئەز دانامە ب 
رەخ تیپ���ا موزیكێڤە، ئاهەنگ بەردەوام بوو، 
ددەمكێ من ئاگەه ـژێ بوو گولەیێن تفەنگان 
ل سەر جەماوەی دا هاڤێتن، بابێ من دەستێ 

خو ل من دا و ئەم رەڤین".
هۆزان گوهداریا هەموو س���ترانێن بابێ خۆ 
دك���ەت، بەلێ پتر ژ هەمیان حەز ژ س���ترانا 
)پێشمەرگەمە( دكەت، هیڤیا وێ ئەوە بشێت 
ب دەنگێ خۆ دلێ مللەتێ كورد خۆش بكەت 
"پش���تی تۆماركرنا هەر دوو س���ترانان، من 
پەیوەن���دی ب هونەرمەند هەلكەوت زاهر كر، 
ئەوی گۆتە من سترانێن خۆ بۆ من فرێكە دێ 
گوهێ خۆ دەمێ، بەلێ تانۆكە چەند جارا من 
گۆتیێ چ لێ هات، ب تنێ گۆتیە من ده‌نگێ 

تە یێ خۆشە و خۆ بێدەنگ كریە".
راگەهان���د  )رووداو(  رێ���كا  ب  ه���ۆزان 
ئەگەر س���ازییەكا رەوش���ەنبیری و هونەری 
ل كوردس���تانێ هاریكاریا وێ بكەن، ئەو یا 
ئامادەیە بەرهەمەكی ژ سترانێن بابێ خۆ ب 
دەنگێ خو بەلاڤبك���ەت "هیڤیا من ئەوە كو 
لایەنەك هەبیت هاریكاریا من بكەت دا كو ب 
دەنگێ خۆ دلێ مللەت���ێ خۆ خۆش بكەم و 

خزمەتا هونەرێ كوردی بكەم".
دەربارەی ڤەگەریانا وێ بۆ كوردس���تانێ 
ژی دبێژیت "پاش���ەرۆژا من ه���ەر ل وەلاتێ 
منە، بەلێ مرۆڤ نەش���ێت بێ ناس���نامە ل 
وەلاتەك���ی بژیت، ئەگەر بش���ێم ناس���نامه‌یا 
عێراقی دروس���تبكەم، دێ هەر ڤەگەرێمەڤە 

كوردستانێ".

هۆزان ئەردەوان زاخۆیی بۆ )رووداو(:

هیڤیا من ئەوە ب دەنگێ خۆ سترانێن 
بابێ خۆ ببێژم 

چ كوردەك نینە ناڤودەنگێ ئەردەوان زاخۆیی گولێ نەبووبیت، هەر هونەرمەندەكێ بمریت یان بچیت چاڤێ خەلكی ل بنه‌مال و 
زاروكێن وی یە كا دێ كی شێت جهێ وی گریت، دگەل بێ سەروشینكرنا هونەرمەند ئەردەوان زاخۆیی ژ لایێ حكومەتا بەعسا 
ژناڤچۆییا عێراقێ، هەڤژین و هەردوو زارۆكێن ئەردەوانی كەفتینە دئاریشه‌یاندا و تا نۆكە هۆزانا كچا ئەردەوانی یا دناڤ كول 

و كۆڤانێن شەهیدكرنا بابێ خۆدا دژیت.

  ئه‌رده‌وان دگه‌ل هۆزانێ                                                                                    )فۆتۆ: رووداو(

سۆران بەهائەددین
دیبەگە )رووداو(

ش����ەوی 2010/7/28 لە ناحیەی دیبەگەی 
س����ەر بە قەزای مەخموور، كچێك بەناوی 
پەریخ����ان محەمم����ەد خدر)24 س����اڵ( لە 
خ����ەودا بە دەمانچە كوژرا. تائێس����تا دیار 
نیی����ە كێ كوش����توویەتی، ب����ەڵام زاوایەك  
و برازایەك����ی پەریخ����ان لەگ����ەڵ براكانی 
تۆمەتبارن بە كوش����تنی، سەرچاوەیەك لە 
راگەیاند  بە)رووداو(ی  مەخمور  پۆلیس����ی 
دوو كەس لەسەر كوشتنی پەریخان گیراون 
"لێكۆڵینەوە دەس����تی پێكردووە لەس����ەر 
چۆنیەتی كوش����تنی پەریخان، بەم نزیكانە 

ئەنجامەكەی رادەگەیێنین."
دایكی پەریخان كە زۆر ش����پرزە بووە بەو 
دیمەن����ەی بینیویەتی، دەڵێ����ت "بە چاوی 
خۆم بینیم ش����وان تەقەی لە پەریخان كرد 
و هەڵات، لە دەرەوەش كەس����ێك چاوەڕێی 

دەكرد، ئەویش هەڵمەت بوو."
پەریخ����ان نەخوێندەوار بوو، چ����وار برا و 
خوشكێكی هەبوو، ماڵیان لەناو خانوویەكی 
قوڕبوو، نزیك����ەی 500 مەتر لە دەرەوەی 
دیبەگە، مەڕ ب����ە خێودەكەن، محەممەدی 
باوكی تەمەنی 73ساڵە و چاوەكانی كزبووە 

و بە ئەستەم گوێی لە قسەش دەبێت.
وەك دای����ك و باوك����ی پەریخ����ان ئاماژەی 
پێدەدەن كوش����تنی پەریخان پەیوەندی بە 
كوش����تنێكی دیكەوە هەیە، كە دوو س����اڵ 
لەمەوب����ەر لەنێو ئ����ەو ماڵ����ەدا روویداوە، 
كاتێك كوڕێك بەناوی)ب( كە پێش����مەرگە 
بووە ل����ە دیبەگە، لەو ماڵ����ەدا بەتۆمەتی 
ئەوەی پەیوەندی لەگەڵ پەریخان هەبووە، 
ك����وژراوە. ئ����ەوكات 3 خێ����زان لەناو ئەو 
خان����ووە دەژیان، محەممەد خدر و كوڕێكی  
و هەرێم����ی ك����وڕەزای. باوك����ی پەریخان 
رەتیكردەوە كچەكەی پەیوەندی لەگەڵ )ب( 
هەبووبێت و گوت����ی "هەرێم قەرزاری )ب( 
بوو، ئەو داوای پارەكەی لە هەرێم كردەوە، 
ئەویش كوشتی، پاشان هەرێم گوتی لەسەر 

پەریخان ئەو پیاوەم كوشت."
ئێس����تا هەرێ����م بە تاوانی كوش����تنی )ب( 
پێنج ساڵ حوكمدراوە، پەریخانیش نزیكەی 
س����اڵێك گیرا، بەڵام دادگا ئ����ازادی كرد، 
چونكە هیچ بەڵگەیەك نەبوو بیسەلمێنێ كە 
دەستی لەو تاوانەدا هەبووە. ماڵی)ب(یش 
ئامادە نەبوون س����وڵح بكەن، دراوسێیەكی 
ماڵی پەریخان گوت����ی "ماڵی)ب( گوتیان 
ئەگەر راستە)ب( لەسەر ناموس كوژراوە، 

بۆ كچی خۆشتان نەكوشتووە؟"
هەرێم، كە ب����رازای پەریخان����ە، باوكی لە 
رووداوێكی نادی����اردا دەرمانخوارد كراوە و 
گیانی لەدەستداوە، دایكیشی بە دەستی 2 

مامی كوژراوە.
 هەڵمەت، كە ئێستا تۆمەتبارە بە كوشتنی 

خەبات )رووداو(
سەرچاوەیەك لە پۆلیسی قەزای خەبات بە)رووداو(ی راگەیاند، رۆژی 2010/8/10 لە ناحیەی كەورگۆسك كچێك بەناوی سارا شەعبان خدر، تەمەن 11ساڵ، بە دەستی برایەكی 
12 ساڵانی كە ناوی عومەرە، كوژرا. عومەرو سارا لەو كاتەی ماڵەوەیان لەخەودابوون پێكەوە سەیری پلەی ستەیشنیان كردووە، عومەر لە ژێر كاریگەری یارییەكە كڵاشینكۆفی باوكی 

دەرهێناوە و گوللەیەكی لە سینگی سارا داوە و دەسبەجێ گیانی دەرچوو، سەرچاوەكەی پۆلیس گوتی "هیچ كێشەی دیكەیان نەبووە."

کۆمه‌ڵایه‌تی

منداڵێكی 12 ساڵ بە كاریگەری فیلمێك خوشكە 11 ساڵەكەی دەكوژێت

پەریخان لە خەودا كوژرا لەسەربانی ماڵەكەیان  پەریخان 
لە تەنیش������ت دایك������ی خەوتبوو، 
دەمانچەوە  بە  كەس������ێك  لەناكاو 
لەس������ەر س������ەریان رادەوەستێ و 
دەس������تی  دەمانچەكەی  لوولەی 
دەكات،  پەریخ������ان  ئاراس������تەی 
لەوكاتەدا  ك������ە  پەریخان  دایكی 
بەئاگابووە دەڵێ������ت "چەند گوتم 
توخ������وا مەیكوژە، بۆ وا دەكەی، 
بەڵام بێسوود بوو، پەریخانی دایە 

بەر گوللە و هەڵات." 

دایكی پەریخان: 
هەرچەندە پێمگوت توخوا مەیكوژە، پەریخانی 

دایە بەر گوللە و هەڵات

 باوکی په‌ریخان شوێنی کوشتنی کچه‌که‌ی نیشانده‌دات.                                                                )فۆتۆ: رووداو(

دایكی پەریخان

پەریخ����ان، لە پەیوەندییەك����ی تەلەفۆنیدا 
لەگەڵ )رووداو(دا گوتی "لەس����ەر ئەوەی 
ش����ووی پێنەكردن����ەوە مامەكانم دایكمیان 
كوشت"، شێرزادی برای پەریخان كە مامی 
هەڵمەتە، 6 ساڵی لەسەر كوشتنی دایكی 
هەرێم و هەڵمەت لەزیندان بەسەربرد. ئێستا 
هەرێ����م  و دوو برای دیكەی لە زیندانن كە 
ه����ەر یەكەیان بە تۆمەتی جیاجیا گیراون، 
ئەوەی لە زین����دان نییە تەنیا هەڵمەتە كە 

ئێستا پۆلیس بەدوایدا دەگەڕێ.
كچ����ەی  كوش����تنی  پەریخ����ان،  باوك����ی 
دەگەڕێنێتەوە بۆ كێش����ەیەكی كۆمەڵایەتی 
نێو خێزانەكەیان  و سكاڵای لەسەر هەڵمەتی 
كوڕەزای و كوڕێك بە ناوی ش����وان تۆمار 
ك����ردووە. محەممەد خدر دەڵێت "ماوەیەك 
لەمەوبەر كوڕێك بەناوی ش����وان، خوشكی 
هەرێم و هەڵمەتی بە ناخۆش����ی خواست، 
هەرێم كە لە زیندانە بەڵێنی بە شوان داوە 

ئەگەر پەریخان بكوژێت لێی خۆشدەبێت"، 
گوتیش����ی "هەرێم بۆیە دەیویست پەریخان 
بكوژێت، تاوەكو س����وڵح لەگەڵ ماڵی )ب( 
بكات." ب����ەڵام هەڵمەت رەتیكردەوە هەرێم 
)ب(ی كوش����تبێ و گوتی "برای پەریخان 

كوشتی  و هەڵاتە مووسڵ."
كارێ، كە تاقە خوش����كی پەریخانە،دەڵێ 
سێ مانگ لەمەوبەر گوللەیەكیان لە دەستی 
پەریخان داوە، "بەڵام ئیس����كی نەگرتبوو، 
پەریخان سێ رۆژ لە نەخۆشخانە مایەوە و 
سەرەتا سكاڵای لە دژی هەڵمەت تۆماركرد، 
بەڵام شوان بە زۆر پەریخانی بردە بنكەی 

پۆلیس تا لە هەڵمەت خۆشبێت."
 هەڵم����ەت كە بە تەلەفۆن قس����ەی لەگەڵ 
)رووداو( كرد گوتی "پەریخان خۆی گوللەی 
لە خۆی دابوو، ش����ێرزاد دەیویست بە زۆر 
شكات لە من بكات، پەریخان رازی نەبوو، 
شێرزاد گوتی بە تەڵاقم لە هەڵمەت خۆشبی 

دەتكوژم، پەریخانیش گوتی بشمكوژن لە 
خۆڕا ناڵێم ئەو لە منی داوە."

پەریخ����ان دوای كوژران����ی)ب(، بەردەوام 
ترس����ی لەوە هەبووە بكوژرێت، وەك كارێ 
دەڵێ����ت هەمووجار پەریخ����ان گوتوویەتی 
تەنی����ا متمانەی بە دای����ك و باوكی و ئەو 
هەیە، باوەڕی بە براكانی خۆیش����ی نەبووە 
"پەریخان دەیگوت دەمكوژن، بە رۆژیش بە 

تەنیا نەیدەوێرا بچێتە حەوشە."
شەوی رووداوەكە وەڕینی سەگ ترسی ناو 
دڵی پەریخان����ی زیاتر كردبوو، وەك كابان 
قادری دایكی پەریخان دەڵێت "ئەو شەوە 
سەگ لە نزیك ماڵمان زۆر دەوەڕی، هەرگیز 
وانەب����ووە، یەكەمجار ب����وو پەریخان بڵێت 
بابچینە س����ەربان بخەوی����ن، دەتگوت خوا 
لە دڵی ناب����وو دەكوژرێت، هەر پاڵیدایەوە 

یەكسەر خەوی لێكەوت."
كارێی خوش����كی پەریخان دەڵێت پەریخان 

هی����چ كات بەش����ەو نەیدەوێ����را بخ����ەوێ، 
بەرۆژی����ش دەرگای دادەخس����ت و ئینج����ا 
دەخەوت، ش����ەوانیش لە نێ����وان دایكم  و 
باوكم دەنووست "ئەگەر كارەباش نەبووایە 
هەر لە ژوورەوە دەنووست و دەرگای شیش 

دەدا."
دایكی پەریخان باس����ی ساتی رووداوەكەی 
ك����ردو گوتی "مانگەش����ەو بوو، كەس����ێك 
دەمانچەیەك����ی  و  ك����ەوت  بەس����ەربانەكە 
بەدەستەوە بوو، هەرچەندە پاڕامەوە گوتم 
توخوا مەیكوژە، پەریخانی دایە بەر گوللە، 
خۆم بینیم ش����وان بوو، كارەبا هەبوو دنیا 
رووناك بوو، كە پەریخانی كوش����ت هەڵات، 
لە دەرەوە لەس����ەر دیوار یەكێك چاوەڕێی 
دەكرد پێكەوە هەڵات����ن، ئەویش هەڵمەت 

بوو."
پەریخان چیتر لەو خەوەی هەڵنەستایەوە 
و ك����وژرا، هەرچەن����دە پۆلی����س قەوانی 5 
فیش����ەكی دەمانچەی دۆزیەوە، بەڵام سێ 
كەوتبوون،  پەریخ����ان  بەس����ەری  گولل����ە 
ئەو كات����ەی پەریخان ك����وژرا باوكی لەناو 
مەڕەكان بوو، ئاوی دەدان، هەتا گەیش����تە 
لایان بكوژەكان هەڵاتبوون، محەممەد گوتی 
"خوێن لەبەر پەریخان دەڕۆیش����ت ئاگر لە 

جەرگم بەربوو."
ئەو ژنەی پەریخانی شوش����ت و كفنی كرد، 
باس����ی لە تەرمی پەریخان دەكرد كە دوای 
رۆژێك لە كوش����تنی هی����چ تێكنەچووبوو 
"كەسێك بمرێت دوای ماوەیەك لاشەی رەق 
دەبێت، بەڵام پەریخان وەكو پەمو بوو."

محەمم����ەد ب����ە كوش����تنی كچەك����ەی زۆر 
شڵەژابوو، چووە س����ەر پێخەفی كچەكەی 
كە هەر لە شوێنی خۆی مابوون  و خوێنی 
پەریخانی پێوە وش����ك ببووەوە، محەممەد 
سەری دەكردە س����ەر بالیفەكە و دەیگوت 
"ئاوا كوش����تیان"، ئەو نەیدەتوانی قسەی 
ناو دڵی ب����كات و دەیگوت ئەوەی منداڵی 
نەبێت ل����ە ئازاری م����ن تێن����اگات "دوای 
س����ەعاتێك لە كوش����تنی ماچم ك����رد، لە 
پزیشكی دادوەریش گوتیان كچە و خراپەی 
نەكردووە"، محەممەد گوتیش����ی "پەریخان 
هەرچی كردبێت عەیبەكەی لەس����ەر منە، 
ئەوان بێگان����ەن، من كچی خۆم نەكوژم چ 
پەیوەندی بەوانەوە هەیە، ئەرێ قس����ەكەی 

من راست نییە؟"
هەڵم����ەت، ك����ە تۆمەتبارە بە كوش����تنی 
پەریخانی پووری، رەتیكردەوە ئەو و شوان 
دەستیان لە كوشتنی پەریخاندا هەبووبێ "بە 
تەلەفۆن زانیم پوورم كوژراوە، ئەو ش����ەوە 
ش����وانیش دەعوەتی خەڵك بوو، ئاگای لە 
كوشتنی پەریخان نییە، ئەو بەخۆی خۆی 
رادەستی پۆلیس كرد، مامەكانم 3 برامیان 
زیندانی كردووە، دەیانەوێت منیش بگیرێم، 
رازیم من و هەرچ����وار مامەكەم بچینە لای 

پۆلیس تا بزانین كێ بكوژە."
بەپێی س����ەرچاوەیەك، ماوەیەك لەمەوبەر 
براكانی پەریخان هەڕەش����ەیان كردووە كە 
پەریخان دەكوژن تا چارەس����ەری كوشتنی 
)ب(ی پێ بكەن، دایك  و باوكی پەریخانیش 
لە ترسی كوڕەكانیان دەڵێن كوڕەزاكانیان 
برای  ش����ێرزادی  كوش����تووە،  پەریخانیان 
پەریخ����ان كە بەه����ۆی كێش����ەی دیكەوە 
فەرمانی گرتن����ی هەیە، ئامادە نییە بچێتە 
بەردەم دادگا، گوتی "ویس����تمان پەریخان 
بەمێ����رد بدەی����ن، هەموو ش����ت تەواوبوو، 
دەبووایە دوای سێ رۆژی دیكە مارە بكرێت 
ئەگەر نەكوژرایە. هەڵم����ەت تەلەفۆنی بۆ 
براك����ەم كرد، كە بۆچی پەریخان ناكوژن و 
بە مێ����ردی دەدەن، تا خوێن بە بەر خوێن 
بكەوێت، راستە من هەڕەشەی كوشتنم لە 
پەریخان كردب����وو لەبەرئەوەی تەنازولی لە 

هەڵمەت كرد، بەڵام ئاشت ببووینەوە."

بارزان محەممەد
هەولێر )رووداو(

لەس���ەر ئاودان���ی ش���ینایی ئ���ەزوەر 
قادر و عومەر ئیس���ماعیل ك���ە ئامۆزای 
یەكت���رن، بەش���ەڕ دێ���ن، دلاوەری برای 
بەڵام  نێوانی���ان،  دەكەوێتە  ئەزوەری���ش 
عوم���ەر دەمانچەك���ەی هەڵدەكێش���ێ و 
گوللەیەك ل���ە دلاوەر دەدات و دەیكوژێ. 
خزمێك���ی دلاوەر گوتی "ئەو دوو ئامۆزایە 
هەردووكی���ان دەیانویس���ت پێش ئەوەی 
دیكە شیناییەكەی ئاو بدات، لە ئەنجامدا 

بووەتە شەڕیان."
كاژێر 10ی بەیانی رۆژی 2010/8/11 
لە گوندی س���ەعداوەی س���ەر بە ناحیەی 
ش���ەمامك، دوو ئامۆزا لەس���ەر ئاودانی 
ش���ینایی بە كێش���ە دێن و، لە ئەنجامدا 
گەنجێك بە ناوی دلاوەر قادر، 21س���اڵ، 
كە نێوبژیوانی ك���ردوون، لەلایەن عومەر 
ئیس���ماعیلەوە دەكوژرێ، بەڵام تائێس���تا 

عومەر دەستگیر نەكراوە.

عەمید عەبدولخالق تەلعەت، بەڕێوەبەری 
پۆلیس���ی هەولێر، بە)رووداو(ی راگەیاند، 
دلاوەر ب���ە گولل���ە لەلای���ەن ئامۆزایەكی 
كوژراوەو، تۆمەتب���ار بەپێی مادەی 406 
فەرمانی دەستگیركردنی دەرچووە، بەڵام 
تائێس���تا دەس���تگیرنەكراوە  هەڵاتووە و 
"ش���ەڕەكەیان لەس���ەر ئاودانی ش���ینایی 

بووە."
حەسەن عەرەب، 56 ساڵ، كە خەڵكی 
گون���دی س���ەعداوەیە و، خ���ۆی تەرمی 
دلاوەری بردووەتە نەخۆش���خانە، ئاماژەی 
بەوەدا كە "بە گوللەیەك مێش���كی دلاوەر 
تەقیبوو، تا گەیش���تە نەخۆشخانە گیانی 

لەدەستدا."
ئەو بنەماڵەیە زیاتر لە 15 ساڵە كاری 
شینایی دەكەن، خزمەكەی دلاوەر ئاماژەی 
بەوەدا، ش���ەڕەكە لە نێ���وان ئەزوەر قادر 
و عومەر ئیس���ماعیل ب���ووە، كە ئامۆزای 
یەكترین، بەڵام دوای ئەوەی زۆر بە دار لە 
یەكتری���ان داوە، خەڵكی گوندەكە لێكیان 
جیادەكەنەوە بۆ ئ���ەوەی چیتر لە یەكتر 

نەدەن، بەڵام عومەر راناوەستێ و دەچێتە 
ژێ���ر كەپرەكەی ناو ش���یناییەكە و دەڵێ 
"ئ���ەزوەر دەكوژم." ئ���ەو خزمەی دلاوەر 
ئاماژەی ب���ەوەدا، كە ئەم���ە یەكەمجارە 
ئەو ئامۆزایانە بەش���ەڕبێن و پێشتر هیچ 

ناخۆشییەكیان لەگەڵ یەكتر نەبووە.
بۆ ئ���ەوەی عوم���ەر، ئ���ەزوەری برای 
نەكوژێ، دلاوەر بە دوای عومەردا دەچێت، 
بەڵام عومەر دەمانچەكەی دەخاتە س���ەر 
س���ەری و گوللەیەكی لێدەدا و دەیكوژێ. 
خزمە نزیكەكەی دلاوەر دەڵێ "عومەر لە 
نێوبژیوانكاری  بكوژێ،  ش���ەڕكەر  جیاتی 

كوشت."
ئەو خزمەی دلاوەر دەڵێ، ماڵی دلاوەر 
ئام���ادە نین لەگ���ەڵ ماڵ���ی ئامۆزاكەیان 
كوڕەكەی���ان  تۆڵ���ەی  ت���ا  پێكبێ���ن، 
نەكەن���ەوە "ماڵی باوك���ی دلاوەر دەڵێن، 
تۆڵ���ەی كوڕەكەمان بە كوش���تنی عومەر 
دەكەین���ەوە." گوتیش���ی "عوم���ەر دوای 
كوشتنی دلاوەر، خۆی ش���اردووەتەوە و 

پۆلیس بەداویدا دەگەڕێ."

گەنجێك لەسەر ئاودان دەكوژرێ

كاوە شێخ عەبدوڵڵا
هەورامان )رووداو(

ش���نۆ شەهاب، 28س���اڵ، ماوەی سێ 
ساڵە شووی بەو پیاوە هەورامییە كردووە 
كە لە بیارە فەرمانبەری حكومییە. شنۆ 
بەر لەوەی ش���وو بە س���الار بكات چەند 
س���اڵێك لە قەزای چەمچەماڵ بووە، بۆ 
ئەو ئێس���تا بەراوردكردنی ژیانی كچان و 
ژنان لە چەمچەماڵ و بی���ارە "جیاوازیی 

ئەرز و ئاسمانە."
هەورامییەكان، كە لە شاخەكانی پشت 
ش���ارەزوور و هەڵەبجە نیشتەجێن، لەنێو 
س���ەوزی دارگوێز و هەن���اردا ونبوون و، 
ش���انازی بەوەوە دەكەن كە لە نەریت و 
كولتووری ئەوان���دا ئەو زوڵم و زۆردارییە 
نییە كە لە ش���ار و شاۆچكە دراوسێكانی 
خۆیان���ەوە دەیبن���ن ی���ان دەیبیس���تن، 
لەبەرامب���ەر ژن و كچان���دا. دەگێڕن���ەوە 
دراوس���ێ ن���ا هەورامییەكان���ی خۆیان، 
قسەیەكیان هەیە كە پڕ خۆزگە خواستنە 
كاتێك دەڵێن "خۆشبەختی ئەگەر ژنێكی 
خۆیان  هەورامییەكان  بێن���ی"،  هەورامی 
دەڵێ���ن " ئافرەت���ی ئێمە ب���اش ئامادە 
دەكرێ ب���ۆ كاتی ش���ووكردن، بەئازادی 

گەورە دەكرێن نەك بەچەوساندنەوە."
عابدی���ن عەبدولڕەحمان، موقەدەمێكی 

پۆلیس���ە، ماوەی چوار ساڵە لە ناحیەی 
بی���ارە بەرپرس���یارێتی پۆلیس���ی ئ���ەو 
شارۆچكە داپۆش���راوەی بەدار و درەخت 
لەسەر شانە، كە دێتە سەر باسی ئارامی 
س���نوورەكەی دەڵێ " لێرە قەتڵ وتاوان 
زۆر كەم دەكرێ." كاتێك پرس���یاری ژن 
كوشتنی لێدەكەی گورج دەڵێ "ئەوە هەر 

نییە لەسنوورەكەمدا."
لە ماوەی ئەو چوار ساڵەی عابدین لە 
بیارەی���ە، تەنی���ا دوو حاڵەتی مردنی ژن 
تۆماركراوە لای پۆلیس، یەكەمیان ژنێكە 
كە خۆی خنكان���دووە، دووەمیان ژنێكی 
دیكەبووە كە خ���ۆی گوتوویەتی بەهۆی 
س���وتانەوە گیان���ی لەدەس���تداوە، لەوە 
بترازێ "هیچ ژنێك نەكوژراوە، ژنكوشتن 

لەم سنوورەدا هەر نییە." 
نافیعە ژنێكی تەمەن نزیك 60 ساڵانە 
لەنێو باخەكەی خۆی���ان بەبەرزاییەكەوە 
كە وەك تابلۆیەكی هەڵواس���راوە، باسی 

دۆخ���ی ژنان بە "هەر زۆرباش���ە" دەكات 
و گوتی "هیچ كات بەقەدەر ئێس���تا باش 
وخ���ۆش نەبووە بۆ ژنان لە بیارە، ئەركی 
ئێستا و ئەوسا كە خۆمی تێدا گەرەبووم 
زۆر جیاوازە، ئازادیان هەر وەك پێشوویە 

بگرە زیاتریش."
لە نەریتی هەورامییەكاندا، ژن بەژن و 
گەورە بەپچووك و كچ بەزۆر بەش���وودان 
نیی���ە، لە كاتێكدا زۆر ل���ە نزیكی ئەوان 
كە ش���ارەزوور و هەڵەبجەیە، ئێس���تاش 
هەندێجار ئەو حاڵەتانە هەن. دەسەڵاتی 
بەع���س لە دوای س���اڵانی هەش���تاكانی 
س���ەتەی راب���ردوو، هەورامییەكان���ی لە 
گوند و ناوچەكەی خۆیان گواس���تەوە بۆ 
هەڵەبجە و هێندێكیش���یان بۆ سلێمانی، 
ئیت���ر لەوێوە ت���ەواو تێك���ەڵاوی كوردە 

ناهەورامییەكان بوون.
 ئەسفەندیار مس���تەفا، مامۆستایەكی 
خانەنش���ینكراوی تەمەن 65 س���اڵانە لە 

بیارە، گوتی "س���ەرباری تێكەڵاوبوونمان 
هەورامییەكان  هەرگیز  بەس���ۆرانییەكان، 
ل���ەو نەریتان���ە نەك���ردووە  پێڕەوی���ان 
ك���ە دەبێتە ه���ۆی بەرتەس���ككردنەوەی 
ئازادییەكان���ی بەردەم ژن���ان، لەوانە ژن 
بەزۆر بەشوودان، یان گەورە بەپچووكی، 
یان ژن ب���ەژن، ئێمە كولت���وری خۆمان 

پاراست."
)28س���اڵ(  بیارەی���ی  س���الار 
رۆژنامەنووس���ێكی ناحی���ەی بیارەیە كە 
دانیش���توانەكەی نزیكەی 3 هەزار كەسە، 
س���الار دەڵێ پێچەوانەی هاوپیش���ەكانی 
ل���ە هێندێ ش���ار و ش���وێنی دیكە، ئەو 
موحتاج���ی هەواڵێكە ت���ا بینێرێ بۆ ئەو 
دەزگا رۆژنامەنووسیانەی كاریان لێدەكات 
"ب���ەڵام نیی���ە، زۆر ك���ەم رێكەوتووە لە 
س���اڵێكدا هەواڵی رووداوێكی كۆمەڵایەتی 
بنێ���رم، كوش���تن ب���ێ ی���ان كێش���ەی 
كۆمەڵایەتی، ئەوانەی كە دەیاننێرم زۆرتر 

كێشەی خزمەتگوزارین."
كەركووكییەكەی  ژنە  ش���ەهاب،  شنۆ 
بووكی هەورامیان، ماوەی زیاتر لە ساڵێك 
لە فەرمانگەی ناسنامەی بیارە فەرمانبەر 
بووە، ئێس���تا بەرپرس���ی نووس���ینگەی 
زانیارییەكانە، گوتی " كەم كچ و ژن هەیە 
لەم س���نوورە خوێندەواری نەبێ، مەگەر 
ئەوانەی ئێس���تا بەتەمەنن، لەپۆش���ینی 
جلوب���ەرگ، هەڵبژاردنی مێرد ئازادییەكی 
زۆریان هەیە، ئ���ەوەی لێرە بینیومە بڕوا 
ناكەم لەهیچ شوێنێكی دیكەی كوردستان 

هەبێ."
بەش���ێك لە هەورامیی���ەكان، جگە لە 
ستایش���كردنی داوونەریتە پارێزراوەكانی 
كەش���وهەوای  و  سروش���ت  خۆی���ان، 
ناوچەكەی���ان بەهۆكارێ���ك نێ���و دەبەن 
بۆ ئ���ەو ئارامی و لەس���ەرخۆییەی لەنێو 
خێزان���ەكان و كۆمەڵگەكەی���ان هەیانە، 
گوتوویان���ە لە ه���ەر كوێ س���ەوزایی و 
باخێكی چڕ هەبێ، دەستی هەورامییەكی 
لەپش���تە، ئەوەندە بایەخ بەدار چاندن و 
باخ بەخێوك���ردن دەدەن، بۆیە پێدەچێ 
هەوای پاكی ژێر دارگوێز و هەنار و چنارە 
بەرزەكان، توڕەیی وبێ حەوسەڵەیی لەبیر 

بردبنەوە.

كەركووك )رووداو(
رۆژی 2010/8/11 لە یەكێك لە ش���ەقامەكانی گەڕەكی عرووبە، پۆلیس���ی عرووبە تەرمی ش���ۆفێرێكی تاكس���ییان دۆزیەوە، كە گرووپە چەكدارەكان دوای كوش���تنی فڕێیان دابوو. عەقید شێرزاد مارف 
بەڕێوەبەری پۆلیس���ی گەڕەكی عرووبە لە كەركووك بە)رووداو(ی راگەیاند "تیرۆریس���تێك خوش���كەكەی خۆی ناردووەتە لای ئەو ش���ۆفێرە و پێیگوتووە وەرە لەگەڵم رابوێرە، دواتر لەجێگەیەك براكەی 
كوشتوویەتی و ئۆتۆمبێلەكەی فڕاندووە"، بەڵام دواتر هەر بەهۆی خوشكەكەیەوە گیراوە" بەهۆی دەستگیركردنی خوشكەكەیەوە، توانیمان بكوژەكە لە پێشانگەیەكی ئۆتۆمبێل دەستگیر بكەین، كە سەرقاڵی 

فرۆشتنی ئۆتۆمبێلەكە بوو." 

ژن

كەركووك: رفێنەران بە خوشكەكانیان خەڵك فریو دەدەن

بەهۆی  كەركووكی  ژنێكی 
پیاوێك������ی  ب������ە  ش������وكردنی 
هەورامی، ئێستا كەوتوەتە نێو 
هەورامیی������ەكان و لە ناحیەی 
بی������ارە لەگ������ەڵ مێردەكەی و 
كوڕە تەمەن دوو ساڵییەكەی، 
ژیانێكی س������ادە بەسەر دەبات، 
ئەو ژنە زۆر دڵخۆش������ە بەوەی 
ئازادییەكی تەواو بەدیدەكات بۆ 
هەورامان.  لە  هاوڕەگەزەكانی 
گوتی " ئازادییەك لێرە هەیە، 
لە هیچ كوێیەكی كوردستاندا 

نییە."

چوار ساڵە تەنیا یەك ژن خۆی كوشتووە

هه‌ورامی ژن ناکوژن

كەركووك )رووداو(

بەڕێوەبەری پۆلیس���ی قەزا و ناحیەكانی كەركووك بە)رووداو(ی 
راگەیاند، بۆ ئەوەی ئاشكرا نەبن، چەكدارانی گرووپە تووندڕەوەكان 
رێگە و سیناریۆی سەیر سەیر بەكاردێنن" لەو ماوەیەدا 3 تیرۆریستمان 

بەجلی ژنانە و ماكسی ژنانەوە دەستگیركردوون."
عەمید س���ەرحەد قادر، بەڕێوەبەری پۆلیس���ی قەزا و ناحیەكانی 
كەرك���ووك دەڵێ، كاتێك س���ەرقاڵی هەڵمەتی پش���كنین بوون، لە 
یەكێك لە گوندەكان���ی دەوروبەری كەركووك قەرەباڵغیمان لەماڵێك 
بینی"ویس���تمان بڕۆین ئەو ماڵە بپش���كنین، كەسێك هات و گوتی، 
ژنێ���ك منداڵی دەبێ���ت، بەڵام ئێمە گومانمان هەب���وو بۆیە چووینە 
ژوورەوە"، كاتێ���ك هێزەكەی عەمید س���ەرحەد چوونەتە ژوورەوە، 
سیناریۆكەیان ئاشكرا كردووە"دەبینین تیرۆریستێكی سەربە گرووپی 
نەقشبەندییەكان، بەجلی ژنانەوە دانیشتووە و دوو منداڵی لەتەنیشتی 

خۆی داناوە، ئێمەش دەستگیرمان كرد و دامانە دەست دادگا."
عەمید س���ەرحەد هەروەه���ا دەڵێ، "هەر ل���ەو ماوەیەدا لە نزیك 
ناحیەی ریاز تیرۆریستێكی دیكەمان بە ماكسی ژنانەوە دەستگیركرد، 
كە ماكسییەكی سووری لەبەردابوو ناوی )فەرەج ریاشی(بوو، چەند 
رۆژێك دوای ئەوەش تیرۆریس���تێكی دیكەمان بەهەمان جلی ژنانەوە 

دەستگیركرد."

چەكدارانی قاعیدە لە كەركووك ماكسی لەبەر دەكەن

ج���اران رەمەزان ب���ۆن و بەرامی تایبەت���ی هەبوو، 
رۆژووگرتن و خواپەرس���تیش بە ئارەزووی خەڵكەكە 
بوو، بۆیە هەموو خەڵكی بەخۆش���ی پێش���وازیان لە 
مانگی رەمەزان دەكرد، لە هەمووی خۆش���تر دەنگی 
ئ���ەو دەهۆڵەبوو كە هەمووانی لەخەو دەكرد، بەبیرم 
دێت هەندێك لە دراوس���ێكانمان دەیانگوت بەخەبەر 
هاتووی���ن بۆ بەرۆژوو نەبی���ن، خەڵك بەبێ رێنمایی 
خ���ۆی س���نووری بۆخ���ۆی دادەنا، ژن���ان و كچانی 
كوردیش نەیاندەزانی باڵا پۆشی چییە، چونكە هێشتا 
تەوژمی وەهابی و ئیخوانەكان نەهاتبووە كوردستان 
و ل���ە رەمەزان���دا س���ەریان دانەدەپۆش���ی، بەڵكو 
چارۆگەیەك���ی جوانی كوردەواریان بەسەرس���ەریاندا 
دەدا، خواپەرس���تی تەنها بۆ خودا بوو، دین تێكەڵ 
بە سیاسەت نەببوو، خەڵك بەو سادەییەی خۆیەوە 
خوای خۆشدەویست، مەسەلەكە نەببووە بازرگانی، 
موس���ڵمان و مەس���یحییەكانیش رێزی���ان ل���ە بۆنە 
ئاینیەكانی یەكتر دەگرت، یەكتریان خۆشدەویست. 
كەچی ئێستا دەبێ بەپێی رێنماییەكان بجوڵێینەوە، 
كاتێك باس���ی رێنمایی دەكرێ، نووس���راوی فەرمی 
بەڕێوەبەرەكان  ك���ە  بیردەكەوێتەوە  وەزارەتەكان���م 
هەمیش���ە دەنووس���ن بەپێی رێنماییەكان. ئێس���تا 
رۆژووگرتن و شكاندنیش بەپێی رێنماییەكانە. بەبێ 
ئ���ەوەی رەچاوی بوونی خەڵك���ی بیانی یان ئایین و 
نەتەوەی جیاواز بكرێ، رێنماییەكانیش لە هەر شار 
و ناوچەیەك جیایە. خۆ ئەگەر كەسێك لە بیری كرد 
رەمەزانە و لەو مەنجەنیقەدا كە پلەی گەرمی دەگاتە 
05 قومێك ئاوی خواردەوە دەبێ لە ژوورەوە رەش 
بۆی دابنیش���ێت. خوایە لەبیرم���ان نەچێت. تاقەتی 

زیندانمان نییە دونیا زۆر گەرمە.   
م���ەلا عوم���ەری تاڵیبانی���ش رێنماییەكان���ی خۆیدا 
بەگوێی موس���وڵماناندا. داوای لە خەڵك كرد رێز لە 
مانگی رەمەزان بگرن و هەركەسێك سەر پێچی ئەو 

رێنماییانە بكات سزا دەدرێت. 
 بڵاوكردن���ەوەی ئەم ج���ۆرە رێنماییانە لەلایەن مەلا 
عومەرەوە ئاس���اییە، چونكە ئەوان بڕوایان بە ئاینی 
جیاواز و بیری جیاواز نییە، ئەو ئەندامی رێكخراوێكی 
تیرۆریس���تییە و بەلایەوە ئاس���اییە ل���ە چركەیەكدا 

سەدان كەس بكوژرێت .
رێنماییەكانی حكومەتی هەرێمی كوردس���تانیش زۆر 
لە رێنماییەكانی مەلا عومەرەوە نزیكن، ئێمەش لەم 
مانگە پی���رۆزەدا چاو لە خەڵك س���ووردەكەینەوە، 
بڕوامان بە ئازادی تاكەكان نییە و لە بیرمان چووە ئەو 
بیانیانەی هاتوونە وڵاتەكەی ئێمە و سەر بە گرووپ 
و ئایینی جیاوازن، ئەگەر لەمەس���ەلەی وەبەرهێنان 
پەشیمان ببنەوە، ئەوا بەرهەمهێنەرە موسڵمانەكانی 
ئێ���ران و ت���ورك ئەوان���ەی رۆژانە ب���ەم رەمەزانە 
تۆپبارانم���ان دەكەن زۆرن، یان ئەوەتە رێنماییەكان 
ئەوان ناگرێتەوە چونكە ئەوان میوانی ئێمەن، خاوەن 
ماڵ دەبێ بیر لە ئاس���وودەیی میوانەكەی بكاتەوە، 
بەپێی رێنماییەكان 5 رۆژ زیندانی ئەوان ناگرێتەوە. 
چونكە كوردس���تان بەرەو هەرێمێكی دیموكراس���ی 
دەچێت و لە دەس���تووری عێراقیشدا باس لە ئازادی 
ئایینی و ئازادی تاكەكان كراوەو لە كوردس���تانیش 
كۆمەڵێ���ك ئاینی جیاواز هەی���ە و بێجگە لە بوونی 
چەندی���ن كرێكاری بیانی كە لێرە كاردەكەن و لەبەر 
گەرما خەریكی خاوێنكردنەوەی ش���ەقامەكانن، بۆیە 
دەبێ رێز لە ئایین و ئازادی ئەوان بگرین، لاس���ایی 

رێنماییە تووندەكانی خەڵكی نەكەینەوە. 

تامان شاكر

رەمەزان لە كوردستان 
و له‌ ئەفغانستان

 هه‌ورامییه‌کان ده‌ڵێن ئێمه‌ پێڕه‌وی له‌و نه‌ریتانه‌ ناکه‌ین که‌ ده‌بنه‌ هۆی به‌رته‌سککردنه‌وه‌ی ئازادییه‌کانی ژن  )فۆتۆ: رووداو(

سلێمانی )رووداو( 

رووداو: كار و ئامانج����ی یەكێتی جیهانیی 
زانایانی ئیسلام چییە و كەی دامەزراوە؟

دەكەم،  سوپاس����تان  قەرەداخ����ی:  عەلی 
دەم����ەوێ لێ����رەوە سوپاس����ی س����ەركردە و 
رۆژنامەنووس����ان و تەواوی گەلی كورد بكەم، 
كە ش����انازیی خۆی����ان دەربڕی ب����ەوەی من 
ئەو پۆس����تەم وەرگرت����ووە. ماوەیەكی زۆرە 
وەك لیژنەی دامەزرێن����ەری یەكێتی زانایانی 
موس����وڵمانی جیهان����ی هەوڵدەدەی����ن، بەڵام 
ئەوەی بەرەسمی دروس����تكرا لەساڵی 2004 
بوو، یەكەم كۆنگرەمان لە لەندەن بەس����ت و 
پاش����تر لەچەند وڵاتێكی عەرەبی رەزامەندی 
وەرگرت. ئامانجی ئ����ەم رێكخراوە ئەوەیە كە 
نوێنەرایەت����ی هەموو جیهانی ئیس��ل�ام بكات 
بەش����ێوەیەكی گشتی، ئیس��ل�امێكی نەرم و 
میانگیر، ئیسلامێكی گونجاو لەگەڵ مەسەلەی 
ئینس����انی و بۆخزمەتگ����وزاری و رەحمەت بۆ 
هەموو جیهان، بەب����ێ لایەنداری و كاریگەری 
هی����چ ش����ێوازێكی مەزهەب����ی و سیاس����ی و 

حیزبایەت����ی. ه����ەر لەبەرئەو هۆیەش����ە كە 
یەكێتییەكام ئێستا نوێنەرایەتی هەموو زانایانی 
س����وننەو شیعە دەكات، جێگری سەرۆكەكەی 
زانایەكی شیعەیە كە ئەویش جەنابی مامۆستا 
ئایەتوڵڵا واعیزاد خۆراس����انییە و یەكێكە لە 
زانایانی قوم. یەكێك����ی دیكە لە جێگرەكانی 
سەرۆكی مامۆستا ئەحمەد خەلیلە، كە موفتی 
گش����تی س����ەڵتەنەی عوممانەو نوێنەرایەتی 
برایان����ی ئیب����ازی دەكات، ك����ە مەزهەبێكی 
ئیس��ل�امییە. هەروەها دەمان����ەوێ جێگرێكی 
دیكەش دابنێین نوێنەرایەتی برا زەیدییەكان 
بكات، واتە مەزهەبی زەیدی . بۆیە س����وپاس 
بۆ خ����وا یەكێتییەك����ە نوێنەرایەت����ی هەموو 
موس����وڵمانان دەكات و هەموو لایەكیش پێی 
رازین، ئێمە میس����اقێكی 60 خاڵیمان هەیە، 
هەرلایەك دان بەو میس����اقە دابنێت دەتوانێ 
لای ئێم����ە ببێتە ئەندام. یەكێتییەكە ئێس����تا 
60 هەزار ئەندامی هەی����ە لەهەموو جیهاندا.
ئامانجی ئەوەیە كە ئەو یەكێتییە مەرجەعێك 
بێت بۆ هەموو جیهانی ئیس��ل�امی و رایەڵەی 

پەیوەن����دی نێوان هەموو گەلانی جیهان بێت. 
هەموو كێش����ە جیهانییەكان چارەسەر بكات، 
ئەگەر كێش����ەی نەتەوەیی و تایفی بێت یان 
سیاس����ی. پێش ئەوەی پۆس����تی ئەمینداری 
گشتی بدرێتە من، من لە لیژنەی كەمینەكان 
بووم، كۆنگرەیەكمان لەهیند بەست و هەموو 
لایەنە ئیس��ل�امییەكانمان كۆكردەوەو سەرەتا 
رێكمانخست و دواتر كۆنگرەیەكی جیهانیمان 
بەس����ت لەنێوان ئیس��ل�ام و هەموو ئاینەكانی 
دیك����ە، فیعل����ەن كۆنگرەی����ەك ب����وو توانی 
ناوەندێكی گفتوگۆ دروستبكات لەنێوانیاندا. 

رووداو: هەڵبژاردنی ئێوە بە سەرۆكی ئەو 
رێكخراوە لەسەر چ بنچینەیەك بوو؟

عەلی قەرەداخی: من یەكێكم لە ئەندامانی 
دەس����تەی دامەزرێنەر و 7 تا 8 س����اڵ پێش 
ئەوەش هەر لەگەڵ مامۆس����تا ق����ەرەزاوی و 
ئەو كەسانە بەش����داریمان كردووە. لە یەكەم 
كۆنگ����رەی یەكێتی جیهانی زانایان لە لەندەن 
منیان كردە س����ەرۆكی كۆنگرەك����ە، كاتێك 
لە هیندس����تانیش منی����ان كردە س����ەرۆكی 

كۆنگرەكە بۆ چارەسەركردنی كێشەی كەمینە 
ئیس��ل�امییەكان، سوپاس بۆخوا كۆنگرەیەكی 
سەركەوتوو بوو، لەلایەكی دیكەوە نەخشەیەكی 
س����تراتیژیمان بۆ كاركردن پێشكەشكردو ئەم 
كارانە وایكرد كە ئەو قەناعەت دروستببێ كە 
رەنگە كەسێكی وەك من بتوانێ زیاتر خزمەت 

بە یەكێتییەكە بكات. 

رووداو: كەوات����ە تۆخ����ۆت ب����ۆ وەرگرتنی 
سەرۆكایەتی نەپاڵاوت؟

عەلی قەرەداخی: نەخێ����ر، داوایانكرد كە 
خۆم بپاڵێوم و كاتێكیش ناوی من خرایە ناو 
پاڵێوراوان����ەوە، زۆرترین دەنگم هێنا. زۆربەی 
زانایان س����وور بوون لەسەر ئەوەی من خۆم 

بپاڵێوم. 

رووداو: ل����ە بەیاننام����ەی كۆنگرەدا داوای 
راگرتنی تۆپبارانكردنی هەرێمی كوردستانتان 
ك����ردووە، مەبەس����تتان هەر ئێ����ران بوو یان 

مەبەستتان توركیاش بوو؟

عەل����ی قەرەداخ����ی: داوام����ان ك����ردووە 
هەموولایەك تۆپباران رابگرن، ئێمە ئاماژەمان 
بە دراوسێكانی كوردستان كردووە، كە ئێران 
و توركیا و سووریا دەگرێتەوە. ئێمە ناڕەزایی 
خۆم����ان دەرب����ڕی و گوتمان ئ����ەو تۆپبارانە 
شتێكی حەرامەو بەناڕەوایشی دەزانین. ئێمە 
لەئیستەنبوڵ بووین و ئەگەر پابەند بووینایە 
بەحكومەتێ����ك ی����ان لایەنێكەوە، ش����تی وا 

نەدەگوترا.

رووداو: هەر ئەندامێكی ئێوە زانایەكی دیارە 
لەسەر ئاستی وڵاتەكەی خۆی، ئێوە دەتوانن 
لەرێگ����ەی ئەوانەوە كار بۆ چارەس����ەركردنی 

كێشەی كورد بكەن؟
عەل����ی قەرەداخی: ئەوانەی لەگەڵ ئێمەن، 
یان موفتین، یان مامۆستای زانكۆ دیارەكانن 
و ئەمە رێگەیەكی زۆرباش����ە بۆ خزمەتكردن 
بەمەس����ەلەی كوردیش، ب����ەڵام ئەوەش كاتی 

دەوێت.  

رووداو: ئێ����وە چ����ۆن دەڕواننە كێش����ەی 
فەلەس����تین پێتانوایە ئیسرائیل داگیركەرە و 

فەلەستین داگیركراوە؟
عەل����ی قەرەداخی: بێگوم����ان، هەر بەپێی 
یاسای نێودەوڵەتیش وایە، تاساڵی 1920یش 
جولەكە بوونی نەبوو لەفەلەس����تیندا، لەدوای 
پەیمان����ی بلفۆرەوە ئەوان لەوێوە دەس����تیان 

پێك����رد و كۆچیان كرد بۆ فەلەس����تین. ئەو 
زەوییان����ەی ك����ە ئێس����تا داگیرك����راون وەك 
ق����ودس و غەززەو ناوچەكانی دیكە، بێگومان 
داگیركراون و پێویس����تە جولەكە بگەڕێتەوە 

شوێنی خۆی. 

رووداو: ئ����ەی خاك����ی كوردس����تانتان پێ 
داگیرك����راو نییە لەلایەن ئێ����ران و توركیا و 

سوریا و عێراقەوە؟
عەلی قەرەداخی: كە رێككەوتنی سایكس 
بیك����ۆ ك����را، وەزی����ری دەرەوەی بەریتانیا و 
فەرەنس����ا و رووس����یا ئەمانە هاتن نەك هەر 
كوردس����تان، هاتن ئەو ناوچەیەی رۆژهەڵاتی 
ناوەڕاستیان دابەشكرد، وەك چۆن دەیانتوانی 
22 دەوڵەتی عەرەبی دروس����تبكەن، نەهاتن 
دەوڵەتی كوردی دروستبكەن، لەبەرئەوە ئەوە 
بیانییەكان بوون ئەو وڵاتەیان دابەشكرد. 

ئێ����وە  رێكخراوەك����ەی  ب����ەڕای  رووداو: 
چارەسەری راستەقینەی كێشەی كورد چۆن 
دەب����ێ، دان ب����ە مافی چارەی خۆنووس����ین 

دادەنێن بۆ كورد؟
عەلی قەرەداخی: لەدوای ئەو رێككەوتنەوە 
كە باسم كرد، كوردستان دابەشكراوە بەسەر 
ئەو وڵاتانەو واقیعێك هەیە كە هەر ناوچەیەك 
تابیعە ب����ۆ دەوڵەتێ����ك و واقیعێك هەیە كە 
گۆڕین����ی ئەم نەخش����ەیە زۆر ئاس����ان نییە، 
ئەم واقیعەی ئێس����تا هەیە، مەگەر بەجەنگی 
جیهانی سێیەم بگۆڕێت. بەڵام رای ئێمە وایە 
كە كێشەی كورد دەبێت بەشێوازێكی دروست 
چارەسەر بكرێت .ئێمە چیمان دەوێت، تەنها 
دەمانەوێ كوردس����تانەكانی خۆمان لەتوركیا 
و ئێران و س����ووریا ماف����ی خۆی وەربگرێت و 

نەكرێتە پلە دوو و پلە سێ. 

 رووداو: ل����ە پرێ����س كۆنفرانس����ێكدا لە 
ئیستەنبول كە بەڕێزیشتان لە تەنیشت شێخ 
قەرەزاوی دانیش����تبوون، قەرەزاوی گوتی ئەو 
كارانەی پەكەك����ە كاری تیرۆریس����تین دژی 
دەوڵەتێكی موس����وڵمان، هەروەها گوتیش����ی 
ئەو رێكخراوە بەلای ئێمەوە تیرۆریستە. رای 
تۆ لەسەر ئەو قس����انە چییە، ئەی نابێ ئەو 
دەوڵەتە موس����ڵمانە مافی هاووڵاتییەكانیشی 
بدات. یان بۆچی خۆ تەقاندنەوە لە ئیسرائیل 
رەوابێ و لە توركیا ش����ەڕكردن دژی سوپای 

توركیا تیرۆر بێت؟
عەلی قەرەداخی: بەداخەوە میدیای توركی 
وەك خۆی قس����ەكانی نەگواستەوە، جەنابی 
ق����ەرەزاوی وەك خۆی بەیانی خوێندەوە نەك 
یەكێتی، لەبەیانەكەشدا ئیدانەی ئەو تەقینەوە 
و ش����تانەی كرد كە لەتوركیا روویاندا، نەك 
ئیدان����ەی پەكەك����ە. دواتر راس����تەوخۆ من 
داوام ك����رد لەجەنابی ق����ەرەزاوی و پێمگوت 
بەڕێز، پێویس����تە تۆ داوا بكەیت كە دەوڵەتی 
توركیاش مامەڵەی باش بكات و چاكس����ازی 
بكات و بەشێوەیەكی عادیلانە لەكورد و تورك 
بنۆڕێت و چارەس����ەری ئەو كێش����ەیە بكات، 
ئەوەبوو دواتر قەرەزاوی گوتی "قسەی منیش 
هەمان قس����ەی دكتۆر عەل����ی قەرەداخییەو 
پێویستە دەوڵەتی توركیا بەو شێوەیە رەفتار 

بكات، من حەزدەكەم میدیای كوردی دۆست 
ب����ۆ كورد زیاد بكات نەك دوژمن. گەلی كورد 
بەلای قەرەزاوییەوە زۆر گەورەیەو جارێكیان 
گوتی، بۆ هەموو گەلێك حكومەتی هەبێت و 

كورد نەیبێت.

ع����ەرەب  ل����ە  زۆر  خەڵكێك����ی  رووداو: 
لەس����ەردەمی رژێمی سەدام دا بەپێی بەرنامە 
هێنراونەتە س����ەر خاكی ك����ورد لە كەركووك 
و ناوچەكان����ی دیك����ە و كورد لەو ش����وێنانە 
دەركراون و ئێس����تاش بووەتە مایەی كێشە و 
فیتنە لەنێوان كورد و عەرەبدا كە هەردووكیان 
موس����ڵمانن، ئێوە بۆچی فتوایەك نادەن بۆ 
نەهێش����تنی تەعریب و چارەس����ەركردنی ئەو 
كێش����ەیە كە وەك نیشتەجێكردنی جولەكەیە 

لە فەلەستین؟
عەلی قەرەداخی: ئێمە هەر س����اڵی 2003 
كاتێ����ك رژێم����ی بەعس رووخ����ا، فەتوایەكی 
روون و رەوانماندا، من فەتواكەم نووس����ی و 
مامۆستا قەرەزاویش ئیمزای كرد و تەسلیمی 
میدیای كوردستانیشمان كرد، بەڵام بەداخەوە 
سیاس����یەكانی كورد تەفعیلی ئەو فەتوایەیان 
نەك����رد، فەتواكە دەڵێ، هەركەس����ێك زەوی 
هەر كەس����ێكی داگیركردبێت، ئەگەر عەرەبە 
یان كوردە، پێویس����تە بیداتەوە خاوەنەكەی. 
خەڵ����ك هەبووە خۆی هاتووە و زەوی كڕیوە، 
ئ����ەوە ناگرێتەوە، بەڵام ئەگ����ەر هێنرابێت و 
زەوی كەس����ێكی دیك����ەی پێدرابێ����ت، ئەوە 

پێویستە جێیبهێڵێ. 

ك����ورد  پەیوەن����دی  باس����ی  زۆر  رووداو: 
و ئیس����رائیل دەك����رێ، كەچی بەرپرس����انی 
ئیس����رائیلی بەردەوام لە میس����ر و ئوردن و 

قەت����ەر و توركیا و وڵاتان����ی دیكەی عەرەبی 
و ئیسلامین. رێكخراوەكەتان چۆن دەڕوانێتە 

پەیوەندی لەگەڵ ئیسرائیل؟
عەل����ی قەرەداخی: پەیوەندی كورد لەگەڵ 
جولەك����ە، ئەگەر پەیوەندییەكی ناڕاس����ت و 
لەسەر ئەساس����ی زوڵم بێت، ئێمە بەلامانەوە 
ش����تێكی خراپە، هەروەك چ����ۆن پەیوەندی 
لەگەڵ شوێنەكانی دیكەدا، چاكەو خراپە لای 
ئێمە بۆ نەت����ەوە و گەلەكان ناگۆڕێت، ئەگەر 
پەیوەندی كورد و جولەكەمان پێ خراپ بێت، 
بۆ عەرەبی����ش پێمان خراپە. ئێمە پێوەرێكی 
ئیس��ل�امیمان هەی����ەو پێوەرێك����ی قەومیمان 

نییە.

رووداو: لە كاروانی كەشتی ئازادی دا چەند 
كورد كوژران؟

عەلی قەرەداخی: ت����ۆ فەرمووت كوژران، 
بڵێ شەهید بوون. دەگوترێت لەو 9 كەسەی 

شەهید بوون، 7یان كورد بوون. 

رووداو: ململانێیەك����ی ب����ەردەوام هەی����ە 
لەنێوان ش����یعەكان و ش����ێخ قەرەزاوی، ئێوە 

چۆن دەڕواننە ئەوە؟
عەلی قەرەداخی: ئەوە شتێك بوو تێپەڕی 
و ئێس����تا ئەو ململانێیە نەماوە و ش����تەكان 

بەشێوازێكی زۆر باش بەڕێوەدەچن. 

رووداو: گلەیی زۆر دەكرێت لە تۆ، دەڵێن 
تۆ ك����ە دەچیتە دەرەوەی كوردس����تان جلی 
كوردی لادەبەیت و دشداش����ە لەبەر دەكەیت 

و عەگال لەسەر دەكەیت، بۆ؟
عەلی قەرەداخی: قەت عەگالم نەكردووەتە 
سەرم و جلێك لەبەر دەكەم كە جلی زانایانی 
ئ����ەوێ وایە، دشداش����ەیەك دەكەیتە بەرت و 
وترەیەك دەدەیت بەسەرتدا، خۆ مامۆستایانی 
ئێرەش لە دهۆك چەند كەسێكن هەر ئەوەیان 
لەبەردایە. ئەوەی من ل����ەوێ لەبەری دەكەم 
جل����ی بیئەی����ە و م����ن وادەزان����م گەورەترین 
س����ەركردەی ك����ورد بچێتە ئ����ەوێ، ناتوانێ 
ئەم جلە كوردیانە بكات����ە بەری. بەڵام جلی 
رەس����می من لەوێ جلی زانایانی كوردییەو لە 
كۆنگرەكەشدا هەموو بەجلی مەلایەتی كوردی 

بوو. 

هه‌ڤپه‌یڤین

ساڵی 2003 فەتوامان بۆ تەعریب دەركرد، بەڵام بەداخەوە 
سیاسیەكانی كورد تەفعیلی ئەو فەتوایەیان نەكرد

د. عەلی قەرەداخی، ئەمینداری گشتی یەكێتی جیهانیی زانایانی موسوڵمان:

فه‌له‌ستین داگیرکراوه‌، به‌ڵام کوردستان دابه‌ش کراوه‌
د.عەلی قەرەداخی، لە س������ەرەتای مانگی تەمموزی ئەمساڵ، بە ئەمینداری گشتی یەكێتی جیهانیی 
زانایانی موس������وڵمان هەڵبژێردرا. لە هەڤپەیڤینێكدا لەگەڵ )رووداو( دەڵێ، فەلەس������تین لەلایەن ئیسرائیلەوە 
داگیركراوە، بەڵام كورد بە بەشبەش������كراو ناو دەبات و لەبارەی پەیوەندی نێوان كوردو ئیس������رائیلیش گوتی 

"ئەگەر پەیوەندی كورد و جولەكە ناڕاست و لەسەر ئەساسی زوڵم بێت، ئێمە بەلامانەوە شتێكی خراپە."

بەش بەشكردنی گەلی كورد، رابوون و بزووتنەوە ئیسلامییەكان 
لێی بەرپرس نین 

د.عەلی محەممەد قەرەداخی:

● ساڵی 1949لە قەرەداخ لەدایكبووە.
● زانستی شەرعی لەلای چەند زانایەكی 

كورد خوێندووە.
● ساڵی 1975 لەكۆلێژی ئیمام ئەعزەم 
لەبەغدا زانستی شەرعی تەواو كردووە .

● بڕوانام���ەی ماس���تەر و دكت���ۆرای 
لەبواری یاسا و شەریعەت لەزانكۆی ئەزهەر 

لەقاهیرە بەدەستهێناوە . 
● ئەندامی كۆمەڵەی فیقهی ئیس�ل�امیە 

سەر بەرابیتەی ئیسلامی جیهانی.
● س���ەرۆكی بەش���ی فیقهە لەزانكۆی 

قەتەر.
لەبانك���ە  ژمارەی���ەك  راوێ���ژكاری   ●

ئیسلامی و جیهانییەكانە.
● سەرۆكی رابیتەی ئیسلامی كوردە.

● س���ەرۆكی ئەنجوومەنی ئەمیندارێتی 
زانكۆی گەشەپێدانی مرۆییە لە قەرەداخ.

بەڕێز دكتۆر دیلان رۆش����نی، لەم رۆژانەدا 
بەش����ێكی كۆنە وتارێكی منی خس����تووەتە 
فێ����س بووك����ەوە. ت����ەواوی ئەم وت����ارە لە 
هەفتەنامەی )میدیا( لە ژمارە 255ی رۆژی 
2006/8/29 لەژێر سەرنێوی "كۆڕی زانیاری 
بڵاوكرابووەوە.  ك����وردی"دا  ئەكادێمی����ای  و 
بەڕێز د.دیلان، سەرنێوی پارچە وتارەكەمی 
نێوناوە"هەنبان����ە بۆرینە، هی ه����ەژار نییە" 
و، داوای لە خوێن����ەرەكان كردووە، بێروڕای 
خۆیان لەوبارەیەوە دەرببڕن. چەند كەسێك 
بەدەنگییەوە هاتوون و ش����تیان نووس����یوە. 
هێندێكی����ان ویس����توویانە تۆمەتەك����ە ل����ە 
ئەوەش  دووربخەنەوە.  دیوەخانشین  هەژاری 
ن����ەك لەبەر خاتری ه����ەژار، بەڵك����و لەبەر 
خاتری خ����اوەن دیوەخانان. یەكێكیش����یان 
دەبێ����ژێ: " ئەم نووس����ینەی جەمال نەبەز 
دەمێك����ە بڵاوكراوەت����ەوە، )س����ەیرە( كەوا 
ئێس����تە دەخرێتەوە بەرچاو، )چۆنكە( ئەمە 
لەكاتێكدای����ە كە ش����ێركۆی ك����وڕی هەژار 
نامیلكەك����ەی چاپكردووە". ئ����ەز خۆم ئەو 
نامیلكەیەی كاك ش����ێركۆم هیش����تا نەدیوە، 
ب����ەڵام وەك بیس����توومە، موویەكی س����اخی 
بەڕیشی باوكییەوە نەهێشتووەتەوە. هەرچی 
چۆنێك بێ، ش����ێركۆ كوڕی باوكی خۆیەتی 
و، ماف����ی ئەوەی هەیە باس����ی باوكی خۆی 

بكا، بەڵام خۆزگە ئەم كارەی لەس����ەردەمی 
ژیانی باوكیدا دەكرد، بۆ ئەوەی ئەویش بۆی 

هەبووایە لەسەر خۆی بكاتەوە.
بۆ بنجبەستكردنی قسەكەی خۆم لەبارەی 
"فەرهەنگەك����ەی ه����ەژار"ەوە، ئ����ەوا لێرەدا 
نامەیەكی رەوانشاد مامۆستا گیوی موكریانی 
دەخەمە پێش����چاو، كە لە كوردستانەوە، لە 
مانگی تەمم����ووزی 1977دا بەهۆی هاوبیری 
هێژام مامۆس����تا فایەق عارف����ەوە، تەمەنی 
درێژبێ، ناردبووی بۆم بۆ بەرلین، كە ئەویش 
بەدەستیی گەیاندی پێم. ئەوە دوا نامەیە كە 
مامۆستا گیو لە ژیانیدا نووسیوێتی، چۆنكە 
ماوەیەك����ی كورت دوای ئەوە كۆچیدواییكرد. 
ئەو س����ەردەمە كە تەمم����ووزی 1977 بوو، 
دوو ساڵێك بەسەر هەرەسەكەدا تێپەڕیبوو. 
مامۆس����تا گیو، لە نامەكەیدا دەنووس����ێ كە 
س����ێ س����اڵ و نیو لەوەبەر)واتە: لە ساڵی 
1973دا، كاتێك كە هەژار هێش����تا لە بەغدا 
لە "كۆڕی زانیاری كورد"دا ئەندام بوو: ج.ن( 
فەرهەنگێك����ی 1286 لاپەڕەیی فولس����كاپی 
بەخۆڕایی داوە بە "كۆڕ" بۆ چاپكردن. "كۆڕ" 
بەبیانووی ئ����ەوەی كە دەب����ێ فەرهەنگەكە 
بەڕێنووس����ی "كۆڕ" بنووسرێتەوە، داویانە بە 
م����ەلا عەبدوڵڵا نێوێ����ك و ئەویش بە 400 ـ 
500 دینارێك����ی ئەو زەمانە، بەو رێنووس����ە 
ئامادەیك����ردووە. ئەوجا "كۆڕ" ئەو كۆپییەی 
نەداوە بە مامۆس����تا گیو، چۆنكە گوتوویانە 

پارەی����ان تێدا بەختكردووە. مامۆس����تا گیو 
دەبێ����ژێ: "دەزانن كە ئەو پی����ر و نەخۆش 
و بێكەس����ە و زۆری نەم����اوە تەفروتوون����ە 
دەبێ و، پاش نەمانی وی، ئەوس����ا بەكەمێ 
دەسكارییەوە، بەناوی خۆیانی چاپدەكەن." 
ئەمەش وەس����ێتێكە و كردوویەتی بۆ من، 
چۆنكە دەبێ����ژێ: "ئەو مەبەس����ەم بۆیە بۆ 
ئێوە نووس����ی كە ئاگاداربن بۆ دووای من...
هت����د". لەبەرئەوە، ئ����ەز، بەفەرمانی ویژدان 
و ئەركی سەرش����انی خۆم هەستام، چۆنكە 
مامۆس����تا گیو، وەك گوتم ماوەیەكی كورت 
پ����اش ئ����ەوە، كۆچیدواییكرد. تا ل����ە ژیاندا 
نە  فەرهەنگەك����ەی چاپكردو،  مابوو"كۆڕ"نە 
كۆپییەكەش����ی گێڕایەوە بۆی، پاش نەمانی 
ویش؛ نەیدایەوە ب����ە منداڵەكانی. ئەز، هەر 
پ����اش وەرگرتن����ی نامەكەی مامۆس����تا گیو 
كەوتمە خۆم و لە تشرینی دووەمی 1977دا 
وتارێكم نووس����ی لەبارەی چەند زاراوەیەكی 
تازەبەكارهات����ووی )ك����ۆڕی زانیاری كورد(، 
لەو وتارەدا باس����ی فەرهەنگەكەی مامۆستا 
گیویشم كرد. ئەم وتارە لە ژمارە 22ی ساڵی 
1978ی گۆڤاری كۆلێجی ئەدەبیاتی زانكۆی 
نووس����یومە:  لەوەدا  بڵاوكرای����ەوە،  بەغدادا 
كۆڕ.. فەرهەنگێكی كوردی ـ عارەبی مەزنی 
كە خوالێخۆش����بوو گیوی موكریانی ژیانێكی 
لەهەمووی  بڵاوناكاتەوە.  پێوەبردووەتەسەر، 
خراپتر ئەوەیە یەكس����ەر بەخاوەنەكەی ناڵێ 

بڕۆ بەرهەمەك����ەت بڵاوناكەمەوە؛بەڵكو چەند 
س����اڵێك دەیهێنێ و دەیبا و دەستیدەس����تی 
پێدەكا و وێن����ەی فەرهەنگەكەی دەگرێتەوە 
و ب����ێ رازیبوونی نووس����ەرەكەی لای خۆی 
گلیدەداتەوە و ناینێرێتەوە بۆی. نووس����ەری 
نەگبەتی����ش لەژێر باری ئ����ازار و خەفەت و 
پێویستە  لێرەدا  دەناڵێنێ.  پیشخواردنەوەدا 
بێ����ژم، پ����اش بڵاوبوونەوەی ئ����ەو وتارە كە 
لەگەلێك شوێندا چاودێری )رەقابە( لەجیاتی 
وش����ەكانی من خاڵ����ی داناوە، س����ەركردەی 
"كۆڕ" مەس����عود محەممەد كەوت����ە هاندانی 
دەس����توپێوەندەكانی لەدژم، یەكێك لەوانە: 
ئەوڕەحمانی حاجی مارف بوو كە چاپنامەكانی 
سەردەمی بەعسی پڕدەكردەوە بەپەلاماردانی 
من، بەڵام لەبارەی فەرهەنگەكەی مامۆس����تا 

گیوەوە هەموویان نقەیان لەخۆیان بڕی.
شایەنی باسە، هەژار پاش رێككەوتنی 11 
مارت����ی 1970، بە فەرمان����ی رەحمەتی مەلا 
مستەفای بارزانی؛ كرا بە ئەندامی "كۆڕ". هەر 
دوای هەرەس؛ لەگەڵ بارزانی چووە ئێران و 
لە كەرەج گیرس����ایەوەو، تا رژێمی شاهەبوو، 
ژیانی باش بۆدەچووە س����ەر. لە سەردەمی 
رژێمی مەلاكانیشدا، بەیارمەتی چەند كەسێك 
كەوتە وەرگێڕانی قورئان و بابەتی ئیسلامیی، 
بۆ بەش����ی كوردیی)دامەزراوەی ئەلبەلاغ(ی 
س����ەربە رژێم لە ت����اران. هەروەها پەرتۆكی 
"الش��فاء"ی ئیبن س����ینای لە عارەبییەوە 

وێنه‌ی نامه‌که‌ی گیوی موکریانی بۆ مامۆستا جه‌مال نه‌به‌ز

بۆ ئەوانەی بوونەتە ئەسكوێی نەگونجاوی هەموو دیزەیەك
كرد بە فارسی. هەژار لەم ماوەیەشدا ژیانی 

بەتێروتەسەلی برد بەڕێوە.
ئەز لە پەنجاكان و سەرەتای شەستەكانی 
س����ەتەی رابردوودا ناسیاوەتیم لەگەڵ هەژار 
بەهێزبوو. بەكوردێكی لەڕێی نیشتماندا ماندوو 
و دەربەدەركراوم دەزانی. هەڵبەس����تەكانیم 
بڵاودەكردن����ەوە، ك����ە كێش����ەیەكی ببووایە 
پش����تگیریم دەك����رد و، لەب����ارەی یارمەتیی 
داراییش����ەوە برایەتی����م دەك����رد. بەتایبەتی 
كە نەخۆش����یی س����یل زۆری هێنابوو بۆی، 
تاكەكەس����ێك ك����ە بەدایەخ����ی دەرهات من 
بووم، ئەمەش����ی لە هەڵبەستێكدا دەربڕیوە 
كە لە هاوینەهەواری ش����ەقڵاوەوە ناردبووی 
بۆم و، دوكتۆر عێزەدین مستەفا لە پەرتۆكی 
)ئوس����تاد(دا بڵاویكردووەتەوە. هەژار خۆی 
نەیخستووەتە نێو دیوانەكانی، چۆنكە ئێدی 
كاری بەمن نەماب����وو. خاوەن دیوەخانانیش 
لەبەر رەخنەكانم لێیان، پێیان بەس����ێبەری 

سەرمدا دەنا.
و  ب����اش  هەڵبەس����توانێكی  ه����ەژار،   
قس����ەخۆش و كۆمیدیایێكی سەركەوتووبوو، 
بەڵام بەتاقیكردن����ەوە و تێپەڕبوونی رۆژگار 
دەركەوت بۆم كە زۆر سپڵە و پارەپەرست و 
پێنەزان و فرەڕووە. كە قسەتبكردایە لەگەڵی 
دوو ب����ەدوو، هەر خۆی و خ����ۆت دەمانەوە 
بە"باشی". لام وایە، رەحمەتی مەلامستەفای 
بارزان����ی، تاكە كەس����ێك بووب����ێ كە هەژار 
راستەوخۆ لێینەخوێندبێ. ئەوەش هۆی خۆی 
هەبوو، كە هەلپەرستیی هەژاری پێشاندەدا. 
ئ����ەوی )چێش����تی مجێور(ەك����ەی هەژاری 
خوێندبێتەوە، كەس����ایەتیی ئەم پیاوەی لە 
زمانی خۆیەوە، بەباش����ی ب����ۆ دەردەكەوێ. 
ئەمەش بەپێچەوانەی خووڕەوشتی مامۆستا 
گی����وی موكریانییەوە بوو. خۆش����م ئاگام لە 
ژیان و هەڵس����وكەوتی هەردووكیان هەبوو. 
مامۆس����تا گی����و بەه����ەژاری و كولەمەرگی 
ژیا، بەڵام تامابوو، س����ەری ب����ەرز راگرت و 
زوڕن����ای بۆ هی����چ رژێم و هی����چ ئاغا و هیچ 
خاوەن دیوەخانێك لێنەدا. پەنجاساڵی ژیانی 
خ����ۆی؛ بەبێ هیچ پاداش و دەس����كەوتێك، 
ب����ە فەرهەنگنووس����ین و رۆژنامەوانیی����ەوە 
بردەس����ەر. كە ل����ە س����اڵی 1960دا بوومە 
مامۆس����تا ل����ە قوتابخان����ەی دوانێوەندیی و 
س����ەرەتاییی  مامۆس����تایانی  قوتابخان����ەی 
هەولێر، زوو زوو دەچوومە خزمەت مامۆستا 
گیو و، چ����اوم بەبەرهەمەكانی رۆندەبووەوە. 
كە مامۆستا گیو لە پاییزی 1961دا لەلایەن 
رژێمی قاسمەوە گیرا و رەوانەی گرتووخانەی 
حیللەك����را، چ����ووم ب����ۆ س����ەردانی لەوێ، 
تەماش����امكرد لەگەڵ چەند كوردێكی فەیلی 
دانیشتبوو، كە ئەوانیش هەر زیندانیی بوون، 
وشە كوردییەكانی زاراوەكەیانی دەنووسییەوە 
بۆ دەوڵەمەندكردن����ی فەرهەنگەكانی. گیوی 
رەحمەت����ی نەچ����وو وەك ه����ەژار زوڕنا بۆ 
قاس����م لێبدا و بێژێ: "كەسی خۆمە و باش 
دەیناس����م x بۆتە دۆس����تم كەریم قاس����م". 
هەرچی هەژاریش����ە، ئەوا هیچ كاتێك ئاگام 
لەوە نەبووە، كە خەریكی فەرهەنگنووس����ین 
بووب����ێ، فەرهەنگێك����ی واگ����ەورەش، وەك 
)هەنبان����ە بۆرین����ە( كاری چەند س����اڵێكی 
كەم نیی����ە، بەتایبەتی بۆ هەژار كە زوو زوو 
نەخۆش����ییەكەی پرزەی لەبەردەبڕی و كاری 

پێنەدەكرا.
 راس����تیی؛ وەك تیش����كی خۆر وایە، كە 
ب����ەر گ����وڵ بك����ەوێ بۆنە خۆش����ەكەی پتر 
بەرزدەبێتەوە و نەش����ەدەدا بە گیان، كە بەر 
گ����ووش بكەوێ، بۆگەنەكەی پتر لووت كاس 

دەكا.
ئێس����تەش با چەپكێك تیشك ئاڕاستەی 
هەردوولا بكەی����ن:دە فەرموون، ئەمە ئێوە و 
ئەوەش نامەكەی مامۆستا گیوی موكریانی، 
وەك وەرامێكی ددانشكێن بۆ هەموو ئەوانەی 
كە لە هەموو دیزەیەكدا بوونەتە ئەس����كوێ، 

بەڵام بەداخەوە؛ ئەسكوێیەكی نەگونجاو.
2010/8/4

جەمال نەبەز
بەرلین

ئ���ەوەی من دەمەوێ ل���ەم چەند دێرەدا 
باس���ی بكەم نە دروس���تكردنی ئەفسانەیە 
و نە قودسیەتدانە بە س���ەرۆكێكی كورد، 
ئەویش سەرۆك مستەفا بارزانییە كە زیاتر 
لە نیو س���ەدە لەپێن���او مافەكانی كورد و 
كوردستاندا خەباتی كردووە. بێگومان هیچ 
تاكێك و هیچ سەركردەیەكی كورد و بیانی 
لە كەموكورتی بەدەر نین و كەس ناتوانێ 
پینەوپەڕۆیان بۆ بكات، بەڵام ئەوەش بەو 
مانایە نیی���ە كە بەدی���ار چاومانەوە و بە 
وەكو  س���یخوڕییەكانی  داوودەستگا  دنەی 
میت و ئیتلاعات، هەموو س���ەروەرییەكانی 
نەتەوەكەمان بخرێنە ژێر پرسیارەوە و لێی 
بێدەنگ بین، ئەوەش بە بیانووی بێلایەنی و 
ئەندام نەبوون لەم حیزب یان لەو رێكخراوی 
كوردس���تانیدا. لێرەش���ەوە ب���ە دەنگێكی 
بەرزەوە دەڵێم كە من ئەندامی هیچ پارتێكی 
كوردستانی نیم، بەڵام هیچ كاتێك لەنێوان 
داگیركەران و نۆ‌كەرەكانیان و بزووتنەوەی 
ئازادیخ���وازی كوردس���تاندا بێلایەن نیم و 
نابم، هەر بۆیە لەو سۆنگەیەوە لەسەر ئەو 
ناهەقایەتییەی دەربارەی مس���تەفا بارزانی 
و ق���ازی محەمم���ەد و قاس���ملوو و ئاپۆ و 
هەموو ئەوانەی كە ژیانیان بە نەتەوەكەیان 
بەخشیوە دەكرێن‌ دێمە قسە، دیارە هەموو 
نەك  لەبەرچاوە،  كەموكورتییەكانیش���یانم 

من هیچ كەسێك ناتوانێ بیناشارێتەوە.
قانعیفەرد كە خۆی وەك مێژوونووسێكی 
تاقانە بە خوێنەر دەناس���ێنێ، ش���ایەنی 
ئەوەیە بە جیدی هەڵوێستەی لەسەر بكرێ. 
كاتێك چاوێك بە مێژووی ژیانی قانعیفەرد 
دا دەگێڕیت بە ئاشكرا دەردەكەوێ كە ئەو 
كەسێكی گوماناوییە، كەسێك بە بەردەوامی 
پێیەكی لە ت���اران و پێیەك���ی دیكەی لە 
پایتەختەكان���ی وڵاتانی دیك���ەی دنیا بێت 
ك���ە دووژمنایەت���ی ئێران دەك���ەن و وەك 
خۆیشی لە گفتوگۆیەكدا ئاشكرای دەكات، 
كەس���ایەتییەكانی  ب���ەدوای  بەبەردەوامی 
س���اواك و موخابەراتە زەبەلاحەكانی وەك 
موخابەراتی ئینگلی���زی و ئەمریكییەوەیە. 
كورد گوتەنی ئەو ماس���تە موویەكی تێدایە 
و هیچ عەقڵێكی س���الم پێم���ان ناڵێت كە 
ئەوەی ئەو كابرایە دەیكات بەبێ رەزامەندی 
و دنەدان���ی ئیتلاعات���ی ئێرانی بێت كە بە 
وردی كار لەسەر دۆزی كورد و رەشكردنی 
بزووتنەوەی ئازادیخوازی كورد دەكات. 

قانعیف���ەرد، زۆر ئاگایانە و هۆش���یارانە 
كاتی بڵاوكردنەوەی گفتوگۆ و نووسینەكانی 
هەڵب���ژاردووە و هەموو ئەو بەڵگانەیش���ی 
كە باس���یان لێوە دەكات هی كەسایەتییە 
ناسراوەكانی س���اواكن، تۆ بڵیی قانعیفەرد 
لەبەر خاتری روونكردنەوە و بەرچاوڕوونی 
( كاژێر  مێژوو بێت وەك خۆی دەڵێت )21
هەڵیانفڕاندبێ بۆ ئوستورالیا تاوەكو بگاتە 
خزمەتی س���ەرۆكی س���اواك و ئەو هەموو 
ماوەی���ەش تەنها بی���ری لای ئەوە بێت كە 
بە خزمەتی گەیش���ت چی لێ بپرس���ێت؟ 
قانعیفەرد راس���ت دەكات كەسێك بتوانێ 
دەس���تی بگات���ە ئ���ەو هەموو كەس���انەی 

موخابەرات، چۆن دەهێڵێن بخنكێت!
ك���ە  نەب���ەز،  جەم���ال  مامۆس���تا 
ب���ە  خزمەت���ی  زۆر  بەگەش���تنامەیەكی 
راس���تییەكان لەب���ارەی مەلیك���ی ك���ورد 
ش���ێخ مەحموود كردووە، جیاواز لەوانەی 
ب���ۆ مەبەس���تی ئایدیۆلۆژی دەیانویس���ت 
كەس���ایەتی و خەباتەكەی بش���ێوێنن، لە 
كتێبی )كوردس���تان و شۆڕش���ەكەی (دا، 
رەخنە لە ش���ێخ مەحموود دەگرێت، بەڵام 
چونكە هەموو كەس دەزانێ لە روانگەیەكی 
كوردستانی و نەتەوەییانە و ئەكادیمیانەوە 
دەپەیڤێت، گەرد ناخاتە س���ەر دڵی كەس، 
ئەوەتا مامۆستا دەنووسێت: "شێخ بەهۆی 
ئەو مەكانە ئاینییەی بە میرات بۆی مابووەوە، 
بەداخەوە دژی بیری نوێ و رۆش���نبیرانی 
كورد بوو. ئ���ەم توێژاڵەی لە بەڕێوەبردنی 

كارە گرنگ و بایەخدارەكان دوورخس���تەوە 
و كەس���انی دواكەت���وو و ل���ێ نەهاتووی 
لەشوێن دادەنان، ئەوانەی هەمیشە پێیاندا 
هەڵدەدا و مەرایی و كلكە لەقێیان دەكرد و 
ماستاویان سارد دەكردەوە. سكرتێرەكەی 
كە )رەحمە كانێسكانی( بوو هەموو پیاوە 
هەڵبژاردە و یەكی یەكیەكانی دەبووغزاند، 
ش���اعیری كورد ئەحمەد موختار جاف لە 

ش���یعرێكی داشۆریندا زەمی شێخ دەكات و 
دەڵێت: جائیزە بۆ میلل���ەت و كوردایەتی 
بێ رەش���بەڵەك، باجی رەحمە بێ قەزا بێ 
نایەڵێ رێك هەڵپەڕین." بەداخەوە بەشێكی 
زۆر لەوانەی ئەمڕۆ لە كوردستاندا، چاوساخ 
و رێنیش���اندەر و راوێژكاری سەرۆكەكانن، 
هەر ل���ە جومل���ەی )رەحم���ە خانەكەی( 
سەردەمی شێخ مەحموودن، دەنا خێرە مام 
جەلال لەناو ئەو هەموو كادیر و رۆش���نبیر 
و خوێندەوار و هەڤاڵی ش���اخ و شارەیدا، 
كەس���ێكی بەدگومان���ی وەك���و قانعیفەرد 
هەڵدەبژێرێت، بیرەوەریەكانی و مێژووەكەی 

بۆ بنووسێتەوە!
هەموو ئەو كەسایەتییە سیاسییە كورد 
و بیانیان���ەی كە دۆس���ت ی���ان دووژمنی 
مستەفا بارزانین، گەواهی ئەوە دەدەن كە 
مس���تەفا بارزانی دەورێكی گەورەی گێڕاوە 
لە دامەزراندنی كۆماری كوردس���تاندا نەك 
بەپێچەوان���ەوە وەك قانعیف���ەرد ئیدیعای 
ئەوە دەكات كە بارزانی و س���ەرۆككۆماری 
كوردس���تان دژی یەكتر بوون. لە تازەترین 
گفتوگ���ۆ كە من لەگەڵ ش���ێخی بە تەمەن 
عیزەدینی حوس���ەینێ كردوومە، مامۆستا 
دەڵێ���ت: "دیارە هەموش���مان دەزانین كە 
مەلا مس���تەفا ئەوكاتە ژەن���راڵ بوو و ئەو 
هەموو پیشمەرگەیەی لەگەڵ بوو، دەورێكی 
گ���ەورەی گێڕا لە دروس���تكردنی كۆماردا، 
دواییش ك���ە كۆمار رووخا لەگەڵ دەوڵەتدا 
كەوتنە شەڕەوە و چوو بۆ شوورەوی." 

مێ���ژووی بارزانیی���ەكان ل���ە كۆم���اری 
كوردس���تان و پاش���ان كش���انەوەیان بۆ 
سۆڤییەت و شەڕی سێ دەوڵەتی داگیركەر، 
مێژوویەكە كە هەموو س���یخوڕەكانی دنیا 
ب���ە قانعیفەردیش���ەوە ناتوان���ن لەكەداری 
بك���ەن، ئازایەتی و لەخۆبردوویی بارزانیش 
ش���تێك نییە كە بۆی بهۆنرێتەوە، ئەوەتا 
عەلی ئەس���غەر ئیحس���انی كە یەكێكە لە 
ئەفس���ەرانی راپەڕینی خوراسان و پاشان 
دەچیتە ناو س���وپای میللی ئازەربایجانەوە 
ل���ە بیرەوەریاكانی���دا باس���ی خۆڕاگری و 
ئازایەتی بارازانییەكان دەكات، كە بێگومان 
دەیانتوانی تەس���لیمی یەكێك لەو وڵاتانە 
ببن، ب���ەڵام ئەوەیان قبوڵنەك���رد، ئەوەتا 
لە زمانی مەلا مس���تەفاوە دەڵێت "هەموو 
شتێكی من ئەو تفەنگەمە، تا ئەو تفەنگەم 
هەبێ هەرگیزا و هەرگی���ز زەلیل نابم. من 
تەس���لیم نابم، تێدەكۆشم، ش���ەڕ دەكەم، 
دوژم���ن دەكوژم و دەكوژرێم." ئیحس���انی 
دەڵێ " ئێس���تاش رووخس���اری پیاوانەی 
ئەوم هەر لە یادە." نووس���ەر و لێكۆڵەری 
س���وێدی، ئۆلف تاندبێری ل���ە دوا كتیبی 
خۆیدا دەربارەی چوون���ی بارزانییەكان بۆ 
رۆژهەڵاتی كوردس���تان دەنووس���ێت: "لە 

س���ێپتێمەبری 1945 دا، بارزان���ی عێراق 
بەجێدەهێڵی���ت. ب���ە خ���ۆی و دە هەزار 
كەسەوە كە سێ هەزاریان پێشمەرگە بوون 
لە سنوورەوە س���اڵی 1946 روو لە ئێران 
دەكەن و دەبنە خزمەتكاری مەهاباد. لێرە 
ئام���ادەكاری بۆ كۆمارێكی ت���ەواو كوردی 
دەكرێت. بارزانی دەكرێتە یەكێك لە چوار 
ژەنراڵەك���ەی كۆمار و دەكرێتە بەرپرس���ی 

بەرەی بۆكان – س���ەقز". شاراوە نییە لە 
مێژوودا، كە ئینگلی���زەكان و عێراقییەكان 
ت���ا دوا نوقتەی س���نووریش بە بەردەوامی 
بۆردوومانی بارزانییەكانیان كرد و تەنانەت 
لەدوای رووخانی كۆماریش بە ئاگر و ئاسن 
رووب���ەڕووی بارزان���ی بوون���ەوە، ئەوەبوو 
دوای هەژدە مان���گ بەرەنگاری قارەمانانە 
خۆیان گەیاندە یەكێتی س���ۆڤیەت، ئەگەر 
بارزانیی���ەكان ك���ورد نەبوونای���ە بێگومان 
ئێس���تا دەیان فیلم و رۆمان تەنها لەس���ەر 
ئ���ەو كاروان���ە مێژووییە دروس���تدەكران و 
دەنووسران، ئەگەر تەنها ئەو هەژدە مانگە 
وەك خەب���ات بۆ بارزانی بنووس���رێت ئەوا 
دەبێ مێژووی كورد ش���انازی پێوە بكات. 
كەوات���ە ئ���ەوەی قانعیفەرد باس���ی لێوە 
دەكات، گوای���ە ئینگلیزەكان ویس���تویانە 
لە رێگەی بارزانییەوە كۆماری كوردس���تان 
بڕوخێنن، نەك هیچ مەنتیقێكی تێدا نییە، 
بەڵكو وەكو س���وێدیش دەڵێن، قسەیەكی 
ق���ۆڕە و هیچیت���ر. چونكە ئەگ���ەر هێزی 
چەكدار و خ���اوەن تەجروبەی بارزانییەكان 
نەبووایە رەنگە كۆم���ار ئەو 11 مانگەیش 
بەرگەی نەگرتایە، پاش���ان ئەگەر پێشەوا 
و بارزانی یەكتریان خۆشەنەویستایە، چۆن 
پێش���ەوا ئەو بڕوا گەورەیەی ب���ە بارزانی 
دەكرد كە بیكاتە بەرپرس���ی گەورەترین و 
پرمەترس���یدارترین بەرە، بەرەی بۆكان و 
سەقز. تەنانەت لە زۆر لە وێنەكاندا هەمیشە 

بارزانی و پێشەوا پێكەوە دەبینرێن.
لە هەم���وو دنی���ادا كاتێك ئەرش���یڤە 
موخابەراتییەكان دەكرێنەوە، لێكۆڵینەوەی 
وردی���ان لەس���ەر دەك���رێ و دەخرێنە ژێر 
پرس���یارەوە، ئاخ���ر خ���ۆ ناكرێ���ت هەر 
ئەفسەرێكی بەریتانی و ئەمریكی نامەیەكی 
نهێنی نووس���یبێت و بە مەزاج و ئارەزووی 
خۆی ش���تی نووس���یبێت، بكرێتە شتێكی 
پیرۆز و س���ەرچاوەیەكی راس���ت، ئەوەی 
كە زیاتر گومان دەخاتە س���ەر قس���ەكانی 
قانعیفەرد ئەوەیە كە ئەو كابرایە بەبێ هیچ 
تێبینییەك قسەكانیان وەك خۆی ریوایەت 
دەكات و تەنها ئەو بەڵگانە دەهێنێتەوە كە 
س���ووكایەتی بە كورد دەك���ەن. ئەوە نییە 
هەر خۆی بۆ رووسووركردنی خۆی رەخنە 
لە رەشیدی یاس���ەمینی دەگرێت و دەڵێت 
"كاتێ���ك كتێبەكەی كە بەفیتی س���اواك 
نووس���یویەتی دەخوێنیتەوە قێزت لە كورد 
دەش���ێوێتەوە"، مەگەر ئەوەی ئەو ئێستا 
دەیكات هەمان ش���ت نییە، بەڵام بەفیتی 
لایەنێكی دیكە دەیكات. قانعیفەرد و رەشید 
یاس���ەمینی لە هەمان كانی ئاو دەخۆنەوە، 
تەنها جیاوازییەكە ئەوەی���ە ئاوەكەی ئەم 
ئیس�ل�امییە، دەنا خۆ كۆماری ئیس�ل�امی 
ئێ���ران رۆژهەڵاتی كوردس���تانی نەكردووە 

بە بەهەش���ت بۆ كورد، ئەگ���ەر قانعیفەرد 
راستدەكات و سیاسەت بەمانای )تەدبیر( 
وەك خۆی دەڵێت دەكات، بۆ لە ئاس���ات 
ئەو هەم���وو تاوانانەی كۆماری ئیس�ل�امی 
بێدەنگە، مەگەر كەس���ێكی وەك مامۆستا 
فەرزاد كەمانگەر و هاوڕێكانی چ تاوانێكیان 
كردب���وو جگە ل���ەوەی ك���ە كوردبوون بە 
بەرچ���اوی دنیاوە لە س���ێدارەدران، بەڵام 
قانعیف���ەرد هەمان رۆژ تەنیا بە س���وپاس 
بۆ كۆماری ئیسلامی، سەمیناری ناساندنی 
كتێبەك���ەی لەنێ���و جەرگ���ەی ت���اران دا 
بەڕێوەبرد، بەڵام ئەو چونكە س���ووكایەتی 
بە كورد دەكات پاداش���تدەكرێ و بە دۆلار 

بار دەكرێت. 
ڤاڵسترۆم  تۆرد  س���وێدی،  نووس���ەری 
ل���ە كتێبێكدا بە ن���اوی )چی���اكان تەنها 
هاوڕێمان���ن( كە س���اڵی 1975 چاپكراوە، 
زۆر بە وردی و بە دیقەتەوە باس���ی ژیانی 
ئەوكاتەی كوردس���تانی ك���ردووە كە ئەو 
سەردانی كردووە و لەگەڵ مستەفا بارزانی 
گفتووگۆیەكی كردووە كە لە كۆتاییەكەییدا 
نەك وەك یەكێك لە سەركردەكانی جیهان 
ن���اوی دەبات بەڵكو دەڵێ���ت : ئەوانە كێن 
لەگەڵ بارزان���ی بەراوردی���ان بكەی:"بیرم 
كردەوە دەبێ ئەو پیاوانەی دنیا كێ بن كە 
بەراوردیان بكەی لەگەڵ ئەم پیاوەدا؟ شای 
ئێران كێ یە .. كیسنجەر، پاڵمە، ویلسن؟ 
رەنگە ئەم پیاوە دوا سەرۆكی گەلانپەریی 

بێت، دوا سەرۆك و تاقانە بێت."
هێن���دە س���ەرچاوە و بەڵگ���ە زۆرن كە 
تیزەك���ەی قانعیفەردی پ���ێ بكەیتە بڵقی 
س���ەرئاو، ه���ەر وەك چ���ۆن مامۆس���تای 
مێژوو س���ادقی زیبا لە زانك���ۆی تاران بە 
قانعیفەردی وت���ووە تۆ لە ئەلفوبێی مێژوو 
نازانیت و نمرەی سفر دەدەمە كتێبەكەت. 
بۆی���ە ئ���ەوەی قانعیف���ەرد ل���ە گفتوگۆ و 
كتێبەكەی���دا دەیڵێ���ت هی���چ بەهایەك���ی 
مێژوویی نییە، چونكە بە پارەی سیاسەت 
و بۆ مەبەستی سیاس���ی نووسراوە، تەنها 
مەبەس���تێكی سیاس���ی ل���ە پش���تەوەیە، 
ئێ���ران دەیەوێ لەو كەناڵان���ەوە قەلەقی و 
دوودڵ���ی لەنێو كوردس���تاندا بڵاوبكاتەوەو 
ئەو كەش و ه���ەوای لەیەكترنزیكبوونەوەی 
پارچەكانی كوردستان لەبار بەرێت. یەكێك 
ل���ە س���ەركردەكانی باكووری كوردس���تان 
وتویەتی ئێ���ران بەلۆكە دوژمنەكانی خۆی 
سەردەبڕێت، رەنگە ئەو جۆرە سیاسەتەش 

بەشێك بێت لەو سەربڕینە.
دەمەوێ ئەم وت���ارە بە چەند پەیڤێكی 
كۆتایی لێكۆڵینەوەیەكی خۆم كە لەس���ەر 
شۆڕشی ئەیلول كردوومە و لە ساڵی 2004 
دا و هی���چ گۆڤ���ار و رۆژنامەیەكی حیزبی 
و ناحیزبی بڵاوی���ان نەكردەوە، چونكە بە 
قس���ەی )رەحمەخان���ەكان(ی ناو حیزب و 
حكومەت زەرەری پ���ەزی هەبوو، ئەوەش 
بۆیە دەڵێم كە قسەی من لەسەر شەخسی 
مس���تەفا بارزانی قس���ەی ئەم���ڕۆم نییە، 
چونكە تێروانینی من بۆ بارزانی مس���تەفا 
ئەوس���ا و ئێستا هەر یەك شت بووە، بۆیە 
ئەوكاتە نووس���یومە: " س���اڵێك بەس���ەر 
هەرەسی شۆڕش���ی ئەیلولدا تێنەپەڕی كە 
خەباتی چەكداری لە كوردس���تاندا دەستی 
پێكردەوە. گەلێك گرووپ و لایەن بەشداریان 
كرد و ئەس���پی خۆیان تاودا، بەڵام مارتین 
ڤانبرۆنس���ین وتەنی ئەمجارەیان تەنها بۆ 
"رزگاركردنی كوردس���تان" ن���ا، بەڵكو بۆ 
ئ���ەوەی كێ ئازا بێت و جێگەی مس���تەفا 
بارزانی بگرێتەوە، بەڵام زەحمەتە جارێكی 
دیكە مێژووی ك���ورد بارزانییەكی دیكە بە 

خۆیەوە ببینێت!."

ئێس���تا ئەوەی پێویس���تە ئاش���كرا 
بكرێ���ت و لێكۆڵین���ەوەی ل���ە بارەوە 
بكرێ���ت، ئەوە نیی���ە داخ���ۆ قانیعی 
فەرد، خاوەن دكتۆرایە یان نا، چونكە 
یەكلایی  كامبری���ج  زانكۆی  ئەوەی���ان 
كردووەتەوە و هەو نییە. ئەوەش نییە 
داخۆ قانیعی ناموقنیع پیاوێكی خاس 
و دڵس���ۆزە بە گەلەكەی یان نا، ئاخر 
نووس���ینەكانی  كەسێك س���ەرچاوەی 
بریت���ی بن ل���ە نووس���راو و بۆچوونی 
دەزگ���ە موخابەراتییەكانی دەوڵەتانی 
لەوە خاستر  كوردس���تان،  داگیركاری 

ناڵێ كە تا ئێستا گوتوویەتی.
راس���تییەكەی ئەوەی ئێستا مایەی 
بەدواداچوون  ش���ایەنی  و  لێكۆڵینەوە 
و گەیش���تن بە ئەنجامە ئەوەیە، ئاخۆ 
ئەوە قانیعی فەردە فێلی لە مام جەلال 
كردووە، یان م���ام جەلال بە تێزەكەی 
قانیع بووە؟ ئاخر تۆزێ س���ەیرە لەم 
كات���ەدا كە م���ام ج���ەلال، ئەوەندەی 
پێویس���تی ب���ە پش���تیوانیی پارتی و 
كاك مەسعودە، نیو ئەوەندە كاری بە 
مەكتەب سیاس���ییەكەی خۆی نییە، ئا 
لەم كاتەدا نووس���ەرەوەی مێژووی مام 
ج���ەلال، ئەو كتێبەی گوایە لە س���ەر 
ژیان���ی مام جەلالە، بۆ ناش���رینكردنی 
مەلا مس���تەفا و شۆڕش���ی كوردستان 
تەرخان بكات. ئاخۆ قانیع بەم قس���ە 
ناموقنیعان���ە دەیەوێ قەناعەت بە كێ 

بكات؟
مام ج���ەلال دەڵێ قانیع���ی فەرد، 
جیاوازی لە نێوان مەلا مستەفا و مەلا 
مستەفای باوكی فاروقی مەلا مستەفا 
ن���اكات و كتێبەكەی هی���چ نییە، دەی 
پیاوێك ئەمە حاڵ���ی بێت كامە مێژوو 
دەنووس���ێتەوە؟ لەوانەیە قانیعی فەرد 
مێوژخۆرێكی خ���اس بێت، لێ هەرگیز 
ب���اوەڕ ناكەم مێژوون���ووس بێت، خۆ 
ئەگ���ەر قەول بێت هەر كەس���ێك هات 
و هەن���دێ قس���ەی هەل���ەق و بەلەقی 
ریز كردن و ن���اوی نا خوێندنەوەیەكی 
نوێ بۆ مێژوو، ئ���ەوە ئیتر ئەو چۆڕە 
مێژووەی هەمانە دەبێتە بنێشتە خۆشە 

بۆ خەڵكی بێئیش و ساختەچی.
ش���تی لە جۆری قانیع���ی فەرد بۆ 
قۆش���مە و پێكەنی���ن خۆش���ن، بەڵام 
س���ەیرم لە رۆژنامەی خەبات دێ خۆی 
بە بەیاننامە و ئەو هەڵوێستنامەی! بێ 
ناوە و ش���ین و مۆر كردووەتەوە، ئاخر 
قانیعی ف���ەرد، بابەت���ی دوا لاپەڕەیە 
قوربان ن���ەك لاپەڕە 3، ئەوە كڵۆڵیی 
قانیعیان  بێناوەڕۆكە  بەلاڤۆكی  هەندێ 

لێ بووەتە هەنگوین.
لەوانەیە قانیعی فەرد لە یەك شتدا 
زۆر لێهات���وو و بلیم���ەت بێت، ئەویش 
ئەوەیە لە ماوەیەكی زۆر كەمدا زۆرترین 
درۆی كردوون و ئیدی هەر بەو درۆیانە 
بێت یان شتی دیكە، خۆی گەیاندووەتە 
زۆرترین كاربەدەس���تی ك���ورد و ئەو 
بیانیان���ەش ك���ە دوور و نزیك لەگەڵ 
پرس���ی كورددا تێكەڵ بوون. دووریش 
نییە، جار و بار )سیاسییەكی عاقڵ!!(
ی كورد، كار ئاس���انی و چاوڕوونی و 

دواتریش دەستخۆشی لێكردبێت.

سه‌کۆی رووداو

  گۆران
 محەمەد

قانیعی فەرد
سەری دای لە بەرد

كاوە ئەمینمێژووی كورد و بە مانای بێلایەنییەوە لێی بێدەنگ بوون
سوێد

ل������ە هەموو دنیادا كاتێك ئەرش������یڤە موخابەراتییەكان دەكرێنەوە، 
لێكۆڵینەوەی وردیان لەسەر دەكرێ و دەخرێنە ژێر پرسیارەوە، ئاخر 
خۆ ناكرێت هەر ئەفس������ەرێكی بەریتان������ی و ئەمریكی نامەیەكی 
نهێنی نووس������یبێت و بە مەزاج و ئارەزووی خۆی شتی نووسیبێت، 
بكرێتە ش������تێكی پیرۆز و س������ەرچاوەیەكی راست، ئەوەی كە زیاتر 
گومان دەخاتە سەر قسەكانی قانعیفەرد ئەوەیە كە ئەو كابرایە بەبێ 
هیچ تێبینییەك قسەكانیان وەك خۆی ریوایەت دەكات و تەنها ئەو 

بەڵگانە دەهێنێتەوە كە سووكایەتی بە كورد دەكەن

كە ئێمە لە س���ەردەمێكی یەكجار 
جەنجاڵ و پڕ هەرا و ژاوەژاو و ترسدا 
دەژین، ئیدی ژیان لێرەوە دەگۆڕێت 
بۆ ترس���ێكی ب���ەردەوام، بە جۆرێك 
مرۆڤەكان تام و چێژ لە سات و كات 

و تەمەنیان وەرناگرن.
ئەم���ڕۆ ل���ە هەم���وو رۆژ زیات���ر 
راگەیاندن،  هۆكارەكانی  هەواڵەكان، 

سیاس���ەتمەداران، نووسەران.. باس 
لە ترس دەكەن.

هەواڵەكان���ی تی���رۆر و كوش���تار 
و جەنگ���ە بەردەوام���ەكان، قەیرانی 
دارایی و ئابووری جیهان و جۆرەكانی 
ئەنفلۆنزا و وشكەساڵی و كەمبارانی، 
قەتیسبوونی گەرما، كونبوونی چینی 
هەسارەیەكی دی  پێكدادانی  ئۆزۆن، 
بە گۆی زەویدا، ئەمبارەكانی چەكی 
ناوكی و كۆكوژ، بازرگانی بە منداڵان 

و ئافرەت���ان و رفاندنی���ان لەلای���ەن 
توانەوەی  ئەگ���ەری  باندەكان���ەوە، 
بەس���تەڵەكەكان و نقومبوون���ی زۆر 
لە ش���ارەكان، بوومەلەرزە، گڕكان، 
رەشەبا و زریانەكان، پیسبوونی هەوا 
و ئاو و خاك و، مەترسییەكانی مین 

و ..هتد.
هەم���وو ئەمان���ە و زۆری دیك���ە، 

دنی���ای كردووەتە چەرمی چۆلەكە و 
لە پاڵ گشت پێشكەوتنەكاندا مرۆڤ ـ
ئیدی لە توانایدا نامێنێ بەرگەی ئەم 
هەموو ترسە بگرێت و تام و چێژ لە 

ژیان وەربگرێت.
ئەگەر رەوتەكە ئاوا بڕوات، ئەوسا 
دوور نییە ترس لە دیاردەوە بگۆڕێت 
و ببێتە كولتوور. خۆ ئەگەر ئەمەش 
رووی���دا، ئەوس���ا مرۆڤ ـلە ترس���ان 
دەبێتە كۆیلەی دەستی ئەم كولتوورە 

و ناتوان���ێ ئیدی ئافراندن و داهێنان 
ئەنجامبدات.

لەم نێوەندەش���دا دنیا بۆ ئەوانە 
تەخ���ت دەبێت و دەبێت���ە كێڵگەی 
تاقیكردنەوەكانیان، كە بەرژەوەندییان 
هەیە لە چاندنی كولتووری ترسدا.

ت���رس و ترس���اندن ئامانج���ی بە 
كۆیلەكردن���ی مرۆڤەكان���ی هەی���ە و 

هەڕەشەی  بەردەم  دەخاتە  هەمووان 
ت���رس و تۆقاندن���ەوە، ب���ە جۆرێك 
مرۆڤ���ەكان رۆژانە و س���ات لەدوای 
س���ات رووبەڕووی ت���رس دەبنەوە و 
لەو ساتەدا دەژین كە تێیدا دەبن و، 
ناتوانن هەنگاوێك ل���ە ئایندە نزیك 

ببنەوە.
لێ���رەدا دەردەكەوێ���ت ك���ە هۆی 
ترسە  كولتووری  ئەم  س���ەرهەڵدانی 
بریتیی���ە ل���ەم هەم���وو كارەس���اتە 

كە  وئابووریی وسییاسییە،  ژینگەیی 
پەرلەمانەكانی جیهان بۆ هەر یەكێك 
لەم كێش���انە چەندی���ن پرۆتۆكۆل و 
نێودەوڵەتی  یاسای  و  رێككەوتننامە 
و نێوخۆییان پەسەند كردووە، بەڵام 
كاری���ان پێناكرێت و بەدواداچوونیان 

بۆناكرێت!
نەهات���ووە  ئ���ەوە  كات���ی  ئای���ا 
لە  رێزگرت���ن  وەك  پەرلەمان���ەكان- 
قس���ەكانی خۆی���ان ك���ە نوێن���ەری 
گەلان���ن- بەدواداچ���وون بۆ یاس���او 
بریارە زۆرەكان���ی خۆیان بكەن، بۆ 
رزگاركردنی گەلان لەم ترسە زۆرانەی 
مانایەكیان بۆ ژیان لە س���ەر زەویدا 

نەهێشتووەتەوە؟!

* سەرۆكی سەنتەری 
لێكۆلینەوەی پرد و یەكەم وەزیری 
ژینگەی عێراق دوای رووخاندنی 
رژێمی سەدام.

لە ژمارە 56ی رووداو، لە لاپەڕەی 
س����ەر بە هون����ەر و كولت����ووردا، كە 
من ك����ەم ج����ار س����ەردانی دەكەم 
ی����ان دەیخوێنم����ەوە، بابەتێك����م لە 
س����ەر )تیپا ده����ۆك ی����ا موزیكی( 
خوێن����دەوە كە هەر ناونیش����انەكەی 
بە لامەوە جەرگ دەبڕێت و هەر ئەو 
خوێندنەوەی  بەرەو  ناونیشانەش����ی 
بابەتەكە رایكێشام: "ژبەر كو جلێن 
كوردی لبەر مەن����ە هندەك كەنالێن 
كوردی بەرهەمێن مە بەلاڤ ناكەن." 
من ل����ە هون����ەری مۆس����یقا هەر 
ئەوەندە دەزان����م گوێی لێبگرم، ئیتر 
ناخ����م بڕیار دەدا ح����ەزی لێبكەم یا 
نەكەم. جگ����ە لەوەش ك����ە هەندێ 
كلیپ����ی توركی و میس����ری بە زمانی 
كوردی دەبینم، ك����ە هەر دەڵێی بە 
شێوەیەكی سەقەت دۆبلاژكراون، بە 
تایبەتی هی هونەرمەندی مێینە، بە 
پەلەپ����رۆزێ كەناڵەكە دەگۆڕم نەك 
حەس����رەتی لەدەس����تدانی رەوشتی 
كوردەواری تووشی دەمارگرتنی دڵم 

بكات.
دی����ارە ئ����ەو كلیپ����ە میس����ری و 
توركیان����ەی كە بە زمان����ی كوردی 
و  دز  زەوق����ی  و  بڵاودەكرێن����ەوە 
ج����ەردەكان دەوروژێن����ن، رەواجیان 
لەو كلیپە رەس����ەنە زمان كوردی و 
جلوبەرگ كوردی و هونەر كوردییانە 
زۆر زیات����رە چونك����ە ئ����ەوە ئەركی 
سەرش����انیانە. ئەركی سەرش����انیانە 
هونەری كوردی بشێوێنن و ئەخلاقی 
كوردی بش����ێوێنن و زمانەكەشی بە 
دەم وردە قوونبادانەوە وێران بكەن و 
لە هەردوو دنیادا، گەورە بەرپرسانی 
تەعریبچییەكانی  ئەوەن����دەی  كورد، 
ئەنفالچییەكان����ی  و  كەرك����ووك 
كوردستان لێی بەرپرسیارن و رۆژێك 

دادێ لێپرسینەوەیان لەگەڵدا بكرێت. 
ئ����ەوە دەڵێ����م چونكە پێش����كەوتن 
بازدانی كتوپڕ نییە بەرەو خەڕەندنی 
پەرەسەندنێكی  بەڵكو  ملش����كاندن، 

سروشتییە و بەكاوەخۆ بەدیدێ.
من دەس����ت و پەنجەی كوردانەی 

كاك جەمال محەممەد ئەدیب و هاوڕێ 
و هاوكارەكانی دەگوشم كە بە رۆحی 
كوردی و جل����ی كوردییەوە خزمەتی 
و  دەكەن  رەس����ەنەكەمان  هون����ەرە 
هی����وادارم گۆش����تی لاڕان����ی خۆیان 
بخۆن، بەڵام منەتی میللەتفرۆش����ان 
و شەرەففرۆش����ان و هونەرفرۆشان و 
نیشتمانفرۆش����ان هەڵنەگرن، چونكە 
ئەركی ئەوانە ئەوەیە كورد بۆ تورك و 
عارەب رام بكەن و هەرچی هەمانە، بە 
شەرەفی شەخسی و نیشتمانیشەوە.
بە قوڕگی ئەو داگیركەرانەدا، بەرەو 
نەمان ببەنە خوارێ و لەوس����ەرەوە، 
بە ئەتككراوی و عیبرەتكراوی، رووت 

و قووت و رەجاڵ لێی دەرچین.
گەورەیی جەمال محەممەد ئەدیب 
و ئ����ەو خوش����ك و برا‌ س����ەربەرز و 
س����ەروەرانەی ك����ە كاری هون����ەری 
كاتێ����ك  ئەنجام����دەدەن،  لەگەڵ����دا 
دەگاتە لووتكە بە پێچەوانەی رەوتی 
چەواش����ەكارییەوە، وەك زۆر كەسی 
دڵس����ۆز و خەمخۆری نەتەوەكەمان، 
مەلە بكەن و خۆ بە دەستەوە نەدەن 

و نەبوونی پارە، كە بۆ چەواشەكاری 
هەڵدەڕژێت و حیس����ابی بە ملیاردە، 
چۆكیان ش����ل ن����ەكات و هەنگاویان 
خ����او نەكات����ەوە و ئەوینی����ان ب����ۆ 
رەسەنایەتی هونەری كوردی و جلی 
كوردی و زمانی ك����وردی نەمرێنێ.. 

هونەرمەندی بێ دەرەتان لە ئەوروپا، 
لە سەر شەقامەكان هونەری خۆیان 
پێشكەش دەكەن. با ئەو سەربەرز و 
س����ەروەرانەش بیسەلمێنن نیشتمانی 
ئێمە لە سای دەسەڵاتی خۆماڵییەوە، 
ل����ە كۆرپ����ەی جگەرگۆش����ەی خۆی 
چاودێرانی  بیس����ەلمێنن  نەبانە...با 
وێرانكردن����ی  خەریك����ی  نیش����تمان 
ئەخ��ل�اق و كەلەپوور و ناس����نامە و 
سەروەریمانن و هەرچی رەسەن بێت 

جێی تێدا نابێتەوە.
ت����ۆ بڵێی بەرپرس����ان ئێس����تاش 
هەموو  لەكاتێكدا  نەیێنەوە؟!  بەئاگا 
ب����ە  نەتەوەییەكانم����ان  پیرۆزیی����ە 
دەس����تی ئانقەست سووك دەكرێن و 
باری هەناس����ەدانیان لە بەر دەبڕێ، 
دەرچووانی هەمان ئەو قوتابخانەیەی 
پیرۆزییەكانی  پەلام����اری  خۆی����ان، 
خۆی����ان دەدەن، ب����ەڵام كەس����انێك 
ه����ەن بەرگری لە هونەری رەس����ەنی 
ك����وردی بكەن، كەچی ب����ە ملیاردە 
دۆلار و قووڵایی بیرەنەوت و درێژایی 
قەت����اری تانكەری نەوت و ش����ریتی 

ئەم  بۆ  دڵسۆزییەوە  سوێندخواردنی 
پایتەختی داگیركەر و ئەو پایتەختی 
داگیرك����ەر، كۆڵك����ە خوێندەوارێكی 
س����وودمەند و تێرخواردە نابینیتەوە 
بەرگ����ری ل����ە پیرۆزییەكان����ی خۆی 
ب����كات! تەنانەت خۆفرۆش����انیش بە 
خ����وار و ژووری مێژوویان����دا دێن����ە 
خوارێ و دەچنە سەرێ و كادیرێكی 
كەناڵە رووتەكان، كە خەریكن دەبنە 
كەناڵی پ����ۆڕ، ئەوەندەیان توانا نییە 
بە وش����ەیەك بەدەنگ بێن و بەرگری 
ل����ەو كانییە بكەن ك����ە ژەهراوی لێ 
دەخۆنەوە. ئ����ەم كڕبوون و بێخەمی 
ترسناكە  بێمنەتییە، سەرەتایەكی  و 
بچووكبوونەوە  و  هەڵوەشاندنەوە  بۆ 
تا ئاس����تی ئەو رۆژگارەی )سەلیبی 

سورخ( نان و پەنای دەدان.
هەت����ا دهۆك����ی دەلال، دهۆك����ی 
هەمیش����ە رەنگین و رەس����ەن كوڕی 
وەك جەم����ال محەمم����ەد ئەدیب و 
كچانی وەك هاوكارەكانی تێدا هەبن 
و دەستبەردانی كەلەپووری رەسەنی 
خۆیان نەبن، بە هەزار كەناڵی رووت 
ناتوان����ن گیانی كوردبوونی بمرێنن و 

هەر دەبێ خۆیان شكست بێنن.
ئ����ەرێ حكوومەتە نەدیوبدییەكەی 
ك����ورد: ب����ۆ هێن����دە حەزت����ان لە 
بەرهەمی تەزوی����ر و تەقلیدە؟ ئەرێ 
بۆ هەندە رقتان لە هەموو ش����تێكی 
رەس����ەن و جوانی كوردییە؟! ئەرێ 
قەت قومەئاوێكت����ان لە كانیاوەكانی 
كوردس����تان ژەقنەبووت نەكردووە؟! 
چەندین كەناڵی میسری و توركیتان 
ب����ە زمانی كوردی دان����اوە، دە یەك 
كەنالیش بۆ كورد و بە كوردی دانێن! 
كەناڵێك، خزمەتی نەتەوایەتی كورد 
بكات و هون����ەری كوردی بە كوردی 

پیشانی كورد بدات!

ب���ەم دواییانە قس���ەم لەگ���ەڵ گەریلایەكی ژنی 
س���ەر بە PKK كرد. ئەو پێیوابوو پێشمەرگەكانی 
ئێس���تا، تەنیا بۆ پارە كاردەكەن و جلی سەردەمی 
س���ەددامیان پۆش���یوە. گۆرانیبێژی كوردی شڤان 
پەروەریش پێیوابوو كە ئیدی پێشمەرگەكان تەنیا بۆ 
پارە كار دەكەن. بەڵام من ئەمە بە شتێكی ئاسایی 
دەزانم. ئەوەی كە ئێس���تا پێش���مەرگە بە مووچەی 
بەردەوام كار دەكەن، بەشێكە لە پرۆسەی بە فەرمی 
رێكخس���تنی سووپای پێش���مەرگە. تەنیا شتێك كە 
ناخۆشە، ئەوەیە كە ئەو پێشمەرگانە هەندێكجار بۆ 

پارتە سیاسییەكان كار دەكەن.
جاران كە پێش���مەرگە دژی س���ووپای س���ەددام 
شەڕیان دەكرد رەوشەكە جیاواز بوو. ئەوكات ئەوان 
ن���ە پارەیان هەب���وو و نە خ���واردن. بەڵكو یان بۆ 
پارتە سیاسییەكەیان یانیش لەپێناوی نەتەوەكەیاندا 
ش���ەڕیان دەكرد. بەڵام ئێستا پێش���مەرگە چیدیكە 
گەریللا نەماون و بوونەتە سەرباز. ئەركی ئێستایان 
چیدی ش���ەڕكردن لەنێو چیاكاندا نییە، بەڵكو دەبێ 
رێ���گاكان، باڵەخانەكان و كاربەدەس���تان بپارێزن. 
بۆیەش ئەو رەخنانەی لە پێشمەرگە دەگیرێن راست 

نین.
لە ئەوروپا و ئەمریكاش هێزە سەربازییەكان)وەك 
پێشمەرگە( بۆ پارە كار دەكەن. هەرچەندە هەندێك 
كەس هەن كە بۆ بیروباوەڕەكەیان دەبنە س���ەرباز، 
بەڵام زۆر كەس هەیە كاری سەربازی وەك دۆزینەوەی 
)كارێكی نوێ( دەبینێ. ئەو كەس���انە زۆرجار لەنێو 
س���ووپادا دەتوانن ب���ە خۆڕایی بخوێن���ن. ئەوەش 
بۆ ئ���ەوان قازانجێكی گەورەیە. بۆی���ەش فەرماندە 
س���ەربازییەكانیان زۆرتر وەك )خاوەنكارەكان(یان 
دەبینن. هاوڕێیەكی من لەبەر ئەو ش���تانە چووە ناو 
س���ووپای ئەمریكاوە. بەو ش���ێوەیە ئەو هەم كاری 
دەس���تكەوت و هەم دەستیش���یكرد بە خوێندنێكی 

بەخۆڕایی.
كۆڵۆنێڵ���ی ئەمریكایی )دێنیس چاپمان( پێیوایە 
دەكرێ لە ریزەكانی ئاسایش���ی كوردس���تاندا هەلی 
كاركردنی ن���وێ ب���ۆ گەنج���ان بخوڵقێندرێت. ئەو 
لێكۆڵینەوەیەكی لەوبارەیەوە بۆ كۆلێژی س���ووپای 
ئەمری���كا ئەنجامداوە بە مەبەس���تی لێكۆڵینەوە لە 
ئەگەرەكانی دامەزراندنی س���ووپای كوردس���تان. لە 
ساڵی 1991یش، كاتێك زۆربەی هەرە زۆری خەڵكی 
كوردستان بێكار بوو، تاكە)كار(ێك كە دەستدەكەوت 

پێشمەرگایەتی بوو. بەڵام ئەوە ئێستا گۆڕاوە.
رەوشی كوردستان زۆر لە هی ئەمریكا و ئەوروپا 
دەچێت. لێرە كەس بۆ ئایدۆلۆژیا یانیش بۆ خزمەتی 
زۆرەملێی س���ەربازی نابێتە پێشمەرگە، بەڵكو وەكو 
كارێ���ك دەیبینن. هەر بۆیەش���ە رێكخس���تنی ئەو 
پێش���مەرگانە لە چوارچێوەی هەرەمێكی سەربازیی 
رێكوپێك و بە جلی سەربازیی مۆدێرنەوە زۆر ئاسان 
بووە و مەشقی پرۆفێش���ناڵیش وەردەگرن. ئەوەش 
بەو مانایە نییە كە پێشمەرگەكان لەپێناو ئۆتۆمبێلی 
مۆنیكادا دەبنە پیشمەرگە! بەڵكو مانای ئەوەیە كە 

ئێستا بوونەتە سووپایەكی رێكخراو.
لەگەڵ ئەوەش���دا نابێ لەبیرمان بچێت كە هێشتا 
لە موسڵ و كەركووك و خانەقین و بەغدا پێشمەرگە 
ژیانی خۆیان دەخەنە مەترسییەوە و دەبنە ئامانجی 
هێرش���ە تیرۆریس���تییەكان. ئەوان ژیانیان زۆرتر لە 
گەریللاكان���ی پەكەك���ە لە قەندیل و ل���ە هێزەكانی 
ئاس���ایش و پۆلیس لە ناوچەكانی ژێر دەس���ەڵاتی 
حكومەتی كوردس���تاندا لەژێر مەترسیدایە. بۆیەش 
رۆڵ���ی پێش���مەرگە نابێ قەت بە بچ���ووك ببیندرێ 
و، دەب���ێ پ���ارە وەرگرتنیش���یان وەك هەوڵێك بۆ 

مۆدێرنیزەكردنی كوردستان سەیر بكرێت.

 بۆچوون

با پێشمەرگە پارە 
وەرگرێ

حەكیم 
كاكەوەیس

ئەم كڕبوون و بێخەمی و بێمنەتییە، س������ەرەتایەكی 
ترسناكە بۆ هەڵوەشاندنەوە و بچووكبوونەوە تا ئاستی 
ئەو رۆژگارەی )سەلیبی سورخ( نان و پەنای دەدان

ئەگەر رەوتەكە ئاوا بڕوات، ئەوسا دوور نییە ترس لە دیاردەوە بگۆڕێت و ببێتە كەلتوور. 
خۆ ئەگەر ئەمەش روویدا، ئەوس������ا مرۆڤـ لە ترس������ان دەبێتە كۆیلەی دەستی ئەم كەلتوورە و 

ناتوانێ ئیدی ئافراندن و داهێنان ئەنجامبدات.

جەمال محەممەد ئەدیب..

 تۆ بڵێی كۆڵبدا؟!

پێشێلكردنی یاسا و كەلتووری ترس

ولادیمیر ڤان 
ویڵخنبێرخ

عەبدولڕەحمان 

سدیق ٭

 پێش���نیازی دامەزراندنی یەكێتیی نووس���ەرانی وەرزشی 
كوردس���تان كارێك���ی پڕبایەخە، ئەم دام���ەزراوە لە زۆر 
لەوڵات���ە پێش���كەوتووەكان هەیە، تەنانەت س���اڵانە ئەم 
رێكخراوان���ە لە وڵاتەكانیان باش���ترینەكانی س���اڵ دیاری 
دەك���ەن و خەڵاتی تایب���ەت بە خۆیان هەی���ە، هیوادارم 
ئەم ئاواتەی كەس���ی خاوەن بیرۆكە و تەواوی نووسەرانی 
وەرزش���ی كوردس���تان بێتە دی، تا بتواندرێت هۆكارێك 
بێت ب���ۆ پۆلێنكردن و بەپس���پۆڕكردن و ئەكادیمیبوونی 
نووس���ینی وەرزشی، خۆزگە بەرپرس���انی ئەم هەرێمە بە 
چاوی خزم���ەت و لەدایكبوون بڕواننە ئەم پێش���نیازە و 
بەدەردی ڕێكخراوەكەی تری نەبەن، نووس���ەرانی بواری وەرزش���یش بەجیاوازی بیر و 

بۆچوونیانەوە بڕواننە ئەم پێشنیازە. 

دامەزراندن���ی یەكێتی���ی نووس���ەرانی وەرزش���ی 
بەپێویست دەزانم، بۆ ئەوەی رۆژنامەنووس و نووسەر 
لە یەكدی جی���ا بكرێنەوە و هەر لایەك ئەرك و ماف 
و س���تراتیژییەتی كارەكانی دی���ار بێت. زۆرێك هەن 
تەنیا وتار دەنووسن، كەچی خۆیان بە رۆژنامەنووس 
دەزان���ن، لە كاتێكدا وەك پیش���ە هەردوو بوارەكە لە 
یەكدی جیاوازن و ش���ێوازی كاركردنیشیان جیاوازە، 
بۆی���ە بوون���ی یەكێتیی نووس���ەرانی وەرزش���ی بۆ 
یەكلاكردنەوەی ئەو بابەتە پێویس���تە، جگە لەمەش 
ئەو یەكێتییە لە بەشێكی زۆری وڵاتانی دنیادا هەیە و 
لە پرس و ڕا وەرزش���یییەكان و راپرسی و بەرەوپێشبردنی ئاستی وەرزش و مێدیای 

وەرزشیدا بەشدارە.

پێم باش بوو بیرۆكەی دامەزراندنی یەكێتیی نووسەرانی وەرزشی 
هات���ە كایەوە، ئەم رێكخراوە كە لە زۆربەی وڵاتانی دیكەدا بوونی 
هەیە، با لێرەش هەبێت، چونكە زۆر نووس���ەری وەرزشی بەتوانا 
لە كوردس���تاندا هەیە، بەمەرجێك س���ەربەخۆ بێت و هاوشێوەی 
ئەوان���ی دیكە حیزبی نەبێت و ئەندامانی ب���ە تەوافووق نەخرێتە 
سەر كورس���ییە بریقەدارەكان. پێویستە بەردی بناغەی یەكێتیی 
نووس���ەرانی وەرزشی، بە پێچەوانەی ئاراس���تەی حیزب بێت، با 
یەكەمین دەس���تە بە دامەزراندن بێت و ب���ۆ 6 مانگ كاتی بێت، 
دواتر كار بۆ كۆنگرەی گش���تی بكرێت و هەڵبژاردن پۆس���تەكان 
دی���اری بكات و هەڵبژاردنەكەش جیاواز بێت. ئەوكات ئێمەش بەهەموو توانایەك لەخزمەتی ئەو 

رێكخراوەدا دەبین.

رووداو - ایلاف
یاریزانی تۆپی پێی هەڵبژاردەی ئەرجەنتین و یانەی بەرشەلۆنەی ئیتاڵی، لە لاپەڕەكەی لە ماڵپەڕی تویتەردا بەبۆنەی هاتنی مانگی رەمەزان پیرۆزبایی لە لایەنگرە موسڵمانەكانی 
كردووە و نووس���یویەتی "هاتنی رەمەزان مانگی رۆژووگرتن لە هەموو برادەر و هاندەرە موس���ڵمانەكانم پیرۆز دەكەم. دۆستانم خۆشم دەوێن." لەبەرامبەریشدا سەدان كەس سوپاسیان 

كردووە. میسی تەمەن 23 ساڵ هیوادارە لە خولی تازەی ئیسپانیدا 47 گۆڵی دیكە تۆمار بكات.

 وه‌رزش

میسی: رەمەزان لە هاندەرە موسڵمانەكانم پیرۆز بێ 

هەولێر )رووداو( 

یانەی هەولێری پاڵەوان���ی خولی نایابی 
یانەكان���ی كوردس���تانی وەرزی راب���ردوو، 

ب���ە مەبەس���تی باش���تر خۆئامادەكردن بۆ 
یارییەكانی خولی نایابی یانەكانی كوردستان 
بۆ وەرزی نوێ، بەنیازە كەمپێكی مەشقی و 
راهێنان لە وڵات���ی توركیا ئەنجام بدات، بۆ 
ئەوەی خۆی بۆ وەرزی ئەمساڵ باشتر ئامادە 
بكات و بتوانێت پارێزگاری لە نازناوی خولی 
نایابی كوردستان بكات. لەم بارەوە سەمیر 
س���دیق، راهێنەری یانەی وەرزش���ی هەولێر 
لە لێدوانێكدا بۆ)رووداو( ئاش���كرا یكرد كە 
ئەوان بە بنیازن ب���ۆ ئەنجامدانی كەمپێكی 
مەش���قی بچنە توركیا و تەنی���ا چاوەڕوانی 
تەس���دیقكردنی دارایی یانەكەمانین و گوتی 
" ب���ۆ باش���تر خۆئامادەك���رن دەمانەوێت 
كەمپێك���ی مەش���قی ل���ە توركی���ا ئەنجام 
داواكاریش���مان پێشكێش���كردووە  بدەین و 

تەنیا چاوەڕوانی ئەوەین تەس���دیقی دارایی 
یانەكەمان بێتەوە بۆ ئەوەی سەفەر بكەین"، 
هەروەها راهێنەری یانەی هەولێر گوتیش���ی 
"ئێستا ئێمە لە س���ەرەتای خۆئامادەكردن 
داین و هی���چ یاریزانێك���ی یانەكانی ترمان 
نەهێن���اوە، تەنان���ەت چەن���د یاریزناێكمان 
رۆیش���توون بەڵام ئەوە كاریگەریمان لەسەر 
ناكات و س���وورین لەس���ەر بەدەستهیچنانی 
نازناوی زیاتر بۆ زیاتر رازیكردنی جەماوەری 
خۆمان"سەمیر ئەوەش���ی دووپاتكردەوە كە 
بەنیاز نی���ن یاریزانی دیك���ە بكڕن و گوتی 
"ئێم���ە زیاتر گرنگی ب���ە یاریزانانی خۆمان 
دەدەی���ن و دەمانەوێت یاری���زان پێبگەینین 
و بە كۆشش���ەكانی خۆمان دەس���تكەوت و 

ئەنجامی باش بەدەستبهێنین."

بەمەبەستی ئەنجامدانی كەمپێكی 
مەش������قی و راهێنان، یانەی هەولێری 
پاڵەوان������ی خوڵی كوردس������تان دەچێتە 
ئ������ەوەی وەك  وڵات������ی توركی������ا، بۆ 
دەمانەوێت  "ئێمە  دەڵێت  راهێنەرەكەی 
بەت������ەواوی خۆمان ب������ۆ وەرزی نوێ 
ئام������ادە بكەین، چونك������ە دەمانەوێت 

زیاتر نازناو بەدەستبهێنین."

سەفین كانەبی بەناوی بەرپرسێكی یانەی هەولێر لە توركیا مەشق دەكات
گەورە هەڕەشەی لێكردم

تاریق عەبدولڕەحمان:

دەبێ���ت ئ���ەم رێكخراوە س���ەربەخۆ بێ���ت، دوور بێت لە هەر 
دەس���تتێوەردانێكی حیزبی، كاری رۆژنامەنووسی ئەندامەكانیشی 
دوور ب���ن لە تەرەفگیری و ش���ارچێتی و حیزبایەتی، نەك وەك 
رێكخراوە رۆژنامەنووسییەكانی رابردوو بێت. ئەگەری دامەزراندنی 
یەكێتیی نووس���ەرانی وەرزشی و س���ەركەوتن و هەرسنەهێنانی 
بەس���تراوە بە س���ەربەخۆبوونییەوە، ئەگ���ەر بتوانرێت ئەو كارە 
بكرێت، ئ���ەوا بێگومان وەك ئەوانی راب���ردوو هەرس ناهێنێت و 
كاری���ان بە فیڕۆ ناڕوات، س���ەربەخۆبوون و كارك���ردن لە پێناو 
بەرژەوەندیی گش���تی و وەلانانی بەرژەوەندیی تەس���كی حیزبی 
ك���ە بە "ش���ێرپەنجە" ی دەزانم، دورەپەرێزی لە ش���ارچیەتی و 
هاوش���ێوەكانی، كلیلی س���ەركەوتنی ئەم رێكخ���راوەن. كە هەموومان ئامادەی���ن بۆ هۆكاری و 

سەرخستنی رێكخراوێكی لەمجۆرە.

رێكخراوێكی 
دوور لە 

حیزبایەتی 
خواستی 

نووسەرانی 
وەرزشی 
كوردستانە

هەولێر، سلێمانی )رووداو( 

دوای ئەوەی نووسەرێكی وەرزشی 
پێش���نیازی هاتنەكای���ەی یەكێت���ی 
نووس���ەرانی وەرزش���ی كرد، ئێستا 
چەند نووسەرێك كار بۆ دامەزراندنی 
ئ���ەو یەكیەتیی���ەدا دەك���ەن، ل���ەو 
"رووداو" رای هەندێكی���ان  ب���ارەوە 

دەخاتەڕوو.

سامان بریفكانی، بەرپرسی راگەیاندنی یانەی وەرزشی هەولێرزانا قادر عەزیز، سكرتێری پێشووی كۆمەڵەی رۆژنامەنووسانی كوردستان

هیوا مەلا قادر، سەرنووسەری هەفتەنامەی ئاوێنە سپۆرت ئەرسەلان عەبدوڵڵا، سەرپەرشتیاری هەفتەنامەی هەولێر سپۆرت

تایبەت بە رووداو

تاریق عەبدولڕەحمان، سەرۆكی یانەی 
بروس���ك و ئەندام لە یەكێتی تۆپی پێی 
عێراق، ئاشكرایكرد كە سەرۆكی یەكێتی 
تۆپی پێی كوردستان بە ناوی بەرپرسێكی 
گ���ەورە و بەزمانی هەڕەش���ەوە قس���ەی 
لەگەڵ ك���ردووە و پێیگوتووە "ئەگەر بۆ 
هەڵبژاردنەكانی یەكێتی تۆپی پێی عێراق 
بچییە بەغدا لەسەر كارەكەت لادەدرێی."
تاری���ق عەبدولڕەحم���ان، تایب���ەت بە 
)رووداو( ئاش���كرایكرد كە س���ەفین 
كانەبی، بەناوی بەرپرسێكی گەورەی 
كردوە  لەگەڵ  قس���ەی  كوردستانەوە 
و هەڕەش���ەی ئەوەی لێكردوە ئەگەر 
بچێتە بەغد لە سەر كارەكەی لادەبرێت 
و گوتی "ئەو بەناوی بەرپرس���ێكەوە 
هەڕەش���ەی كرد، كە بڕوا ناكەم لەو 
ئاستە بەرزەدا قسەیان لەگەڵ سەفین 
كردبێ���ت و پێی���ان گووتبێت بڕۆ ئەو 
قسانە بكە، چونكە ئەو بەرپرسە هەر 
ن���اوم نازانێت." تاریق بە پێكەنینەوە 
ئاماژەی بۆ ئەوە كرد كە دوای قسەكانی 
سەفین، چووەتە بەغدا و هاتووەتەوە 
"نەك فەسڵ نەكرام، بەڵكو جوانترین 
پێشوازیش���م لێكرا، تەنانەت هەندێك 
بەرپرس پێیشان وتم لە بەغدا ئاگات 
لە خ���ۆت بووایە لەب���ەر تەقینەوە و 
"مجامەلەی  ئاساییش."گوتیشی  باری 
هی���چ بەرپرس���ێك ناك���ەم، ئەگ���ەر 

هەر بەرپرس���ێك تەلەفۆنی ب���ۆ كردبام، 
ناوەكەم ئاش���كرا دەكرد، چونكە وڵاتێكی 
دیموكراتییە و وا فێربوومە راس���تییەكان 

بڵێم و قەت لەڕاستی لا نادەم."
)رووداو( پەیوەندی بە سەفین كانەبی 
ك���رد، بۆ ئ���ەوەی لەم ب���ارەوە بەرگری 
لەخۆی بكات، بەڵام ناوبراو ئامادە نەبوو 
قس���ە بكات و تەنیا گوتی "ئەگەر عاجز 
نەبن، من قس���ە ناك���ەم، هیچ تەعلیقێكم 

لەسەر ئەو قسانە نییە."


